
Keteletsopele.
Lokwaldnyana Iwa Morutapuo I lo setse lo: re 

boleletse go re, Morutapufi wa pelelo fetotsg dikwalS- 
nyana di le pedi, ebong Morutapuo I le Moruta- 
pu6 II. Morutapu6 I o re tsiseditse mefuta e le 
men§ ya Mafoko ebong LeselS le Letlhaodi le Le- 
badi le Letlosa. Mafoko ao ke a a laolwang ke 
Leselo. Morutapuo II ena o tlaa re itsise ka ga 
mafoko otlhe a mangwe a puo ya Setswana.



1. T ir o  ke Lesego.
E rile batho ba ntlha ba sena go Ieofa, 

Lefoko la Modimo la a re: Modimo wa raya  
Adam wa re :  E re ka O reeditse kodu ya mo- 
sadi wa gago, mme O jele ga  setlhare se ke se 
go  iditseng, ka re: O se je ga sona, mmu o rogi- 
lwe ka ntlha ya gago, mme O tlaa ja  ga 6na ka 
thekisego ka malatsi otlhe a botshelo jwa gago; 
o tlaa go ungwela mmitlwa le masitlwane, mme O 
tlaa ja  merbgo ya naga, mme O tlaa ja  dijo ka 
mofufutso wa sefatlhego sa gago.” Ka fa mafo- 
kong ao, dil6 tse e ne e le thogo gongwe re ka 
re petsb. Mme ha re ka di leba sentle re tlaa 
fitlhela ha le mo go yona petso e, go ntse go 
tletse lesegb f§la. Le yona tiro e e kaiwang ha 
ka go re: O tlaa ja  dij6 ka mofufutsb wa sefa- 
tlhggo, ke go re ka tir6, le ha bontsi jwa batho 
ba fitlhgla e le petso fela, e ba sa boneng mole- 
m6 ope mo go y6na, le ha go ntse jalo kg 
namane e tona ya lesegb. A re ke re akanyS: 
Ha go ka bo go se na  tiro mo lefatsheng, go ka 
bo go ntse jang?  Ha O leba batho ka fa ba 
itsholang ka teng, O tlaa ne O fitlhela batho ba 
ba dirang thata letsatsi lotlhe, e le bbna ba ba 
se nang letshwenyo lepe mo go ba bangwe, 
mme ba ba sa direng sepe bona e le bona, ba 
ba dirang tse di bosula, ba bile ba itsege, ha 
ba tletse letshwenyo mo go ba bangwe. T6ta le 
mo bosigong e le bbna ba ba lalang ba kgara- 
kgatshega, ba utswa, ba bolaya ba bangwe le 
jalo le jalo. Go tswa kae, ha go ntse jalo?

E sa le jaaka  motho a leofa, nama ya 
gagwe e fitlhela boleo bo e natefela, bo e kga- 
tlha, mme yona e bo batla, e bo tsoma. Ha 
jaanong nama eo e ka lapisiwa ka tir6, foo ka e



tlaa bo e la pile, e dirise bosigo go itapolosa ka 
jbna ka go robala  le go bo sola molemo jalo. 
Mme ha e tlhotse e sa d ira sepe e tlaa bo e le 
go re, maitsiboya ga ya lapa, mine ka e sa lapa, 
ga e batle borbkb, ga e ye go rdbala, mme e 
tlaa lala e kgarakga, tshega gore e itlose bodutu. 
Mme ka e bile e sa bonwe, e tlaa simolla go ts§- 
na mo go tse di bosula, tse e di ratang, e di 
eletsang, e ntse e ikgomotsa ka go re :  go bonye 
mang, ga go itse ope. Jalo go se dire sepe e 
be e le g6na go tsentseng motho mo tseleng eor 
le mo mekgweng eo ya boleo.

Gape: Tir6 ya fufudisa, mme mofufutso o, 
oa nkga. O nkgisiwa k<§ eng? Ha O akanya, 
O ka lemoga go re kd eng. E sale jaaka motho 
a leofa, loso lo a lo itsisitsweng kwa pele, ha lo 
tlaa mo tshwara, lo tsena mo ditshikeng tsa 
gagwe, le mo mading a gagwe, le mmokong wa 
gagwe. Ga go tlhole go le sepe sa tsona tse, se 
se itekanetseng gotlhe gotlhe, mme modi wa loso 
o mo go ts6na; mme modi o, o medisa eng, ha 
e se loso, ka e le modi wa 16na? Ha jaanong 
motho a ntse fela, a sa dire, a sa fufule, ya be e 
le go re, modi o, o bona tse di o godisang le go 
o tiisa, mme ga go na kgoreletso epe e e o thi- 
belang go mela le go gola le go tiya. Mme ha 
motho a dira, a itshwenya, wa be a fufudisa 
mele wa gagwe mme mofufutso wa gagwe o 
omedise o swabise modi oo wa loso gore o se 
gole ka bonakonako, o ntshe malwetse le dil6 
tse ding we tse di jalo, tse di akofisang loso go 
tshw ara motho. Kd ka moo, ha mofufutso e le 
selo se se nkgang thata thata jaana, ka e le o o 
n tshang tse di bosula, tse di bolayang.

Gape: tiro ke selo se se busetsang motho 
sengwe. Mme motho yo o busediwang ke yo oa 
tleng a nne le se a ka phelang  ka sona, mme a 
se ke a tlhoke go kopa. Mme ha motho a sa 
dire, a ntse a ntse fela, a arametse letsatsi ka 
letsatsi lotlhe gongwe a orile mollo fela, gongwe

a robetse fela, ga a kitla a bona se a ka phe- 
lang ka sona. Mme ka motho a sa kake a nna 
fela a saa je, gongwe a sa apare, ha jaanong a 
bona a se na sepe se a ka se jang  gongwe go 
se apara, a simolle go kopa, mme ka a sa lapisa 
mmele wa gagwe mo motshegareng ka tir6, a 
simolle go tsamaya bosigo a kgarakgatshega le 
metse ya batho, a tshwerwe ke tlala, mme e re a 
b6na go se ope yo o mmonang, a phunye ntlo e 
a gopolang ha a ka b6na sengwe mo go yona, 
a leke go se utswa, mme a tswe legodu jalo, le 
ka moso le khutlelang mo tlung ya kgolego.

Mme tsbtlhe e le go re di' tswa kae? Di 
tswa mo go nneng-fela, motho a sa dire sepe. 
Ke teng koo, kwa magodu le dinokwane le dik§- 
bekwa le batho ba ba ntseng jalo ba simologi- 
leng teng go nna ba ba jalo.

Ka moo rure re ka re: Tiro ke lesego, mme 
re ka itumela ha re itekanetse go ka dira, mme 
e bile re na le tiro.

I. Ledira (Verb).
Mo Lokw alonyaneng la Morutapuo I re 

ithutile mafoko a le mane a Setswana ebong Le
selo, le Letlhaodi, le Lebadi, le Letlosa. Mafoko 
ao ke a a laolwang ke lefoko la ntlha ebong Le
selo. Leselo e bile ke lefoko le le sa kakeng la 
tlhokafala mo mmolelong ope, ha e se gore 
raaemo a Iona a tseiwa ke Letlosa, moemedi wa 
Leselo. Go sa nna jalo mmolelo mongwe le mo- 
ngwe o tshwanetse oa bo o na le LeselS. Motho 
oa tsamaya, kgomo ea fula, setlhare sea tlhoga, 
le jalo le jalo. Mafoko a: Motho, le kgomo, le 
setlhare ga se a a ka tlhokofalang mo mebole- 
long e. Mme jaaka Leselo e le lefoko le le 
tshwanetseng go nna teng mo mmolelong mo
ngwe le mongwe, jalo go na le lefoko le lengwe 
gape le, le Iona le sa ka keng la tlhokofala mo

mmolelong op§. Lefoko le ke le re tlaa le 
b itsang : LEDIRA. Mmolelo mongwe le mongwe 
kfi o o simololang ka go bua ka ga selo sengwe. 
Lefoko le le bolelang sel6 seo, ke Iona le re le 
bitsang LESELO , jaaka  Morutapuo I  a setse a 
re rutile. Mme mmolelo mongwe le mongwe e 
bile k6 o o nang le go re bolela se seld seo se 
se d irang gongwe se se dirileng gongwe se tlaa 
se dirang. Kd ka moo ha lefoko leo, le le re 
itsiseng se selo seo se se dirang, re le bitsang 
Ledira. Mo mebolelong ele: Motho oa tsamaya, 
kgomo ea fula, setlhare sea tlhoga, mafoko a: 
“Tsam aya”, le: “Fula”, le: “Tlhoga” k6 a a 
bolelang se motho, le kgomo le setlhare di se 
dirang, jalo k6 ona a re a bitsang Madira. Bo- 
l§lang Madira a mangwe a Lo a itseng.

Tlhaolang Madira otlhe a Lo a fitlhelang 
mo kgaolong e Lo tswang go e buisa, ya Tiro 
k6 lesego.

2. Go Dira le go Sebetsa.
Re utlwile ka fa tir6 e leng lesego ka teng, 

fela lefoko le la tiro ke Iona le le belaetsang 
gore a rure le lekanye go bolela se motho o se 
kayang  ha a re: Go dira. Selo se se belaetsang 
gore a le lekanye ke ka gonne ha re ka botsa 
motho go re: O letse o dirang. le ha a na a 
robetse re tlaa utlwa a re: Ke letse ke robetse, 
gonne go rdbala le gona ke go dira. Selo se 
sengwe se se supang ha lefoko la: “go d ira” le 
sa lekana, ke ha ea re le ntse le le teng, le sa 
dirisiwe thata mo tirong ya go dira ka diatla. 
Foo r̂e utlwa bontsi jwa Batswana ba re, “go 
bereka” gongwe Ha re, “go sebetsa”. Ha lefoko 
la go dira e ka bo e le le lekanyeng, a ba kabo 
ba dirisa mafoko a mabedi a, a e leng a seeng 
mo go b6na?

Mme ha e le gore rure lefoko le la “go 
dira” ga lea lekana go bolela se t6ta se kai- 
wang, ebong go dira ka diatla, foo ru re  go tlaa 
bo go tshwanetse go yoo adima go sele, gongwe 
re ka re go batla mafisa. Mme kana re  tlaa a 
tsaya kae? Mafoko a Motswana ka jeno o a
dirisang go bolela “go dira ka diatla, kd a le
mabedi, ebong go bdreka le go sebetsa. Mafoko 
a, ka bobedi jwa 6na, kd a seeng; la ntlha kd 
la seburu mme la bobedi Iona kd la sesotho. 
Ha jaanong e le gore re tswanetse go yoo 
adima lefoko lengwe go boldla go dira ka 
diatla, ka rona ka nosi re le tlhoka mo puong 
ya setswana, tdta re na le go tsaya lefe, la ma
foko a mabedi a?

Motswana ha a isa kgomo ya gagwe 
mafisa, ga a ka ke a e isa go yo a leng moeng 
mo go ena, a ise a tlhoboge mo go ba e leng
ditsala le ba losika lwa gagwe. Ka moo, ha e
le gore re na le go dirisa lefisa fa, re tlaa nna 
le go yoo adima mo go ba e leng ditlogolo tsa 
rona, bana ba ga rrangw anaarona, ebong Baso
tho, mme e seng mo Maburung, ba e leng batho 
basweu. A ge re itlwaetse go re: go sebetsa, 
mme eseng go bereka, ha re bua ka ga go dira 
ka diatla. Eh, a e nne selo se re se itlwaetsang 
ka gale, gore kwa re tlhdkang lefoko teng mo 
segaetshong, re se ka ra  itlhaganela go tsenya lefo
ko la puo ya batho basweu fela boemong jwa Io
na mo setswaneng, e ka tla ya nna go senya puo 
e ntlentle ya rona. Mme foo a re lekeng pele 
go batla lefoko, le le lebanyeng, mo dipuong tsa 
batho ba re leng losika le bona ntlheng ya 
bomorafe, gongwe bosetsaba. Mme ha e le 
gore le tlhokiwa le mo dipuong tsotlhe tsa batho 
ba merafe e mentsho, ke gona re ka yang go 
le adima mo puong ya batho basweu.

II. Mefuta ya Ledira: a) Lefetetsa.
Madira a na le mefuta ya ona. Mofuta wa 

ntlha wa Madira re ka o lemoga ka mmolelo o: 
“Sebele o r§ma setlhare.” “Rema” k6 Ledira le 
le fetetsang modiro wa go rema kwa Ledirweng 
le: “setlhare” (Object). Ka mofuta o wa Ledi- 
reng e le o o fetetsang modiro kwa pele, jaaka 
re bona, jalo, ke mofuta o re tlaa o bitsang: 
“L E F E T E T S A ” (Transitive). “Mafetetsa a ma- 
ngwe a a jalo k& a: Tshose o RATH A khudu, 
Mpya e LOMA Ipeleng. Bolelang Madira a ma- 
ngwe a Lo a itseng a mofuta wa Lefetetse. 
Tlhaolang Madira otlhe a mofuta o wa Lefetetsa 
mo kgaolong e Lo e buisitseng. Batlang mo go 
yona kgaolo, e Lo e buisitseng, Madira otlhe a e 
seng a mofuta o wa Lefetetsa.

8. Mesebetsi ya Motswana.
A. M esebetsi ya  Monna.

Ha re akanya go re, lefoko la go sebetsa 
gongwe la mosebetsi ke le Motswana o se nang  
nalo go ka re gopotsa go re, a jaana rure Mo
tswana o na a itse go sebetsa gongwe go dira 
tiro ya diatla. Mme le ha  lefoko le, le ne le se 
teng mo setswaneng, tiro ya diatla yona e ne e 
sa tlhokiwe. Batswana ba tlwaetse go aga mo 
metseng e megolo. Selo se, se ne se ntse se 
dira, gore dikgomo di tlhoke bofulo fa gaufe le 
metse, ka ntlha ya bontsi jwa tsona. Jalo di ne 
di a tie di ye go batlelwa bofulo kwa kgaka- 
jana. F a  gongwe e be e nne mo di sa kakeng 
tsa lala mo gae, mme di tshwanetseng tsa 
agelwa meraka koo, gaufe le bofulb jwa tsbna. 
Foo e ne e le basimane le makau a a tlaa 
agang  teng, mm6g6 le tsona, gore a di tlhokb- 
mele. Mme le ha di ne di nna mo gae, tis6 e



ne e lebanye le basimane. Ba bagolwane e ne 
e le ba ba disitseng dikgomo, name ba ba 
botlana bona sa bona e ne e le go tlhola ba 
lebeletse dipodi le dinku le diaamane. Maitsi- 
boya le mo mosong, ha di ise di bolle, ba ne ba 
phakela ba di gama, kgwebana tsa nakakgolo.

Ha jaanong ba sena go rupa, mme ba ka 
ne ba le sego ka go nna le bomonnaabona, foo 
e bee bona bao ba ba simololang go tsenngwa 
mo tirong ya madiso. mme ba ba alogileng 
bona, ka jaanong e le banna, ba wele mo mese- 
betsing e e tshwanetseng ba ba jalo. Mme 
mesebetsi e e leng ya banna yona ke efe? Me- 
sebetsi ya banna e ne e le go suga matlalo a 
mefutafuta, fela ka fa a batlegang ka teng go 
ntshiwa d iapaio  gongwe malao, gongwe dikobo. 
Ha e le matlalb a diaparo, a diope, le ditshega, le 
mesese, foo e tlaa re monna a sena go a suga, a 
boe a di roke, ka tlhale ya mosifa wa mokwatla wa 
phologolo, gongwe go di bitiela, ha di ka ne di 
gagogile. Mosebetsi oo ke o banna ba neng ba 
le ditswerere tse dikgolo thata mo go ona, mme 
merokb ya b6na le Je>ontle jwa matlalb a ba a 
sugileng, ke dilo tse di kgatlhang go lejwa, fela 
jaaka melodi ya basimane, ha ba gama e le e e 
kgatlhang go utlwiwa. Mosebetsi o mongwe o o 
sa leng o ithutiwa go dirwa ke Motswana a sa 
le mosimane yo o disitseng dikgomo gongwe 
dinamane, ke wa go loga tlhoro gongwe kuane.

Mme bogolo tiro ya banna e ne e le go 
tsoma le go tlhabana, go lwela dikgomo le ntlo 
le mosadi le bana. Botswerere jwa go tsoma, 
le go konopa ka molamu gongwe ka lerumo le 
bopelokgale jwa go se tshabe dira, ke dilo tse 
Motswana o di rutilweng le go di tlwaediwa, 
jaaka a rupisiwa. Ke tsona ditiro tse dikgolo 
tsa Motswana.

Mosebetsi o mongwe gape wa monna wa 
Motswana e ne e le wa go thula le wa go betla. 
Dil6 tse Motswana o neng a di betla ke petlwa-

na ya logong e e neng e bidiwa sekbkd, e mo- 
sadi wa gagwe o nang  a lema ka y6na. Gape 
dilo tse o nang  a di betla ke mesamo ya logong 
e o nang a e sama mo bosigong ha a robetse, 
le dinnd tse o nnang mo go tsdna mo gae le mo 
lekgotleng le kwa merakeng. Gape e ne e le 
maoswana le megopo le megot§ana le dithopo, 
tsa go nosa dikgomo kwa didibeng, le kika le 
metshe ya yona, le tsotlhe tse dingwe tsa di- 
kgong, jaaka kgamelo le tse di jalo. Mme 
monna wa Motswana e bile o na a itse go thula 
tshipi. Mme tshipi e, ka e sa tlhoge, e sa gole 
jaaka  ditlhare, mme e nna mo majeng, e ne e le 
gore, ha a rata go e thula, o na a na le go e 
dira pele ka go gakolosa maje a tshipi ka molld 
o o bogale o a o futselang ka moubo o a o 
dirileng ka letlalo la kgomo. J^anong  ha a sena 
go gakolosa matlapa a, a tshipi ler go kgaoganya 
tshipi le ona, a tsee tshipi eo a e thule dithipa le 
marumo le tse di jalo. Motswana o ne a sebetsa.

Mefuta ya Ledira: b) Lesefetetsa  
(Intransative).

Mofuta wa bobedi wa Ledira ke o o ka 
lemosegang, ha motho a leba mmolelonyane o: 
“Pitsa ea BELA”. Lefoko le: “BELA” ke Le
dira, mme ga le fetetse modiro wa go bela kwa 
sedirweng, gonne go bela ga go ye gope, ga re 
ka ke ra  re :  Metsi a bela mang, gongwe a bela 
eng, jaaka mo mafokong a e leng Mafetetseng. 
Foo motho a ka re :  Ntja e loma mang, gongwe 
Tshose o ra tha  eng, gongwe Sebele o rema 
eng? Fano Ledira le: “bela” ke le le sa dirafa- 
leleng ope, mme le sala fa le beilweng teng, ga 
le fetisetse sepe kwa pele. Ke ka ntlha ya moo 
re le bitsang L E SE FE T E T SA  (Intransitive).

Masefetetsa a mangwe a a jalo -ke a : Pula 
ea NA; Mositwe o R O B ETSE Kgole e KGAOGI-

LE. Mafoko a: Na, le: Robetse,$le: Kgaogile kd 
Madira a e leng Mas^fetetsa.

Tlhaolang Madira otlhe, a e leng Masefetetsa 
mo kgaolong e Lo e buisitseng. Batlang mo go 
p6na kgaold e Lo e buisitseng e, Madira otlhe a 
3 Jleng Mafetetsa.

B. M esebetsi ya  Mosadi.
Ga se monna wa Motswana fela yo o neng 

i na le mesebetsi; nyaya, Mosadi wa Motswana 
i ne e ntse e le senatla se segolo ntlheng ya go 
lebetsa. Ga go mosadi ope wa Motswana yo o 
sa rutiwang kd maagwe go sebetsa go tswa 
3onnyeng jwa gagwe. Sa pele k6 go belega 
)ana. Fa gongwe O ka ba wa fitlhela ngwana 
to o belegweng a batla a lekana le mmelegi wa 
jagwe, mme O gakgamale go re, o na le thata e 
cana kang, ha a ka belega ngwana yo o kana- 
tana letsatsi lotlhe a sa lape, etswe a tsewa ke 
nmaagwe fela ha a moo fa. Se sengwe se ngwa- 
lyana wa Motswana o nang le go se dira ka 
etsatsi le lengwe le le lengwe, ke go feela ntlo le 
elapa, le go fala dipitsa, le go rwalla le go ya no- 
feng gongwe sedibeng. Mme ha O ka leba mo- 
'walo o a tlaa tlhagang a o rwele go tswa koo, le 
?ona gape O gakgamale go re, o tsere kae thata 
) e kanakana; bogolo ka a tla a rweledil 6 tseo 
ca tlhogd, a bile a sa di tshwara ka seatla sepe. 
S, fa gongwe O be O fitlhele tlhogo e sikare 
lkg6 ya metsi, mme diatla le tsona di rwele 
likgong gongwe dilo tse dingwe tse di batle- 
fang. Le go feela ga gagwe ke go go ntle, go 
fo kgatlhang inotho go go leba. Mme ha a 
ena go e feela, ntlo le lelapa, a boe a di kgape 
:a boloko jwa kgomo, gore di be di line dintle, 
li na le mebala e e utlwanang mmogo, go sa 
one sepe sa y6na. Le go gotsa mollo wa go 
ipaya dijo, e ne e le mosebetsi wa banyana, ha 
>anna ba sena go o fetlha pele. Ha jaanong

mollo o gotsitswe, ngwanyana e be e le go re, o, 
tlaa nna le go tlhatlega pitsa le go apaya dijo! 
tsa bogobe gongwe tsa mosokwane gongwe ting1 
gongwe dinama tse di metsi gongwe tsa ma 
gwapa, tse di omisitsweng. Bupi bo a apa 
yang bogobe )e ting le mosoko ka jona le bon; 
ke bo a bo sidileng p^le ka lentswe la tshilo mi 
lelwaleng. Ha dijo tse di sena go butswa, e b( 
e le ena yo o tlaa di tsholelang mo megopong 
a di bee gore di foie pele, a itse go di isa g( 
borraagwe, ba ba tlaa di jang  gongwe kwa gc 
bommaagwe.

Dilo tsotlhe tseo ke tse ngw ana wa Motswa 
na a setseng a di ithuta gongwe a di rutiwa, a 
sa le monnye fela. Ke ka moo a leng setswe 
rere se segolo mo mosebetsing wa dilo tseo. Ha 
jaanong e le sebaka sa go tlhagola, o tlaa ya It 
mmaagwe kwa masimong, e le go re, teng koo 
ha a sa le monnye a lebelele ngwana, mme ha 
a setse a le mogolwane, a thuse mmaagwe go 
tlhagola. Ke ena mothusi yo mogolo wa gf 
mmaagwe le mo go lemeng, le go leta dino 
nyane, gore di se je mabele kwa masimong 
ngw anyana wa Motswana.

Mme ha jaanong a ntse a golelapele 
mmaagwe a simolle go mo ru ta  go loga ditla 
tlana le go bopa dinkgo, le go dira ditiro tsotlh 
tse dikgolwane tseo, jaaka go aga ntlo ka gt 
bopella mmu wa yona le go agella ielapa la yom 
ka metlhakolwane le matlhakwana a mangwe i 
a ru laganngw ang  sentlentle. O na a ithuta jale 
a sa itsheme botlhale.

Ka ngw anyana wa Motswana a le yo i 
ru tiw ang dilo tsotlhe tseo, a sa le ngwanyana yi 
monnye fela, ke ka moo ha e re a sena go gob 
a fitlhelwe a le senatla se segolo mo ditironj 
tsotlhe tsa basadi; mme ha jaanong a tlaa yt 
go nyalwa, monna a bo a itse go re, ke tser< 
setswerere se segolo, se se tlaa lebelelang gori 
tsotlhe tsa me tsa ntlheng ya ntlo di tlaa siama

ga go  nke go fosega sepe. O itse mesebetsi ya 
gagwe rure Mosadi wa Motswana, ka a ithutile 
a sa le monnyp, a etwa pele k6 mmaagwe ena 
a mo setse morago. *

Mefuta ya Ledira: c) Ledirasedirwa.
Mofuta wa boraro wa Ledira ke o motho a 

ka o lemogang, ha a leba le go elatlhOko mmo- 
lelOnyana o: “Ba re setse moragO”. Mo mmolO- 
lonyaneng o Ledira le: “S E T S E ” ga le kgone 
go dira le le nosi, mme le ka utlwala fela ha le 
kopantswe le Sedirwa. Ke ka moo ha re le 
bitsa Ledirasedirwa. Madirasedirwa a mangwe 
kO a: Ba ITSHEMA molato, O NKAYA lesilo, 
ke IPONA molato.

Bolelang Madirasedirwa a mangwe a Lo ka 
neng Lo a itse.

Tlhaolaog Madirasedirwa otlhe a a mo 
kgaolonyaneng e lo e buisitseng. Batlang mo 
go yona Madira otlhe a e leng Mafetetsa, le a e 
leng MasOfetetsa.

«

4. Dijo le Dind le Diapard 
tsa Batswana.

A. Dijo tsa  Batswana.
E rile motho wa ntlha, Adam o a sena go 

leofa, ya nna dilo di le pedi tse re fitlh§lang 
Modimo o mo thusa ka tsona. Sel6 sa ntlha e 
ne e le go mo direla d iaparo ; mme selo sa 
bobedi sona e ne e le go mo raya  O re: “O tlaa 
ja dij6 tsa gago ka mofufutso wa sefatlhego sa 
gago”. Dil6 tse pedi tse ke tse di re bontshang, 
go re, dijo le diaparo (e le) kO dilo, tse motho o di 
batlang go phela ka ts6na. Ke ka moo, ha le 
ena Morena wa rona, kwa a kaelang batho teng,

gore ba se ledisiwe kd khumanego, a buang 
teng ka ga tsona dilo tseo, a r§: “Lo se ngdngdrege 
Lo a re :  re tlaa jang, re tlaa nwang, mme re 
tlaa ikapesa kang?” Dijd, le dino, le d iapard  ke 
dild tse motho mongwe le mongwe a .di batlang 
gore a phele. Mme ga go na motho ope yo c 
ka phelang kwa ntle ga goo ja, le goo nwa, E 
tota le tsdna diaparo  ke dilo tse re di fitlhelang 
mo merafeng yotlhe, le ha e ka ne e le e e 
boetseng kwa moragdrago thata jang ; sengwe 
nyana sa diaparo le mo go e e jalo re tlaa nne 
re se fithela.

Ha e le ntlheng ya dijo re ka re, go na le 
merafe e e batlileng e intsha diphdldgdlo fela 
ka go tshela fela ka diboko le ditshoswane, le 
digwetenyane di sekae, jaaka  Masarwa a dira 
Merafe e e sa ntseng e leka go iphedisa ka 
temo re ka e kaya e le merafe e e sa ntseng e 
le kwa pele. Mme ha le yona temd e sa tlhole 
e itsege, foo re ka re morafe oo, o batlile o latlha 
botho, o nna merafe-se-ka-phdldgdlo.

Kana dijo tsa Batswana e ne e le eng? 
Mosadi w a'M otsw ana o ne a lema, a jala mabele 
le ntshe, le magapu, le maphutshe. Dilb tseo k  ̂
tsona tse Batswana ba neng ba phela ka tsona 
bogolo ka mabele. Mabele a, e ne ea tie t 
re  a budule kwa masimong, a rojwe, a phothwe, 
mme a tsenngwe mo difaleng. Jaanong  mosadi 
wa Motswana o tlaa nne a itse go gella teng, a 
sila, a apaya bogobe, gongwe mosdkd, gongwe 
ting, fela ka fa ena a itseng go siametse ba ntlo 
ya gagwe ka teng. Dijo tseo tsa bupi jwa ma
bele Motswana o tlaa dii ja  a di §habile ka nama 
e a e besitseng mo mollong, gongwe a e apeile 
ka  pitsa ya letsopa. Gongwe o tlaa di saba 
ka masi a lekuka, a a themileng a a thata, ka 
metsi otlhe a dule mo go ona, jaanong a fela a 
omile, a se metsi, kapd m aragaraga. E ne e le 
tsdna dijo tse dikgolo tsa Motswana. Nama e o 
tlaa sabang ka yona, ha motlhamongwe a ka

ne a bolaile phologold, mme a fitlhela e le ntsi, 
a sa ka ke a e kgona, a e loke, a e omise, a e 
ntshe magwapa, a o tlaa sabang ka ona, ha a 
ka tloga a tlhokile nama e met,si.

Dild tse dingwe tse Motswana o neng a dii 
ja, k6 maungd a ditlhare, jaaka mmilo, le mmu- 
pudu, le motlhatswa, le mmola, le moretlwa, le 
mmodpyane, le maungd a mangwe a ditlhare, a 
a monatenate. T6ta le digwete di teng, tse Mo
tswana o nang a dii ja, ka a di itse tsotlhe tsotlhe, 
mme a di lemogile, ha e le tse di ka jewang go- 
ngwe nyaya. Basimane ha ba ile go disa ba ne 
ba ntse ba phela ka maungo a ditlhare, le ka di
gwete, jaaka bo tshuge e e neng e besiwa, mme 
e be e le monate, jaaka makwele, le tse dingwe. 
Le mae a dinonyane ha ba ne ba ka a bona, 
ba ne ba a besa, ba a dikolositse boloko jo bo 
metsi jwa kgomo, mme e re a budule, ba obole 
bolokd boo, mme ba je maye ao. Go no go sd 
setlhogi se Motswana a sa se itseng gore a se na 
le go jewa, kampo nyaya; mme dijd tse dikgolo 
tsa b6na e ne e ntse e le kaped ya mabele, 
e a e sabileng ka nama gongwe ka masi.

Dijo tsa gagwe re ka re kooteng Motswana 
o na a di loka ka letswai. Selo se se gopotsang 
ha a ne a di loka, ke ka gonne setswana se na 
le lefoko la “go loka”. Selo se sengwe se se 
gopotsang jalo, ke ka gonne Batswana ba ne ba 
dira magwapa, mme magwapa ga a kake a siama, 
ha a sa lokwa ka letswai, a ka bola, gore a se 
tlhole a kgonwa go jewa. Jalo re ka re Mo
tswana o ne a natefisa dijo tsa gagwe ka 
letswai, le go di boloka ka Iona gore di se 
senyege fela.

Mabele a gagwe le dna o ne a a boloka 
gore a se jewe ke tshupa. Ha a sa bdna letlo- 
tl6, o na a tshela fela mo sefaleng, mme a 
boloka fela peo e o tla dikang a e jetse. Yona, 
le ha go ka ne go le tlala, o na a ntse a e 
sadisa,|a  sa ee je. Mme ha go le letldtlo, mabele

a sa tlhokafale a ne a a tie a bolokiwe, ka go 
epelwa mo lesakeng la dikgomo, kwa a dire- 
lwang sefala teng mo teng-teng ga Iona. Go no 
go epiwa mosima o o lekanyeng mabele a a 
bonyweng, o kgapiwe gore o nne boleta mme 
mabele a tshelwe mo teng ga ona mosima oo, 
mme o kat&lwe gape.

Motswana ru re  o na a lemogile dilo tse di 
ntsi, a itse go ithusa.

MefutayaLedira: d) Letlatsaledira.
Go sa ntse go na le mafokonyana a Mo

tswana o a kopanyang le Madira a mangwe go 
ntlafatsa le go tlatsa puo, gore go utlwale 
sentle ka fa motho o bolelang ka teng gongwe 
se a se bolelang. Mafokonyana ao ke a re ka a 
b itsang Matlatsamadira. K6 mafoko a a tshwa- 
nang le a: “O FfiLA  O ganne; gongwe: pula e 
tlaa TLOGA ee na, re IT SE  go lema; gongwe: o 
BA TLILE aa swa”. Legale mafokonyana otlhe 
ao ebile ke a fa gongwe re ka a dirisang a le 
nosi, a sa pata Ledira le lengwe, mme e le 
Madira a a tletseng a a itekanetseng, mme foo 
mmolSlo wa ona e tlaa bo e le o sele, eseng o o 
kayang  se se kaiwang fano, jaaka mo mebolelong e: 
“Dij6 dia fela; gongw e: Tioga foo; gongwe: Kea 
go itse; gongwe: Ke batlile dikgomo”.

Mme e bile go na le Matlatsamadira, a a sa 
kakeng a bolela a le nosi, a sa pata Ledira. 
A dirisiwa f£la mmogo le Ledira, le a le pa tang  
le go le thusa gore le kgone go bol£la, se motho 
tota o ra tang  go se bol£la, ja a k a :  Ke NE ke 
rSka; gongwe: Ke NE ke rekile; gongwe: Ke 
NE ke SA reke; gongwe: Ke NE ke SA reka ; 
gongwe: Ke TLAA reka; gongwe: GA NKE ke 
reka; gongwe Ke NE ke SEN K E ke rek a ;  
gongwe: NKABO ke rekile, le jalo le jalo. Ma
fokonyana otlhe a: NE, le SA, le TLAA, le GAr 
le NKE, le SE NKE, le NKABO ke Matlatsama-

dira, a a tlatsang Ledira, a le thusa go bolele 
se motho tota o ra tang  go se bolela, gore sa 
utlwale sentle. Re sa ntse re tlaa kbpana le 
Matlatsamadira gape kwa pele, ka go ithuta 
go re, a thusa Ledira jang  gongwe ntlheng efe.

Tlhaolang Matlatsamadira otlhe a Lo a 
bonang mo kgaolonyaneng e lo e buisitseng ya 
Dijo tsa Batswana.

Ntshang mo go yona tema eo Mafetetsa, le 
Masbfetetsa, le Madirasedirwa a Lo a bbnang mo 
go yona.

Bopang mebolelo ka mefuta eo ya Madira 
a mangwe a a seong mo temeng eo, e Lo e 
buisitseng.

6. Dino tsa  Batswana.
Ga go na sepe se se utlwisang motho bo- 

tlhoko jaaka lenyora. Morena wa rona o kile a 
nna malatsi le masigo a le masome a le manb 
mo felong ga dikaka, a saa je, mme a tshwarwa 
kb tlala. Le ha go ntse jalo tlala eo, ga ya ka 
ya mo kgbna go mo ledisa ka mafoko a a 
supang ha e mo tlaleditse. Mme mo sefa- 
paanong gona, kwa a tshwerweng kb lenyora 
teng, re utlwa go twe, o na a re :  Ke nyorilwe. 
Lenyora kb selo se se botlhoko, se se tshabe- 
gang. Motho a ka kgbna go phela sebaka se 
seleele, sa malatsi a le mantsi a ntse a saa je, 
ha fbla a ka nwa metsi, mme kwa ntlb go metsi 
gona ga a ka ke a tshwarella malatsi a le ma
ntsi a ise aa swe. Go a twe Me-Swir.eg, motho 
mongwe wa kwa Irland, yo o neng a itatsa le 
tlala, a sa je sepe, o phetse jalo malatsi a le 72, 
a itse goo swa. O kgonne boleele bo bo kalo 
fela ka gonne goo nwa, a ntse aa nwa. Ga go 
sepe se se ka phelang, ha se saa nwe.

Dino, tse Modimo o di diretseng dilb tsotlhe 
go iphedisa ka tsona, kb metsi. Diphedi tsotlhe, 
le ditlhogi tsotlhe kb dilo tse di sa ka keng tsa

M orutapuo I I . 2

kgona go phela, ha di sa bone metsi a di a 
nwang. Mme jaaka merafe yotlhe e ne ya 
itirela dino tse dingwe, tsa ba di nwang kwa 
ntle go metsi, jalo Batswana le bona ba itiretse 
dino tse di jalo. Dino tseo ba di itirSla ka dij6, 
tse ba natig natsb. Re utlwile go re, dij6 tsa Ba
tswana e ne e le mabele le maungo a ditlhare. 
Dilo tse ba ne ba simolola go di fetola go itirela 
dino ka tsona. bogolo ka mabele. Seno se ba 
se itiretseng ka mabele, k6 se ba se bitsang 
bojalwa. Bojalwa jwa Batswana e ne e le seno 
se se thusang thata thata. Ga go na send se 
se gaisang bojalwa jwa setswana ntlheng ya go 
tlosa lenyora la motho. Batswana ba agile mo 
lefatsheng le le bothito le rure  motho oh tleng 
a khalege mo go 16na, gore e be e ne ekete o 
omeletse. Ka moo bojalwa bo ne bo na le thus6 
e kgolo.

Mme bojalwa jwa setswana e bile bo ne bo 
na le thuso ntlheng ya matlhoko a mangwe, a a 
tleng a tshware batho. Le ka jeno dingaka di 
sa ntse dia tie di alafe matlhoko a mangwe ka 
go nwisa molwetse bojalwa jwa setswana, jaaka 
mo bolwetseng jo bo bidiwang jwa sukirt, le mo 
malwetseng a mangwe a mala. Ha ka jeno go 
twe: Bojalwa jwa setswana bo ne bo na le 
thuso, mme go sa twe: Bo na le thuso, ke ka 
gonne boa ka jeno bo sa tlhole bo tshwana le 
jwa dipaka tsa pele, ka bo tlhakanngwa le dilo 
tse di nang le botlhole. Bojalwa jwa setswana 
bo bo sa ntseng bo dirwa jaaka bojalwa jo Ba
tswana ba neng ba bo nwa pele, le ka jeno bo 
sa ntse bo na le thuso eo, fela jaaka mo dipa- 
keng tsa jale.

Seno se sengwe se Motswana o neng a se 
nwa go simologa ka bonnye jwa gagwe k6 
ma§i a kgomo le a podi. Masi ke selo se se 
monate thata thata, mme e bile ke selo se se 
molemo, se se fodileng, le se se tiisang motho; 
e, k6 send se se dirilweng k6 Modimo; mme e

seng motho. Lefoko la Modimo le lc>na le supa 
molemo wa masi, ha le bua ka ga lefatshe la 
Kanaane, ka go re: k6 le le tshologang masi le 
dinotshe.

Batswana ba ne ba ruile dikgomo le dipodi, 
mme bana ba bdna ba ne ba gola ka masi a 
tsbna, a ba a fiwang ka seg6. gongwe ba a ikga- 
melang mo ganong, bogolo masi a a mafurafura 
a morokotso wa dikgomo tsa dinamane tsa ma- 
sole. Masi mo Batswaneng rure a ne a sa tlho- 
kiwe, e e le selo se baua ba golang ka sona
le se bagolo ba se itumelelang, ha ba utlwa monate 
wa sona ka go see nwa, gongwe go §aba dij6 
tsa b6na ka sona gongwe go futsela ka sona 
maungo a ditlhare, jaaka a moretlwa, le a ma- 
ngwe. Dino tseo, k6 tsona tse Motswana o neng 
a di itse thata thata, mme a di rata, a phela ka 
tsona, ebong bojalwa, le masi. Ka jeno le bona 
Batswana ba itlwaeditse dinb tse di ntsi tse di sa 
folang, jaaka bojalwa jwa bona jwa pele le masi. 
Dino tse dintsi tse ba phelang ka jeno ka go di 
dira, ke tse di tletseng botlhole, tse di lwatsang; 
mme ha batho ba tsamaya baa swa ka bonakb 
jaana, ba sa tlhole ba tsofala jaaka pele, ke ka 
ntlha ya tsona dino tse tsa ka jeno. Ha batho 
ba ka simolola go tlogela dinb tse dintsi tsa ka 
jeno, ba boela gape kwa dinong tsa metlha ya 
pele, go ka fitlhelwa le phodisego le boitekanelo 
di boa, di tla gape mo go ba bantsi ba bona.

III. Phetogoya Ledira: (Inflexion).
a) Phetdgd ya Ledira ka tsela ya Tira.

Re setse re utlwile, ha Ledira le ka nna Le- 
fetetsa gongwe Lesefetetsa. Lefetetsa lengwe le 
lengwe le ka tsamaisiwa ka tsela tse pedi, ebong 
ka tsela ya Tira (Active Voice) le tsela ya Tirwa 
(Passive Voice). Tsela ya Tira, ke ya ha selo, se 
e leng sediri, go bolelwa se sel6 seo se se dirang, 
jaaka ha go twe: O BATLA thipa, gongwe: Ke

2*

BITS A Thete. Mafoko a: BATLA, le : BITSA 
kb Mafetetsa a a dirisiwang fa ka tsela ya Tira.

Tlhaolang Mafetetsa otlhe a Lo a fitlhelang 
mo kgaolong e Lo e buisitseng ya: Dino tsa 
Batswana, mme a tsamaya ka mokgwa wa Tira.

Tlhaolang Mafetetsa otlhe mo go yona kgao- 
lo eo, a a sa tsamayeng ka tsela ya Tira, mme Lo 
a bolele ka tsela e ya Tira.

0. Diaparo tsa  Batswana.
Seaparb kb selo se Modimo ka nosl o se nei- 

leng batho, ha ba sena go wela mo boleong, 
jaaka  go kwadilwe mo go Genese 3, 21 go twe: 
Jehova Modimo wa direla Adam le mosadi wa 
gag we diaparb tsa matlalo; oa di ba apesa.

Kb ka moo, re sa fitlheleng morafe ope mo 
lefatsheng, o re ka reng ga o na sepe-sepe se se 
gopodisang seaparo. Ka jeno merafe e mentsi e 
dirisa diaparo" bogolo go ikgaba le go intlafatsa 
ka tsona. Mme ga se sona tota, se Modimo o neng 
o se batla, ha o naya batho diaparb, gongwe re 
ka re: Batho ba ne ba sa neiwa diaparb  go nna 
mekgabo mme ba ne ba di diretswe gore bosai- 
katega jwa bona bo bipiwe ka tsona. E ne e le 
sbna se Modimo o neng o se batla ha o ba direla 
diaparb tsa matlalb, o di ba apesa.

Batswana le bona ba ne ba na le diaparb. 
Diaparb tseo le tsbna bogolo di ne di dirwa ka ma
tlalb. Ha re leba mokgwa o ba neng ba di apere 
ka ona re ka re: Batswana le bbna diaparb tsa 
bbna di ne di dirisiwa kb bbna gore bosaikatega 
jwa bbna bo bipiwe ka tsbna, le ha tse dingwe- 
nyana  di ne di dirisiwa go iphemela ka tsbna mo 
dipuleng le mo seram eng le mo go tsotlhe tse di 
ntseng jalo.

Diaparb tsa Batsw ana di ne di se dintsi 
thata, e le ka gonne ba agile mo lefatsheng le le 
bothito, ba sa bolawe thata ke serame, se ba tlaa 
bong ba ne ba na le go iphemela mo go sbna.

Mosimane ha a simolola go tsamaya o na a



21

tswesiwa seope se se segiwang mo letlalong le 
le sugilweng la potsane gongwe la sephetsana se 
sengwe se se ntseng jalo. Seope k6 se mosimane 
o tlaa se aparang  go ya bogolong jo e ka neng 
e le jwa dinyaga di le lesome go ya di le lesome 
le metso e le meraro gongwe e le mene. Go tswa 
foo o tlaa simolla go apara  tshega ya letlalo le 
le boletaleta, le le sugilweng sentle la phuduhudu 
gongwe la sephetsana sa mofuta o o kalo. Kwa 
ntle go seope le tshega go ne go ntse go fitlhelwa 
Motswana a apere kobo ya letlalo la nku, gongwe 
la podi, gongwe la sebatana le sebata, ha e le Mo
tswana wa mohumi.

Ha e le ngwanyana, ha a simolla go tsama- 
ya o na a apesiwa makgabe a a dirilweng ka 
megalanyane gongwe molodinyana a a otlhilweng 
ka bogokgwe, mme a a kopantsweng kwa godimo 
ka go rokellwa mo kgoleng e re ka reng ke se- 
gatlho se se gatlhelwang mo lethekeng gord di- 
thatswana tseo tsa megalanyana gongwe tsa ma- 
lodinyana di lepell§ kwa tlase. Fa gongwe 
dithatswana tseo, dine dia tie di kgabisiwe ka 
go di follela ditalama_ le dilo tse dingwe tse di 
phatsimang gongwe tse di nang le mebalabala.

Ha jaanong ngw'anyana yoo a godile, a ye 
go apesiwa mesese ya kwa pele le ya kwa morago, 
mme e nne ts6na ditswalo tsa gagwe, go ya go 
ile. Kwa ntle go tsona le ena mosadi o na a 
apere kob6, bogolo mo marigeng ha go le tsididi.

Ditlhako tsa monna le tsa mosadi e ne e le 
bo mphetsane, ba letlalo la thamo ya p6o, go
ngwe la letlhaa la yona, tse di segilweng go le- 
kanyeiediwa lonao lwa motho, di tsentswe letlalo- 
nyane mo matlhakoreng a lonad le fa gare ga 
monwana o mogolo le menwana e mengwe. 
Jaanong go tsenngwe kgojana mo matlaldnya- 
neng ao e e tlaa potolosiwang kwa seretheng go
re e ye go tshwarwa ke mosifa wa kwa moragd. 
K6 sona setlhako sa Motswana, se se bidiwang 
mphetsane.

Kuane ya gagwe e o neng a e bitsa tlhoro, 

o ne a e loga ka nosi ka go e faga ka bojang 
jwa Moseka le go e loga ka kgobati ya moretlwa.

Bola6 jwa Motswana e ne e le jwa letlalo 
la kgomo, mme kobo yona e le ya matlalb a di- 
nku  gongwe a dibata le dibatana. K6 tsona 
diaparo tsa Motswana tseo.

b) Phetogo ya Ledira ka tsela ya Tirwa.
Phetogo ya Ledira ka tsela ya Tirwa ke e 

e bolelang se selo se se dirwang, jaaka : Kgomo 
ea tlhajwa, gongwe motho oa tlhapisiwa. Ka moo 
le ona ke o o ka ipontshang f§la ka Lefetetsa 
mme eseng ka gope ka Lesefetetsa, gonne ga go 
ka ke ga twe: Kea tsamaiwa, ka gonne TSA- 
MAYA e le Lesefetetsa, mme go ka twe: Kea 
batliwa, ka gonne BATLA e le Lefetetsa.

Tlhaolang Mafetetsa otlhe a Lo a fitlhelang 
mo temeng e Lo ■tswang go e buisa, a a tsama- 
yang ka tsela ya Tirwa.

Tlhaolang Mafetetsa otlhe a kgaolo e Lo e 
buisitseng a a tsam ayang ka tsela ya T i ra ; mme 
Lo a bolele ka tsela ya Tirwa

Bolelang Mafetetsa a mangwe a Lo 8a a fi- 
tlheleng mo kgaolong e, m'me Lo a tsise ka tsela 
ya Tira le ka tsela ya Tirwa.

5. Tshwanno ya Motho go Mong 
ka ena.

Goa ratwa, le gona goa ratega go tlotla 
botlhe ba e leng ha bagolo go rona, kapo ba ba 
beilweng go re etapele. Mongwe le mongwe yo 
o batlang go tlotliwa, gongwe go tlotlega, o tshwa- 
netse go elatlhoko go itlotla ka nosi, le go tlotla 
mongwe le mongwe ka ena, yo mogolo le yo 
mmotlana. Ga aa tshwanna go lapa, gongwe 
go lapisiwa ke go dira jalo, gonne o ka tla a

lapisa botlhe, ba ba neng ba ka mo tlotla. Ha 
Motswana a re: “Susu il£la Suswane, O tie O 
bone Suswane a go ilela,” o raya go re, ba ba- 
golo ba tlotlg ba babotlana, gore le bona ba tie 
ba ba tlotle.

Motho o dirilwe, gore a phele le ba bangwe. 
Mme mo bophelong jwa b6na go tshwanetse, le 
gona goa patelesega, gore phapaang kapo kgo- 
tlhang e nne teng mo gare ga b6na. Mme e re 
ka a filwe tlhaloganyo e e fetang ya dibopiwa 
tsotlhe tse di mo lefatsheng, o ne a lemoga go re, 
a ka phala le mong ka ena ka kagiso ka go 
dira tsela e a neng a tshwanela go baakanya 
diphapang tsa bona ka yona. Pele o na a 
ithuta se se neng se tsisa phapaang le mofuta 
wa phapaang e nngwe le e nngwe le phello ya 
yona, mme a lemoga ha d iphapaang di sa tshwa- 
ne, le gona di sa lekane. Go tse di ka dirang, 
gore batho ba tlhoane, kapo ba tlhoege, le tse 
di ka dirang, gore motho a eletse go bolaya yo 
mongwe.

E rile a sena go lemoga dilo tseo, a ipotsa, 
a re: “Go tlaa diregang ka nna? Ke tshwanetse 
ka dirang? A ke se ka ka lapa! Ke tshwanetse 
go batla mokgwa o nka o dirisang go agisa ba
tho ba ba fapaaiiang, gore ke boloke bophelo 
jwa b6na le kagiso.” Mine a ema, a batla, a bona. 
A bona mokgwa o a ka o dirisang go tshegetsa 
kagiso le tshiamo; a ba a bona le tsela ya go 
dirisa mokgwa oo. Mokgwa oo. o na a o bitsa 
molao, mme tsela yona a bitsa lekgotla. Le- 
kgotla ke eng? Ke setlhopha sa banna ba ba 
kgnthilweng go dirisa molao, le go siamisetsa ba 
ba foseditsweng. le go utlwisa botlhoko ba ba 
foseditseng ba bangwe

Banna ba, ha ba sekisa, ga baa tshwanna go 
dira sepe sa maikutlo a bona. Ba tshwanetse 
go bolela se molao o se batlang mo go mongwe 
le mongwe, le se molao o se dirang ka mongwe 
le mongwe, yo o paletsweng ke go dirafatsa ke-

letso ya ona. Go dira jaana, go ipoloka bbna; 
gobane, ha e ka re mo katlholong ba tlola molad 
ka go dirisa maikutlo le keletso ya bona, molao 
o ka boa wa ba bitsa, gore ba arabele ditiro tsa 
bona. Ke gona ka metlha Mmus6 o kggthang ba- 
nna ba ba itsegeng ka tshiamd ba ba itlotlang, 
ba ba rutegileng ka fa molaong wa lefatshe le 
wa legodimo. Ke bona ba ba tshegeditseng ka- 
giso ya lefatshe ka go sireletsa ba ba bokoa mo 
go ba ba dikgoka.

!c) Phetogo ya Ledira ka tsela ya Tiratirega.
Tsela ya boraro ya phetogo ya Ledira ke e 

re ka e bitsang ya Tiratirega. Gonne ha go twe: 
Maru aa DUMA, ke go re maru legale a dira 
sengwe, aa duma, mme ga O kake Oa re: A 
duma eng? Le ha go duma e le selo se maru 
a se dirang, ke go dira ka mokgwa wa go dire- 
ga eseng wa go dirafalela yo mongwe gongwe 
se sengwe Ke ka moo ka mokgwa o wa pheto
go ya Madira bogolo re ka o bitsang mokgwa 
wa tiratirega. Tsela eo ke e e dirafalang fela ka 
Madira a e bile e leng Masefetetsa E, re ka 
re Masefetetsa otlhe ke a 6na tsela e ya Tiratirega.

A mangwe ke a: Pula ea NA, le: Motho o 
EME.

Tlhaolang Madira otlhe mo kgaolong e Lo e 
buisitseng a a tsam ayang ka yona tsela e ya 
Tiratirega. Bolelang a mangwe gape a Lo sa fi- 
tlheleng mo kgaolong eo.

6. Mekgwa ya go Dumedisanya.
A. Mo m erafeng e mengwe.

Merafe yotlhe e na le mekgwa ya yona. 
Mekgwa eo ke e e fapaanyeng mo dilong tse di- 
ntsi thata. Mekgwa ya go dumedisanya le y6na 
ke e re e fitlhelang mo merafeng e le mentsi

thata, mme le yona ke e e fapaanyeng mo- bo- 
ntsing jwa merafe. Go na le merafe e mentsi e 
e dumedisanyang ka go naana diatla. Bogolo 
k6 merafe ya lotso Iwa Bagermania e e dirang 
jalo, ebong merafe ya Manyesimane, le Baduitse, 
le Mahollandere, le Baskandinavia. Go tswa mo 
dinyageng tsa bo 1400 merafe eo, e bile e ne ya 
simolla go folosa kuane ka seatla sa molema. ha 
batho ba naana diatla tse di siameng. SeI6 seo, 
sa go folosa kuane ke se se simolotsweng ke ba 
babotlana, ha ba dumedisa ba bagolo, kd go re, 
ba ba tlotlegang bogolo go bona.

Ha batho ba morafe wa Maturka ba dumedi- 
sanya, ba fapaanise mabogo mo sehubeng, ba 
inamise ditlhogo. Batho ba merafe ya Basiawia, 
bogolo Marussia, ba tlwaetse go atla d iaparo  tsa 
yo ba mo dumedisaiig, gongwe ditlhako tsa ga
gwe. Moarabia ha a dumedisa yo tnongwe a bee 
seatla sa molema sa gagwe mo sehubeng sa ga
gwe. Batlotlegi ba Baarabia bona, ha ba dume- 
disanya, baa tie ba atlane.

Mokgwa o o gakgam atsang bogolo wa go 
dumedisanya ke wa batho ba lefatshe la Lappland; 
gonne batho ba lefatshe leo, foo ba tie ba ko- 
panye dinko tsa bona, ba di gatalalane, ke go re, 
mongwe le mongwe wa bona a gatelle nko ya 
gagwe mo go ya yo mongwe. Mokgwa o o batla 
o tshwana le wa Matsaina, gonne bao ba tlwae- 
tse go gotlhana dinko tsa bona ha ba dumedisa
nya. Batho ba lefatshe la Lappland baa itsege, 
e le batho ba tshimologong ya bona ba tlho- 
legileng kwa lefatsheng la Asia, mme ba tloga 
ba fudugela kwa Europa. Ha jaanong mokgwa 
oo wa bona wa go dumedisanya o batla o tshwa
na le wa Matsaina, ba le ka jeno ba sa ntseng 
ba agile kwa Asia, a ga se selo se se ka re go- 
potsang go re, mo dipakeng tsa bogologolo kooteng 
ba ne ba bapile kwa Asia, jaaka ba sa ntse ba 
agile teng?

Mme jaaka mekgwa ya go dumedisanya e

le e e fapaaneng mo merafeng, jalo le mafoko a 
ba dumedisanyang ka ona le ona k6 a a fa- 
paanyeng mo merafeng eo, Bajuda ba bogolo- 
golo ba ne ba dumedisanya ka go re: Salom 
Letsa ke go re: A kagiso e nne le wena. Ba- 
gerika ba ne ba re: Gaire, ke go re: Itumele. 
Baroma bona ba ne ba re: Av§! k6 go re: Phe- 
la! gongwe ba ne ba re Vale! ke go re: Tsamaya! 
mme ba ne ba raya : Phela sentle! gongwe: Tsa
maya sentle!

Batho ba lotso lwa Bagermania le ka jeno 
ba sa ntse ba dum edisanya ka go eleletsana go 
re, sebaka seo, ba leng mo go s6na, e nne se se 
molemo. Banyesimane ba re: Good morning, go
ngwe: Good day, gongwe: Good afternoon! go
ngwe: Good evening! Ha ba bua jalo ke go re, 
ba kaya go re, sebaka seo sa moso, gongwe sa 
motshegare, gongwe sa thapama, gongwe sa 
maitsiboa, e nne se se molemo. Ba bua jalo ha 
ba kopana, mme ha ba tlogelana gona baa tie 
ba re: So long, k6 go re: Go ya koo! Baduitse 
b6na baa tie ba re: Auf Wiedersehen! mme Ma- 
buru ona a re: Tot siens! ke go re: Go ya re 
be re bonane; ke go re: Phelang sentle go ya re 
be re bonane, gongwe re kopana gape.

Baarabia bona ba dumedisanya ka go re: 
Selam alaikum! ke go re: A kagiso e nne le 
wena, mme modumedisiwa ena a arabe ka go re: 
Alaikum es selam, ke go re: Le wena o nne le 
kagisd.

IV. Mekgwa ya Ledira: a) wa Tu- 
m ello .

a) Mokgwa wa Tumello,
Mokgwa wa Tumello wa Ledira l<6 o o tsa- 

m ayang jaana: K* a utlwa, Ba robetse, Re setse 
re lemile, Rea tie re kwale, Tlaa kwano! Pitse 
e e bonyweng, Go utlwana. Tsotlhe tseo ke tse

di dumelelang gongwe di tlhomamisang go re, 
sel6 se dira jaana Ie jaana. Kb ka moo mokgwa 
oo wa go dirisa Ledira e le o re o bitsang wa 
go dumelela, gongwe wa Tumbllb.

Tlhaolang Madira otlhe a a mo kgaolong e 
Lo e buisitseng mme a tsamaya ka ona mokgwa 
oo wa tumello.

Tlhaolang otlhe a a mo go yona a a sa 
tsamayeng ka mokgwa wa tumello mme Lo a 
bolele ka mokgwa wa tumellb.

Bolelang a mangwe a Lo a itseng mme Lo 
sa a fitlhela mo kgaolong e.

Mekgwa ya go Dumedisanya.
6 . Mo Batswaneng.

Batswana le bona ba na le mokgwa wa 
bona wa go dumedisanya. Bogolo ba ne ba ntse 
ba tlwaetse go dumedisanya fela ka mafoko, ba 
sa neelane diatla. Mme ha Motswana a dumedisa 
yo mogolo gona, ke gona o nang aa tie a ise 
mabogd kwa pele a kopanye diatla. menwana e 
lebile kwa pele gongwe a itaane diatla a di lebi- 
sitse jalo.

Mme e bile Batswana ba ne ba na le ma
foko a ba dumedisanyang ka 6na, ha ba gorogela 
gongwe Foo mogorogi o na a dumedisa ba o 
ba gorogetseng ka go re: Dumela! gongwe: Du- 
melang, ke ao re: Ntumeleng, Lo se ka Lo mpe- 
laela, mme lo inkanye. Ka g o 'b u a  jalo ba ne ba 
rata go raya yo ba mo gorogetseng go re, ba 
tsile ka kagiso, ga baa tla ka ntwa, gongwe ka 
se se utlwisang botlhoko. Selo seo sa go inka- 
nyisa bat,ho ba go aoregelwang go bona, re se 
fitlhbla le mo go bona ba ba gorogetsweng, 
gonne ha ba neela moetedi wa bbna di jo, foo, yo 
o etetsweng o na aa tie a tsee pele go se kae 
ga dijb tse a di tsisetsang moeng wa gagwe, 
mme a di ise ganong, a dii je, gore moetedi wa

gagwe a lemoge jalo, go re di siame, di sena bo- 
tlhole, mme jalo a dii je ka pelo e e sa boifeng 
sepe, ka a itse go re, dij6 tseo ga di na botlhole, 
ga di nke di mmolaya.

Mme ha Motswana jaanong a ya go bolola 
gape, a dumedise ba o ba tlogelang ka go re: 
Salang pila! gongwe Saiang sentle. Mme bona 
ba mo arabe, ka go re: Tsamaya sentle! gongwe: 
Tsam aya pila.

Jalo re ka re: Tumediso ya Motswana ha a 
gorogela gongwe, e ne e ntse e le maipolelo, a o 
supang ka ona maemo a gagwe go bona ba o 
gdrdgelang kwa go bona, gore o tsile ka kagiso, 
mme ga aa» tla ka tlhabano; o tsile ka' tsalano 
mme ga aa tla ka letlhoo. Tumediso ya yo 
o bololang yona, ke keleletso ya go eleletsa 
yo o salang lesego mo go saleng ga gagwe; mme 
ntlheng ya yo o salang ke keleletso e ka yona 
o eleletsang yo o tsamayang, lesego mo loetong 
lwa gagwe, go re a se dirafalelwe sepe se se 
bosula.

Lefoko la go re: Dumela, ha motho a tsena 
golo gongwe, ke le le glirileng, gore tsotlhe tseo 
di bidiwe: Tumediso, gongwe: Madume. Mme 
tumediso ga se fela selo sa motho ha a goroga; 
nyaya, le ha a bolla, goa tie go twe: Motho wa 
dumedisa. Mme tumediso eo, ya motho ha a bolla, 
fa gongwe e bile ea tie e bidiwe: Masadisapila, 
ka e le e motho yo o bollang o buang mo go 
yona a re: Sala pila! gongwe Salang pila.

Mekgwa ya Ledira: |b) wa Tatolo.
Mokgwa wa Tatolo wa Ledira, ke o o tsa

m ayang jaana : Ga ke utlwe, Ga O nke O bua, 
G a baa robala, Ga re ise re leme, Ga re ke re 
kwala, Se tie kwano! Pitse e e sa bonwang, go
ngwe: Pitse e ga ya bonwa. Go se utlwane.

Tlhaolang Madira otlhe a a tsam ayang ka 
mokgwa wa Tatolo mo temeng e Lo e buisitseng,

Lo bope mebolelo e Lo a tsisang mo go y6na ka 
mokgwa wa tumelelo.

Tlhaolang mo go yona temana eo, Madira 
otlhe a a bolelwang teng ka mokgwa wa Tume
lelo; Lo a fetole, a tie ka mokgwa wa Tatolo.

7. Go Botsana Bopheld.
Ha batho ba se na go dumedisanya, foa 

bontsi jwa bona bo tlwaetse gore, ha e le ba ba 
itsaneng, ba erne pele, ba botsanye bophelo, 
Baduitse potsano eo ba tlwaetse go e dira ka g o  
re: Wie gehts? ke go re: Go tsamaiwa jang?  Ba- 
nyesimane bona ba tlwaetse go re: How are you?  
gongwe: How do you do? k<5 go re: O. ntse 
jang? Batswana bona ba ne ba ntse ba tlwaetse 
go botsana maphelo ka go re: O tsogile jang?  
gongwe: O phela jang? Mo dipakeng tseno tsa 
bo§a potso eo ga e tlhole e utlwiwa thata. K6 
lesongwana fela la Batswana, le le sa ntseng le ' 
botsana maphelb ka go rialo. Bontsi jo bogolo 
jwa bona ke bo ka jeno bo botsanang maphelo 
ka go re: O kae? Ha motho a ka akanya pots6- 
e ya go re: O kae? a ka fitlhela go re, ekete k6 
ya bosilo; gonne, a motho a ka botsa yo mongwe 
a re: O kae, etswe a mmona a eme fa pele ga  
gagwe? Mme potso eo ga s6 e e rayang  go re: O' 
fa kae, mme e le go re, O agile fa kae ka jeno?

Selo se se dirisitseng Batswana go fetola 
potso e ntle ele,* ya go re: O phela jang?  gore 
ka jeno ba botsana maphelo ka potso e e senang 
boteng bope jaana, ya go re: O kae? kooteng 
k6 ka gonne Batswana ka jeno ba sa tlhole ba 
na le maago a tlhbmamo. Metse ya bona le ka 
jeno e sa le teng, mme kana ke selo se se utlwi- 
sang botlhoko thata jang, ha re e fitlhela e tletse 
matlotla jaana? Letlotla kana ke ntlo e go sa 
tlholeng go agile motho ope mo go yona, e fa 
gongwe dipota tsa yona di setseng di ole, mme

<di tlotla fela ka ga dipaka tse dintle tse di sa 
bolong go feta, kwa batho ba neng ba sa ntse 
ba agile mo go yona teng, go sa ntse go tshwe- 
rwe kgang, go tshegwa, go itumelwa. Gonne go 
tl6tla ke go tsaya kgang. Ie go bolela se se dira- 
fetseng. K6 ka moo ha ntlo e e jalo e bidiwa 
letlotla, ka go sa tlhole go na le batho ba ba ka 
tsayang kgang mo go y6na, e le dipota tsa yona 
fgla, tse di sa ntseng di ka tlotla, di bolela ka ga 
dilo tse di sa bolong go feta.

Mme beng ba matlotla ao, bona ba ile kae? 
Bontsi jwa bona ea bo e le ba ba ileng kwa 
metseng e megolo ya batho basweu. Mme e le 
go re, ba ile teng ba gogwa k6 eng? Ba bangwe 
ke ba ba isitsweng k6 tlala, e ya tleng e eme 
kwa magaeng, ha dipula di saa ne, leuba le gate- 
letse, le bolaile dijalo tsotlhe tse di neng di ika- 
nts.we, ha di tlaa phedisa batho. Mme ka go ya 
teng ka ngwaga mongwe le mongwe, go yoo 
batla tiro, batho bao ba tlwaela metse ya batho 
basweu, ba tsaya ntlo, ba hudugela teng, kwa 
morago ga sala letlotla fela Tiro ya teng e e ba 
phedisang, e ba kgatlhile, ba ba ba lebala legae. 
Jaanong  go lema le go tlhagola le go leta le go 
kotula, le ditirb tsotlhe tsa legae, tse ba neng 
ba di tlwaetse, ba di lebetse, ga ba tlhole ba di 
gopola, mme bana ba bona ga ba tlhole ba di 
ithuta Ba golela kwa metseng ya batho basweu, 
kwa ba ithutang dilo tse dintsi tsa metse eo teng, 
mme tsa segaabona tsona di lebalwe gotlhe gotlhe.

Ba bangwe ba ba neng ba* agile mo mafa- 
tsheng a batho basweu, le bona ga ba tlhole ba 
na le boago, ka gonne mafatshe ao ka jeno a 
pitlaganye; dikgomonyana tse ba sa ntseng 
ba di ruile, ga di tlhole di bona bofulo. Jalo ba 
tswe fa, ba ye go sele, ba tlhole teng dikgwedi- 
nyana gongwe d inyaganyana, ba bo ba setse ba 
hudugela go sele gape. K6 ka moo ha go sa 
tlhole go bodiwa matshelo ka go re: O tsogile 
jan g ?  mme go twe: O kae?

Mekgwa \a Ledira: c) wa Potso.
Mokgwa wa potso wa Ledira kfj o o tsama- 

yang jaana: A kea utlwa? A O tlaa bua? A 
ba robetse? A re se tse re lemile? A rea tie 
re kwale: O agile fa kae ka jeno? le jalo le jalo.

Tlhaolang Madira otlhe a a tsam ayang ka 
mokgwa wa potso mo temeng e Lo e buisitseng e.

Tlhaolang Madira otlhe mo go yona a a bo- 
lelwang ka mokgwa wa Tumelelo gongwe wa 
Tatolo.

8. Go Tshola Baeng.
K arold  1.

Lefoko la Modimo le re ru ta go tshola baeng 
ka go s6 ngongorege. Mme ka re le bakresete, 
e bile re rata  go phela sekresete, lefoko leo 
le na le go nna m osupatsela wa rona. o re di- 
rang ka fa o re supetsang ka teng. Re ka nna 
bakresete ba nnete fela, ha re tsam aya tsela e le 
e re supetsang. Bogologolo e ne e le sel6 se se 
tlwaetsweng ino bontsing jwa inerafe go tshola 
baeng ka boitumelo motho a sa momure. Re ka 
leinoga ka A braham o go re, go tshola baeng ka go 
se ngongorege ke se se d irafalang jang. Kana 
o na a itumela thata tha ta  jang! A ba a tlha- 
ba namane, a besa dinkgwe, gore baa je, ba itu 
mele. Ke gona go tshola baeng ka go se ngo
ngorege, motho a ntse a ipotsa a re: Nka ba 
direlang? nka ba itumedisa ka eng? A ba ka 
itumela ha ke re, gongwe ke re? Tsholo e e jalo, 
jaaka ya ga Abrahamo, ya go tshola baeng, e ne 
e le self) se, mo sebakeng seo, se sa tlhokweng 
mo lefatsheng. K ana e ka nna eng, se se neng 
se dirisa batho mo sebakeng seo, go nna le di- 
pelo tse di jalo, tsa go tshola le go thusa baeng? 
A ke go re, batho bao ba ne ba sa tlhoke jaaka 
ka jeno? A ke go re, ba ne ba humile go gaisa

batho ba sebaka sa rona? N yaya, mme e ne e 
le dil6 di le pedi, tse batho ba sebaka seo, ba 
neng ba na natso, mme tse ka jeno di tlHokofa- ! 
lang tha ta  tha ta  mo lefatsheng. Dil6 tse pedi 
tseo ke loratd le boikanyo. Mme ba ba tsholw ang 
le go direlw a le bona ba ne ba na le dilo di le 
pedi, tse le tsona ka jeno re ka di batlelang lefe- 
la mo bontsing jw a batho mo lefatsheng. Dil6 
tse pedi tseo ke, boam m aarure le tebogo. Batho 
ba pele ba ne ba sa duele molemo ka bosula, 
jaaka gompieno go dirw a k6 batho ba le bantsi, 
ba ba thusiw ang. Mme jaanong  batho ba tloge 
ba gakgam ale, ha motho a tshaba go thusa ba 
bangw e, etswe a tshabisiw a ke go tlhoka tebogb 
mo go ba o kileng a ba thusa jalo gonne mole
mo o a o ba d iretseng  jalo, ba o am ogetse ka 
pelo e e bosula fela. A ru re  go sa n tse go ka 
gakgam atsa motho, ha a bona yo mongwe a ntse 
a akanya pele go re : a nka, a nka mo tshola!

Le ha go ntse jalo, lorato lwa pele, lwa go 
tshola baeng, le Iona ga lo tlhole lo le teng  tha ta  
mo bathong. L orato  lo ka jeno lo sa tlhokw eng 
e setse e le fela lo ratb  lwa go iteba le go ithata  
le go ipatlela ka ba bangwe. Khumo, e batho  
ba hum ileng ka yona, gongw e e ba e batlang  ka 
tsotlhe tse ba di d irang, gongw e tse ba ikaele- 
tseng go di dira, ke e e tsen tseng  batho bopeloe- 
thata, le bopelotshStlha, le lefufa le kil6 le letlhoo, 
le tsotlhe tse di jalo. Selo se sengw e gape se se 
tlhokisang lorato mo lefatsheng k6 mabela, le boi- 
kgantsho, le boikgogomoso, gongw e boikgodiso. 
Dil6 tseo k6 tsona tse di atisang  kutlwanologo. 
T hatano  le thusano k6 dil6 tse di suleng. Di jelwe 
k6 m aithato, le maipatlelo, le boikgodisd, le m abela, 
le go hum a, le go batla  tsotlhe tse di monate tsa 
botsheld jono fela. K6 ka moo, ha ka jeno, motho 
a ntse a re : A nka re, gongw e a ga nka re, gore 
ke se tlhoke go mo tshola, mme e ntse e le go 
batla m aipato fela, a a tlaa mo thusang, gore a 
ikgolle mo tirong ya go tshola yo o jalo.

■

V. Tselana tsa Ledira (Mood).
a) Tselana ya Tlhdmamisd (Indicative) le ya Kg6no (Potential).

Ledira le bolelega ka ditselana di le dintsi, 
tse re tlaa lekang go di tlhagisa fa ka tatelano. 
Fano re tlaa leba pele Tsela ya Tlhomamiso, le 
ya Kgono.

Tsela ya Tlhbmamiso gongwe ya go tlhoma- 
misa, ke tsela e maina a a setseng a e re phu- 
thololela, ebong ya go tlhomam isa selo go se na 
pelaelo epe mo mafokong a a buiwang, go tlha- 
maletse fela, go twe: Kea dira gongw e: O dirile 
gongwe: Re tlaa dira. Ga go sepe se mmui o 
sa ntseng a ipelaela ka sona mo go bueng ga 
gagwe, mme o tlhomam isa fela go re go ntse 
jaana.

Tsela ya Kgono yona, ke e, le ha e tlhoma- 
me, e sa tiiseng gotlhe go re, go tlaa nna jalo, 
mme mmui mo go yona o lebarttse se o tlaa se 
dirang, le thata gongwe le kgono ya gagwe, a 
re: Nka tsam aya, gongw e: Ba ka lema, gongwe: 
Re kaa tla, le jalo, le jalo.

Tlhaolang M adira aotlhe a a tsam ayang ka 
tsela ya tlhomamiso le a a tsam ayang ka tsela 
ya kgono mo kgaolong e Lo e buisitseng.

Go Tshola Baeng.
K aro lo  2.

Morafe wa B atsw ana le ona k6 o o nengso 
itse go tshola le go direl^ baeng tha ta  thata. E 
ne e ka nna mo motseng, ha moeng a ka goro- 
gela mo lelapeng, o ne a ntse a tlaa fitlhela ba- 
tho ba o gorogetseng go bona ba itumetse, ba 
fitlhela e le tlotlb mo go b6na go gorogelw a ja lo  
ke moeng. Ba ne ba fitlhela ba diretswe se 
segolo k6 yo o gorcgetseng go bona ka go tsena 
mo lelapeng la bona le go tlhola, le 'go lala teng.

Morutapuo I I . o

Ba ne baa tie ba itshw enye go mo direla tso: 
tlhe tse ba gopolang go re, di tlaa itumedise 
pelo ya m otho; E, ba ne baa tie ba mo direle1 
tsotlhe tse motho wa nne a di direle fela motho* 
j o  a mo ratang. Go no go tie go tlhabiwe, go1 
apeiwe, go besiwe tsotlhe tse di monate, tse mo. 
hum agadi wa Motswana o ne a nne a di bese, r 
di apee ka botsw erere jo bogolo; a k6 ting, a kt! 
mosoko, a go tlhatlegilw e setou, a go tshetswf1 
lekuka, gongwe a moeng o tsheletswe lobese, go1 
ngw e bojalwa, tsotlhe e ntse e le tse di molemf 
le tse di m onatenate, tse a di tlhaoletsweng. 
gore aa je, a itum§le.

Mme ha jaanong  m aitsiboa a tsenye, sebaki 
se, sa go nna fa mollong motho a o ntsheditsf 
diatla a o ora, mme a sa o atamele tha ta  thata 
gonne o a tie o ntshe motho dipala, e be e It 
go re, jaanong  go tshwerwe dikgang. Foo o ka 
fitlhgla monna a ntse a ingw aa meomo ya maoto 
fa dipala dia tleng di ipontshe teng, gore go s« 
tuke bollo thata thata, gonne ke gona dia tlenj; 
dii tswe. Mme ha motho a sa itisa, tsaa tswa, gc 
ne goa tie go nne thata  go di fodisa gape. K( 
s6na sebaka sa maitiso seo, se mo go sona got 
nne go tlotliwe tsa kwa, le kwa, bogolo tsa bo 
gologolo, ka e le tsdna bogolo tse dia nneng d 
lebiwe jaak a  tse di gaisang tsa ka jeno. Le mi 
sebakeng seo go no go setse go le jalo, go m 
goa tie go gopolwe go re, tsa sebaka seo ga si 
tsa sepe, ga di tshw ane le tsa pele. Kana moeni 
e ne e le motho yo o tlotliwang, le yo o ratiwani 
tha ta  jan g  mo Batsw aneng!

Ditselana tsa Ledira.
b) Tsa Tlwa616 (Habitual) le Temalo (Customary

Tselano e nngw e gape ya Ledira ke y 
Tlwaelo, e e supang se motho oa tleng a se dir 
k6 go re, se a tlw aetseng go se dira. Seo k4 s

Motswana o se rayang  ka go re : Kea tie ke 
leme, Pula ka sebaka sa D iphalane ea tie ee ne, 
le jalo, le jalo. Ka go bua jalo M otswana o kaya 
go re: Ke tlwaetse go lema, gongw e: Ka sebaka 
sa Diphalane pula e tlwaetswe go na.

Tselana e nngwe gape ya Ledira k§ e re 
ka reng k6 ya temalb, ke ha motho a ka re : Ke 
a nne ke leme, ha pula e nele. Ba nne ba tsa- 
maye ha letsatsi le dule. Ka go bua jalo Mo
tswana o raya go re, ke temalo go rialo ka nako eo.

Tlhaolang M adira otlhe a a tsam ayang ka 
tselana ya Tlwaelb le ka tselana ya Temal6 mo 
kgaolong e Lo e buisitseng.

Go Tshola Baeng.
Karold 3.

Mme le ha e ne e le kwa m erakeng, kwa 
basimane le m akau ba disitseng dikgom o le di- 
hutsana teng, le gona go ne go ntse go dirw a 
tela jalo. Le foo go ne go ntse go ntshiw a tse 
di molemolemo, go itum edisa m oeng yo o ka 
neng a gorogetse teng. O ka fitlhela, ha di go- 
rogile kgomo tsa tlhako bollo a ntse a gamelwa 
lobese fela, a lo tshellwa lo sa le bothito. Mme 
ka na lobese lo lo jalo k6 lo lo ntseng lo tshwa- 
ra pelo ya motho ka monate wa 16na jang, E, 
ke lo Motswana a ka buang  ka ga Iona a re: 
Lo ntse lo ra ta  go phunya le go tswa kwa mo- 
nyetsaneng ka monate wa Iona. Malo nna! kana 
Motswana ke motho yo o nang a itse go tshola 
baeng ba ba mo etetseng, sentle jang! E, le 
§na ha a ne a sena se sengwe se se m onatenate, 
sa go mo tsisetsa, kooteng o ka bo a ne a tlaa 
etsa Abraham, a mo tlhabela nam ane, gongwe 
selo se sengwe se se ntseng jalo, gore a supe 
boitumelo jw a gagwe jalo. Mme ka a ntse a 
^soma, ha a di setse morago, dikgomo tsa gagwe, 
ft di disitse, go ne go ntse go fitlhelwa go na le

3 *

sengwe se se m onate se a se bolaileng, mme i 
a tlaa itum edisang pelo ya moeng wa gagwe i 
sbna. O ka fitlhela a mo tsholetse nam a ya kg 
ka e e nonneng thata  thata, E, le ha a ntse a 
thaisitse k a  mmutlwane, ka e le botlhale, e o 1 
mogilehg, ya mo p'alla go e tshw ara ka on 
mme e jaanong, m aabane o letseng a e bolai 
ka molamu ha dintja di e tsosa, di e lelekela m 
setlhareng. Kana e m onate jan g  nama ya kgak 
e e nonneng e e n tseng e tshutshum a mafur 
fela, ha e besitswe mo mollong wa magala. Mm 
k6 yona e o tlaa e n tshetsang  moeng wa gagw 
yo o mo etetseng. Mme ha a ka bo a na le s 
se sa n tseng se ka e gaisa ka monate, ru re  o n 
a tlaa se n tsha a se mo fa gore a see je, a itumf 
le. Mme kana e ka nna eng se se ka phalan 
nam a ya kgaka ha e nonne jalo? Jalo  ke yon 
e a tlaa e mo beglang pele mmogo le lekuka, 1 
le them ileng sentlent)§, metsi a Iona a dutlile gc 
tlhegotlhe, ga sala Iona fela, jaanong  le bile 1 
tiile, le ntse le re : tsii! ka bothata jwa 16na. Mm 
jaanong  ha ba sena go ja m onatenate oo, ba bil 
ba iphimotse melomo e e neng e phatsim a mi 
leseding la mollo, ka m afura a kgaka e ba e je 
leng, jaanong  go simollwe go buiw a tsa kwa gat 
kwa moeng yo a tsw ang teng, tse di monatenate 
tse di itum edisang pelo ya yo o etetsweng, gor 
a be a tlhoke bordko, a ntse a reeditse, a sa le 
moge go re, bosigo e bile bo fetile.

Ditselana tsa Ledira.
c) Tsa Tsweletso (Continuous) le Ekabo (Corditional), gongw e Tebantsho.

Tselana e nngw e ya Ledira ke ya Tsweletsi 
e motho o supang ka ydna go re, se se dirw ang, s 
go buiw ang ka ga sona ga se ise se khutle go d 
rwa, mme se sa ntse se ntse se direlwa pele. K 
sona se motho o se kayang, ha a re : Ke ntse k



itsamaya, Ba ntse ba lema, Re ntse re tshwere,
;le jalo.
t Tselana e nngwe gape ya Ledira ke e re e 
bitsang ya Ekabo, ka e le e lefokonyane la Eka- 
(bo le tlaa neng le bonwa mo go ydna, le ha lea 
itle le fetolwe ka go lebanngwa le se go buiw ang 
Ika ga sona, gongwe se se buang ka nosi, gore 
fa gongwe le buiwe le sa re : Ekabo, mine le re:
Re kabo, gongwe Se kabo, gongw e: Ba kabo, le 
jalo le jalo. Ka go bua jalo Motswana o ra ta  
igo re: sel6 se ne se tlaa dirafala, ha se, le sele 
6e ne se dirafetse. Go lebantsha ke go dirafala ga 
eelo ka go dirafala ga se sengwe ke gona Mo- 
itswana o go buang ka go re: Re kabo re lemile, 
igongwe: Pula e kabo e nele, gongwe: O kabo a 
sfodile, le jalo, le jalo. v
a Tlhaolang M adira otlhe a a bolelang ka 
(tselana ya “Tsweletso” mo kgaolong e Lo e buisi- 
itseng.

Tlhaolang M adira otlhe, a a tsam ayang ka 
itselana ya “ekabo”, a Lo a fitlhelang mo kgaolong 
ie Lo tsw ang go e buisa.

Bopang mebolelo e mengwe ka M adira a a 
tsam ayang ka tselana ya “Tsweletso”, le a a tsa
mayang ka tselana ya “Ekabo.”

Go Tshola Baeng.
K arolo  4.

A monate wa d ikgang tse di ratiw ang, o o 
bileng o lebatsa motho, wa go nna a o reeditse, 
boroko, gore a be a gakolle ke mokoko, ka go 
lela ga ona go re, bosigo boa feta! KampQ a 
ga se sbna se batshw arid ikgang ba, ba bong ba 
se lemoga, ha ba utlwa M othanyibosigo a 11a 
jalo? Kana oa ne a rialo, monna yo wa dipho- 
fa dintle yo. Ea be e le go gakolla basim ane 
go re, le atam etse go ipontsha ka m ahube a 16na y 
letsatsi, mong wa motshegare. Mme kana dia nne

di batle go re, ha le ya go tlhaga le tsona di be 
di gangw a, kgw ebana tse di dinakakgolo. Jalo 
go ikgaoganngw e le d ikgang tse di monatenatf 
tsele, mme mosimane a itatlhele mo dikobong 
Ka go rialo, wa be a leka gore a o santse a ka 
bo b6na borbko jw a nakw ana e le nngw e fek 
bo motlhamongwe bo sa n tseng  bo ka mo thusa 
gore a se ye go otsela kwa a tlaa  nnang  le gt 
tlhola a di disitse teng. Mme e tlaa re jaanonj 
m onna a itlhom a a thulam etse, ditoro  tsa tse ( 
tlhotseng a di utlwile e le g6na di ra tan g  go m( 
pbtapotisa kwa le kwa mo bolaong, a tshoga ka 
a thantsitsw e ke tshunyana ya letsetsi, ka lentswi 
le le rorom ang, le lentlentle leele. Mme ka e le ( 
ya reng  e setse e simolotsg, e be e tshwaretsi 
rure, ya se ka ya mo fa sebaka sa go thulamela 
gape; mme ka le ena oa ne a tsoga, ha a utlws 
e 11a, a akofa a di lat.lha dikobo tsa gagwe, If 
ha a ne a sa ntse a lapile, a ya go ba tsosa be 
monnawS, go re ba ye go gama, di tie di bolle 
gonne ha ba gam a di be di ya go bolla, ka die 
ne di bolle ha ba sena go gama. E, ru re  o ns 
a itse go tshola baeng Motswana.

Ditselana tsa Ledira.
d) Gangwe le gap3 (at Intervals) le ya Tlhalosf (Explanatory).

Tselana e nngwe ya Ledira ke e re ka reng 
ke ya Gangwe le gape, ka e le e e supang go 
dira le go dira gape le gape. Tsela e ke e f 
tsam ayang  ka mokgwa o: Rea ne re lema 
le jalo.

E nngwe gape tselana ya Ledira ke ya 
Tlhaloso, ka e le e e tlhalosang go re, ha g( 
tw iana ya bo e le go d ira  jaana. Tsela eo e tsa 
maya ka mokgwa o: Kea be ke lema, gongwe 
oa be a utlwile botlhoko, le jalo.

T lhaolang M adira otlhe a, mo tem eng e L

e buisitseng, a tsam ayang ka tselana ya G angwe 
le gape, le otlhe a a tsam ayang ka tselana ya 
Tlhalosb.

Bopang mebolelo e mengwe e !e tlang ka 
Madira a ditselana tseo.

Go Tshola Baeng.
Karold 5.

Mme jaanong tsholb eQ e ile kae ka jeno? 
E ile, e ile le dipaka tsele tsa m akuka le tsa 
dikgaka tse di nonneng, tse di tshw arw ang ka 
mmutlwane gongwe ka dintja mo ditlhareng, ka 
go bolawa. ka melamu, di besiwa mo m agaleng a 
mollo wa morutlhware, di jewe, m afura a ntse a 
lutlela kwa tham ong ya monnanyane. E ile tsholS 
eo, ya go tshola baeng ka boitumelo jole jw a 
pele. E ile kwa dilo tsotlhe tse di m onatenate 
tsele di ileng teng. E jelwe ke go tabogela 
khumo le go ipatlela, le go ithata.

Mme ga ya ya fela mo matlong le mo ma- 
sikeng a mangwe a batho, nyaya, e ile le mo 
merafeng, tsholo ya go tsh o la  baeng. Merafe le 
yona ga e tlhole e thusana, e ratana, jaaka mo 
dipakeng tsa bogologolo. Lorato lo sutetse le- 
tlhoo; kutlwano e lelekilwe ke kilano bo ikanya- 
no jwa go ikanyana ga batho le merafe bo jelwe 
ke go belaelana mongwe le mongwe, ka e le yo 
o ipatlglang fela, o gopolela yo mongwe ae se 
bonwang mo go ena. Lefufa le tsenye mo ba- 
thong le mo merafeng. Ga go ope yo o sa 
ntseng a itumelela lesego la yo mongwe, mme 
ke le le tsosang fela bopelotshetlha mo go mo
ngwe le mongwe, le mo merafeng. Mme jalo 
bopelotshetlha bo, bo tsenye letlhbo; mme kana 
Letlhoo gwa twe: ke le le tsosang diletseng. 
Mme kwa tseo di tsogang, di tlhagang  teng, kd 
kwa molamn le ona le lerumo di sa tlholeng di 
le kgakalakgakala teng.

Ka moo: Boang! lo boele kwa dipakeng tsa 
pele, le kwa m ekgweng ya pele ya tha tano  le 
kutlw and le boikanyand. E, a re thusaneng 
kwa re bdnang go batliw a thuso ya rona teng. 
A re ra te  re tshold baeng, jaaka  batho ba pele, 
le bona Batsw ana, ba ne ba tlw aetse go dira. 
Tlhdkom elang mafoko a, mme lesego la ona ga 
le nke le tlhokafala.

Ditselana tsa Ledira.
e) Tsa Taold le Tad (Imperative) le Taold se ka kopd (Optative).

Go na le ditselana tse dingwe li le tharo, 
tse di batlang di tshw ana. D itselana tse !ke tsa
Taold, le Tab, le Taolo se ka kopo.

'
D itselana tse di tsam aya ja an a :

{B o n g w e ': L e m a !  f B o n g w e : 0  le m e !
B o n ts i:  L e m a n g !  T a d  J B o b e d i: L o lem o !

\  B o n ts i :  L o le m e n g !  

T ao lo  ) B o n g w e : A  k e  le m e
se  k a  I B o b e d i: A  r e  le m e
K o p d  J B o n ts i:  A  r e  le m e n g

filang  tlhokd: Ledira la tselana ya taold, 
kd le motho a ka batlang  a pallwa go le utlwa 
sentle mo dilong tse di tshw anang le tse: H a go 
tw e:.S e  bolaye, ke go re : Bolaya selo se. Mme: 
Se bolaye ke go re : O se ka wa bolaya.

T lhaolang mo kgaolong e Lo e buisitseng e- 
le, M adira o tlhe a a tsam ayang ka nngw e ya 
ditselana tse tsa Taold, le Tad, -le Taold se ka 
Kopd.

Boldlang Mebolelo e mengwe e e tlang ka 
tselana ya Taold, le e e tsam ayang ka tselana 
ya Tad le e e leng ya tselana ya Taold se ka 
kopo, mme e ntse e le ka Bongwe le ka Bobedi, 
le ka Bontsi.

9. Bonnd jwa Thutlwa.
K aro  Id 1.

Bonno jwa thutlwa e ne e le bogare jwa 
lefatshe la Afrika, le borw a jwa Iona Ka jeno 
phblogolb eo re e b6na fela kwa bogareng jw a 
lefatshe leno. Mme mafelo a mangwe, a re a 
neng re e bone mo go ona ke mo Mmuso o 
beileng molao, gore yona le diphologold (se di- 
ngwe tse dikgolo, tse Motswana a di bitsang dioka, 
di se ka tsa bolawa teng. Selo se rea tie re fi- 
tlhele e ie tiro e kgolo le e «* moli mo e o diri-

lweng ke Mmuso; gonne ba bantsi ba rona ba 
ka be ba sa itse thutlwa, le ba ba tlaa tlang 
kwa morago ga rona, ba ne ba tlaa se ka ba 
itse sepe ka ga yona, ha e se leina la yona fela. 
Thutlwa ke phologolo e e boi, e e sa itseng go 
itlhabanela. E sireletsa bophelo jwa yona fela 
ka go nne e tshaba, ha e bona baba ba yona. 
Baba ba bagolo ba thutlw a ke motho le tau, 
mme e nna ka gale e ipabaletse, gonne baba ba

ybna ba e tsoma ka tlhoafalo. Tau e e bolaya 
go ee ja, motho ena o e bolaya go ee ja  le go 
suga letlalo la yona, a le ntshe dikgole. Fela 
dikgole tsa ybna ga di thata jaak a  tsa th616, ka- 
po tsa potokw ana, mme fela di dileele, e bile di 
din tie thata.

Thutlw a ha e ka be e le ring we ya dipho- 
logolo tse di ruilw eng ke motho, e ka bo e le 
bonolb, e le molemo jaaka pitse, le gona e ka be 
e direla motho tiro e a e direlwang ke pitse. E 
ka be e le molemo go pagangw a, go leleka di- 
phblbgblo tse dingwe ka ybna. Tlhbgo ya yona 
e tshw ana le ya pitse, mme ditsebe tsona di 
tshw ana le tsa kgomo. Mo godimo ga tlhogo ya 
yona go erne dinaka di le pedi tse di diripa. 
Molala wa yona o moleele, o mosesane, o na le 
moetse o m okhutshw ane. Maoto a yona ke a 
maleele, a masesane, fela a pele a feta a moragb 
ka boleele. Go tloga fa fatshe go fitlha kwa go
dimo ga tlhogo ya ybna, ke dinao di le lesome 
le botlhano. knpo lesome le bofbrammedi. Mma- 
la wa yona ke wa nkwe, gonne e tshetlha, mme 
e na le m ebalabala e montsho.

Ditselana tsa Ledira.
f) Tsa Kopd (Petitional) le Kopo se ka taolfi (Polite Imperative).

Go sa ntse go na le ditselana tse pedi tse 
dingwe, tse le tsona di batlang di tshwana. Di
tselana tseo, ke tsa Kopo, le Kopo se kat aolo.

D itselana tseo ke tse di tsam ayang ka mo- 
kgwa o:

, B o n g w e : M m a g o n g w e  N ta  k e  le m e !
K o p o  |  B o b ed i: M m a g o n g w e  N ta  r e  le m e !

) B o n ts i:  M m a g o n g w e  N ta  r e  le m e n g !

{B o n g w e : A  n k e  k e  le m e !  
B o b e d i: A  r e  k e  r e  le m e !  
B o n ts i:  A  r e  k e  r e  le m e n g !



Bopang meboleld e mengwe e e tsam ayang 
ka tsona ditselana tseo.

Tlhaolang Madira otlhe a Lo a fitlhelang mo 
kgaolong e Lo e buisitseng Lo be Lo bolel§ go re 
a tsam aya ka tselana efe, ya ditselana tse Lo di 
ithutileng.

Bonno jwa Thutlwa.
Karold 2.

Sejo se segolo sa Thutlwa m atlhare a 
ditlhare. Mo ditlhare di seng teng ea tie e 
phele ka bojang. Ha e fula bojang e paralatsa  
maoto a yona a pele, gore e tie e kgone go bo 
tshwara, gonne ha e sa dire jalo, e ka bo tlhaela. 
Ha e le mo sekgweng, e fula scntle, ka e kgona 
go tshwara m atlhare a a kwa godimo ga setlha- 
re, bakeng la molala o moleele 'wa yona. Le ha 
e le mo dikgweng, e a nne e tswe go ya kwa 
magobeng a a kgakajana le sekgwa go ya goo 
nwa. Ka tau e le botlhale, ea tie e e lalle gaufe 
le mogobe wa metsi, e tlolele thutlwa mo godi
mo, e e ngaparele go fitlhela e e bolaye.

Gape thutlwa e ntse e bonwa kwa Mmusd 
o phutetseng diphdlogolo tsa mefuta teng (Zoo). 
Fa rea ne re e bone, ha re. ka kgona go ya 
teng. Kwa teng rea tie re bone mefuta ya di- 
phologolo, dibata, le dibatana, lo digagabi, le di- 
nonyane, le diphdlogolo tse dingwe, tse di gaufe 
le motho ka popego, e leng tshwene le mefuta e 
mengwe ya yona. Rea tie re bone go re, go ka 
be go le molemo thata, ha Mmuso o ka be o di- 
ra go re, motse mongwe le mongwe o nne le fa 
diphologolo tsa naga di bdnwang teng. O se ka 
wa boa teng, O sa bona Thokolosi (Lemponye- 
ponye)t mme O se ka wa ema gaufe nae, gonne 
a ka go dira maswe.

Ha bannabagolo ba ka gopola malatsi a 
bogologolo, O tlaa utlwa ba re : “Thutlw a e ra-

telwa go gola, thutlw a e godile, a be e godile, 
phologold tshesanyane!” Se se re bontsha go re, 
mo kitsong ya bdna ya go itse diphoIogSlb go 
ne go se e e fetang  thutlw a ka boleele. ,

;
Tselana ya Ledira.

g) Ya Goyagoile (Infinitive).
Le ha go sa ntse go na le ditselana tse di- 

ngwe tsa Ledira, tse di sa kgonegeng go teiwa 
maina, jaaka tse di tsam ayang ka m ekgwa e: Ke 
ka be ke ntsfl#ke lema, gongwe: Ke sa ntse ke 
lema, gongw e: E a tie e re ke lema, gongwe: E 
ka re gongwe ka be ke lemile, e nngwe re sa 
ntse re na le go e kaya, ebong tsela ya goya
goile. Tsela eo k<5 e e tsam ayang ka mokgwa wa 
go baya, “go” fa pele ga Ledira, ja an a : O ile 
go lema, le jalo

Tlhaolartg M adira otlhe a Lo a fitlhelang mo 
tem eng e Lo e buisitseng Lo bolele go re, a tsama- 
ya ka tselana efe ya tse Lo di ithutileng.

10. Lokwalo gongwe Lekwald, 
gongwe Longolo.

Mo ditlhopheng tsa Maselo, ha a fetoga go 
tswa bongw eng go ya bontsing, go na le setlho- 
pha sengwe, se se bidiwang setlhopha sa “L o-d i” 
ke go re, maselo a setlhopha se mo bongw eng a 
tla ka tlhdgo ya “LO ” mme mo bontsing gona a 
tie ka tlhogo ya “D I”. E rile re ithu ta  ka ga 
setlhopha se, ra  utlw a go twe: Setlhopha se, le 
setlhopha sa “Le-M a” ke ditlhopha tse di a tang  
di tlhakatlhakanngw a. O ka utlwa ditsaba di- 
ngwe di re Legong-M agong, Lebone Mabone, 
etswe go tshw anetse ga tw e: Logong-D ikgong, 
Lobone-D ipone. Lefoko le lengwe le le ntseng 
jalo le ditSaba di se tseng di le tlhakantse ka

mokgwa wa go re, ka jeno le bSna ba ba sa ntseng 
ba leka go bua segologolo sa go re: Logong le 
Dikgong mo go Iona ka jeno ba bue jaana mme 
ka moso gona ba le bue ka go sele. Ke lefoko 
le: Lokwalo. T6ta lefoko le mo Bongweng e ne 
e ntse e le Lokwalo, mme mo Bontsing e le Di- 
kwalo. Mme ka jeno re utlwa go twe Lekwalo, 
le Makwalo, mme ba ba buang  jalo ba boe ba 
re Lokwalo le Dikwald.

Lokwalo mo bontsing Dikwald, le Lekwald, 
mo bontsing Makwalo ke mafoko a le mabedi a 
a se tseng a buiw a ke bontsi jwa batho ka bo- 
bedi jwa 6na. Mme jaanong  re na le dilo tse 
pedi tse di kw adiwang gongwe tse di kwadilweng, 
mme tse di bidiw ang ka bobedi jwa tsona jalo, 
etswe tsdna di sa tshwane. Dil6 tse pedi tse ke: 
Buka le Borifi. Ke kwala jalo gore yo o buisang 
a tlhaloganye sentle se tota se kaiwang. Ka 
jaanong e le mebuego e le mebedi ya lefoko le 
le lengwe fela, mme dil6 tse di bidiwang jalo, le 
tsona e le tse pedi, go ka nna jang  ha sengwe 
le sengwe sa tsona, tse pedi tse, se ka beelwa 
gongwe sa tlhaolelwa lefoko la sona, le se tlaa 
bidiwang ka Iona, gore dilo 
tse di tie di farologanyesege 
sentle.

Jalo ka re : a gotlhe go 
lekiwe go bitsa dilo tse pedi 
tse ka mokwa o: Sel6 se ba 
bangwe ba se b itsang buka, 
re se bitse Lokwalo, e re se 
se bidiwang borifi sona re se 
bitse Lekwalo. Ke sa ntse ke 
boa gape ke re : A go tswa fano, Buka e nne e 
bidiwe Lokwalo, mme mo bontsing e nne Dikwalo, 
e re Borifi bona bo bidiwe Lekwald, mme mo 
bontsing gona e nne Makwald.

Ha e le Lengolo 16na ga go batlege go re, 
re akanye lefoko le, ka e le Sesotho mme eseng 
Setswana, ga re le batle.

VI. Tharabololo ya Ledira
(Conjugation).

Tharabololo ya Ledira e tsam aya ka Dipaka 
tsa Iona tse tharo  tse kgolo. H a O bolela ka 
L edira go tlaau tlw a la  pila thata  go re, O ray a  tsa 
go dirafala leng, a k6 tsa m aabane, tse di feti- 
Ieng, gongw e tsa ka jeno tse e leng g6na di di- 
rafalang, gongwe tsa kamoso, tse di sa ntseng 
di tlaa dirafala. Ke go re: Ledira le utlw atsa se- 
ntle sebaka sa go dirafala ga selo.

D ipaka tse dikgolo di tharo  ebpng:
1) Sebaka SELENG , 2) Sebaka . SEILENG, 

le 3) Sebaka SETLANG.
1) Re tlaa simolla ka Sebaka SELEN G  (Pre

sent Tense).
Re tlaa rarabolola Ledira le: Go reka.
Ledira le, ha re le bolela mmogo le badiri 

ba setlhopha sa batho, re tlaa fitlhela go na le 
badiri ba le barataro , ebong: 1) Sebui: (nna),
2) Sebuelwa (wena) le 3) Sebuiwa ena. Badiri ba 
b a ra ro  ba e bile ba ka bolelwa ka bontsi, jaana: 
1) Sebui (rona), 2) Sebuelwa (Iona) le 3) Sebuiwa 
(bona).

Jaanong ha re ya go kopanya badiri ba ba 
bara ta ro  bao le Ledira, k6 go re: le se ba se di- 
rang, ebong: go reka, re fitlhele go twe:

Bongwe Bontsi
1) Sebui (nna) kea reka 4) (rona) rea reka
2) Sebuelwa (wena) Oa reka 5) (Iona) Loa reka
3) Sebuiwa (ena) oa reka 6) (bona) baa reka.

T lhaolang M adira otlhe a a mo kgaolong e 
Lo e buisitseng mme a tla ka Sebaka Seleng.

T lhaolang le a mangwe otlhe a a sa tleng 
ka Sebaka Seleng, mme Lo a tsise ka sona Se
baka se.

Lekang go rarabolo la Ledira le: “go kw ala”, 
le ha e le le lengwe, ka ditselana tsotlhe tsa Le-

lira, ebong ditselana tse: Tselana ya Tlhoma- 
nisb, le ya Kgono, le ya Tlwaelb, le ya Temalo, 
e tse dingwe tsotlhe.

11. Lekwalo (Borifi).

M orena K. Tsholo,

Phokeng.

D iphalane 25, 1938.
Wa ga etsho!

Kea kwala, ke Go itsise go re, ke simolla go 
tsena mo tirong, e ke ntseng ke bua le wena ka 
ga yona, ka sebaka le sebaka. Ke eletsa, ke bile 
ke Go kopa go re, O ntshe m aikutlb a gago ka 
botlalo ka ga tiro  eo. Ke gana go am ogela mai- 
kutlo a batho ba bantsi ba ba senang losika le 
kgolagano epe le nna. Ke gakollwa ke ba ba
ntsi, gore ke dire tiro eo, ke sa kope kgakollo 
ya ope, mme ke boifa go dira jaaka ba gakolla, 
gobane ga ke bone lebaka le le m phang maiku- 
tl6 a go dira jalo. Ke na le m abaka a mantsi, 
a a ntirang go re, ke emele mogopolo le m aikutlb 
a gago.

Oa gakologelwa go re, ka jeno ke dinyaga 
tse tharo ke ntse ke bua nao ka ga tir6 eo, mme 
ka sebaka le sebaka ke lebeletse go re, O ntlhagi- 
setse keletso ya gago. Ka jeno ke go gakolla 
ka lekwalb le go re, O tie O bone sebaka se se 
siam eng sa go baakanya megopolo ya gago, gore 
O tshw anetse wa dirang. O itse sentle go re, go 
thata mo bathong ba bangwe, go ntshetsa ba 
bangw e^m aikutlo ba lebanye nabo ka sefatlhego,

mme ba fitlhele go le bondl6 go naya kgakoll 
ya bona ka lekwalb. Kea kopa, ka re, O nk« 
rabe ka bonako, O se ka wa boifa go mpolell 
se m aikutlb a gago a leng sona, wa re ka gongw 
ke tlaa utlwa botlhoko. O -se ka wa dira, gor 
O nkgatlhe; ke selo se e tlaa reng kamoso y 
be e le botlhoko mo go nna. Ha O lemoga kc 
tsi nngw e mo go yona, O e ntlhagisetse ka me 
kgw a ya yona yotlhe.

Ga ke itse go re, a Oa itse go re, ka dipaka 
tse dintsi O mpolokile mo dikotsing tse dints! 
G antsi ga Oa ka wa itshw ara go m pontsha mo 
gopolo wa gago mo dilong tse ke neng ke go- 
pola go re, di tlaa mpoloka, mme tse ka jeno ke 
bonang go re, di ka be di mpolaile. Mo go nna 
go diragetse se Motswana a reng : “Phala e se 
na le phalana lesilo.” Maesimane a re : “Two 
heads are better than  one”. Jaan o n g  ge, a re 
kopanye ditlhogb, re bone go re, go tlaa tswa 
eng fa gare ga tsona.

Nta ke go bolelle go re, pu6 e ke ntseng ke1 
e bua nao k6 eng: Ke ntse ke Go bolella go re,1 
rre  e rile mo khularong  ya gagwe, a ntlogella1 
dikgom o di le makgolo a mabedi le masome a 
man§ a a metso m erataro. Oa itse ka O no 0 
le teng ha a n taela go re, o rile ke se ka ka ba 
ka senya dikgom o tseo mme ke di solofele, ke se 
ka ka kgatlhiw a ke go di rekisa, ka re ke dira 
tiro  nngw e ka tsona. Ha nka d ira  kgatlhanS le] 
taelo ya gagwe, ga go sepe se se tlaa ntshiamelang. 
O m osupi go re, mo d inyageng  tse some tse di feti- 
leng fa m oragb ga loso lwa gagwe, ke lekile thata 
go solofela dilo tsa gagwe, mme di senyega ka 
pal6 e ntsi ka ngwaga le ngwaga. Ka jeno di 
boetse kwa morago tha ta ; di lekgolo le metso e 
metlhano. Ke na le poifo go re, mo dinyageng di 
se kae tse di tlang, ke tlaa be ke setse fela.

Ke ikaella go rekisa tsona tse di setseng 
tse, go fitlha ka ya bofelb. Ka madi a ke tlaa 
a bonang ka go rekisa, ke batla go reka setshai

nme ka leka bophelo ka tir6 ya go lema. Ba- 
jakolli ba bantsi ba re, ke reke m otorokara, mme 
ce rwal§ batho ka ona. Se ke se tshaba t6ta, ka 
re bonye ba bantsi ba ba digilweng ke ona. 
Ho go ona ntate a ka se ka a nkgadim a le ha e 
e ka motlha ope. Ga ke batle go sotla leina la 
*a ntate, ka tloga ka ja  mpya. Ha go se phoso 
no go se ke ikaellang go se dira, O tlaa ntlho- 
jonOlofatsa.

K6 kopa go re, O nkarabe ka pel§.
K6 nna wa gago,

K o b e .

a) Sebaka Seleng (Present Tense).
Ha re ka kopanya M adira le D idiri tsa Di- 

Ihopha tsotlhe tsa Leseld jaaka  re di ithutile, re 
laa fitlhela kwa ntle ga Didiri tse re setseng re 
ltlwile ka ga ts6na go sa ntse go na le mefuta 
> ya Didiri.

Bongwe. Bontsi.
[. (motse), oa gola 7. (metse) ea gola.
!. (Lefatshe) lea kgaba 8. (m afatshe) aak g ab a .

Kwa ntle go tsona tseo go sa ntse go na le 
jeseld le le diregileng ka go baya “GO” fa 
>ele ga Ledira, ja an a : Go lema. Ha le Iona Le- 
elo le, re ya go le kopanya le Ledira, e nne: 
.3 (golema), goa lapisa.

N tshang M adira otlhe a a mo tem eng e Lo 
> buisitseng, Lo bolele a a tlang ka Sebaka Se- 
eng.

Mme otlhe a a sa tleng ka Sebaka Seleng, 
jo a tsise ka sona Sebaka seo sa Seleng.

Morutapud II. 4

I. (logong), loa tuka 
L (selo), sea timela 
i. (bosigo), boa sa 
1. (kgomo), ea fula

9. (dikgong) dia tuka.
10. (dilo) dia tim§Ia.
11. (masigo) aa sa.
12. (dikgomo) dia fula.

E latlhoko: Mo sekgoeng, ka Lesel6 le sena 
Ditlhopha, badiri k6 ba b ara ta ro  fela, ebong: (I, 
you, he [she, it], we, you, they).

12. KaraboyaLekwalo laga Kobe.
N gw anatsele 2. 1938.

Wa ga etsho!
Lekwalo la gago ke le amogetse, ebile ke 

le itum eletse thata  thata, ka gonne le ntshupedi- 
tse boikanyd jo O inkanyang  ka j6na. Ka nnete 
ke ne ke le teng, ha rraag o  a Go laela, a re : “0 
se ka wa ba wa senya dikgom o tse, mme O di 
solofele; O se ka wa kgatlhiw a ke go di rekisa, 
Oa re, ke d ira tir6 e nngw e ka tsona”. Ka re 
ke utlwile melaetso e ya ga rraago , ka gonne ke 
ne ke le teng, ha a Go laetsa jalo.

Jaanong  ka e le fa, O ikaeletse go di rekisa 
mme O kopa kgakolld ya me mo tirong eo, k( 
akantse e le gagolo thata go re, ke tlaa go araba 
jan g  n tlheng  ya kopd eo ya gago, ya go re, ke 
go gakolle go re, O reng  ka tsdna. Ka go naana- 
gana jalo, ke akantse go re, ke tlaa go raya  ke 
re : O ra ta  go rekisa dikgomo, le ha rraag o  a gc 
reile a re, O se ka wa d ira  jalo. Go batlile go 
nkim ela go dumella maikaelelo ao a gago, mme 
e rile ke a sekaseka, megopolo ya me ya nthaya 
ya re : Ka e le fa rraag o  a go reile a re : O se 
ka wa di rekisa, ke ipotsa go re, o na a batla’ng 
ka go rialo. Mme ha ke akanya thata, ke fitlhe- 
tse e le go re, boswa jw a gagw e le jw a ga rraa^ 
gwe, le rraagw em ogolo bo se ka jw a senyega 
mme bo bolokege. Mme jaanong  ka e le fa gc 
bonala go re, le ha ekete O itshw entse thata  gc 
bo disa, ga goa ka ga thusa sepe; boswa boc 
bo ntse bo senyegela pele fela, mme e bile be 
setse bo fokotsegile tha ta  thata, mme ha go ks 
tswella jalo go tlaa fitlhelwa d inyaga di se kat

e tlaa re di ise di fete, bona boswa boo bo tlaa 
bo bo ile, go fitlhelwe naga e omeletse fela.

Jaanong Oa re, batho ba go gakolotse go re, 
O di rekise mme O reke setabogi ka tsdna. Seo 
ke kgakollb e e sa siam ang ka gope, ka re itse 
go re, setabogi ke sel6 sa d inyaganyane di se kae 
fela, se be se ile, se sule. Ha O ka dira jalo, O 
tlaa bo O sa dirisa lefoko la ga rraago  ka gope, 
mme O tlaa bo O sentse boswa jw a gagwe, ka 
mokgwa o go tlaa tweng, ke wa mabela le boi- 
kgodiso fela.

Mme ha e le ka ga maika§lel6 a gago, a go 
reka lefatshe ka dikgom o tse, g6na ke akantse 
jaana: Dikgomo dia swa, mme lefatshe Iona ga 
lee swe, jalo ke sel6 se se siam eng go reka lefa
tshe, gore O tie O boloke boswa jw a bagolo ba 
gago jalo. Mme kana rraag o  o na a ra ta  go re, 
dikgomo tseo di ntsifale ka go tsala. Dikgomo 
dia tsala, mme lefatshe Iona ga s6 le le tsalang. 
Jaanong re tlaa reng  ka ekete ke fa le tlaa ema 
fela le sa gole, le sa oketsege. A ru re  ga le ka- 
ke la oketsega, a ke nnete, ga le tsale? Legale 
ga le tsale ka mokgwa wa kgomo1, mme le ha go 
ntse jalo, lefatshe le Iona le ka tsala. Ke raya 
jaana: Ha O ka itshw enya, wa se ka wa nna 
bobodu, O tlaa fitlhela le go busetsa ka dijalo. 
Ha jaanong dijalo tse O ka di dirisa sentle, Oa 
s5 ka Oa nna bosafa gongwe bofafalele, o tlaa 
fitlhela lefatshe le go thusitse, gore O be O kgo- 
ne go le oketsa ka go reka m afatshana a ma- 
ngwe gape. Ja lo  re ka re: lefatshe le Iona lea 
tsala, mme le tsadisiwa k6 motho. H a fela motho 
a ka dira ka boikanyo mo go Iona, O tlaa fitlhe
la le Iona a ka le godisa ka ngw aga le ngwaga. 
Jalo go tlaa tswa mo go wena go re, a lefatshe 
le a tsala kam po nyaya.

Ke sbna se se m phentseng go go raya  ke 
re: Maikaelelo a gago ke a a siameng, reka le
fatshe, mme O supe go re, ru re  O ra ta  go boloka 
boswa jwa ga rraago  ka go d ira  mo go Iona ka

4 *

boikanyo jotlhe, gore O nne O le godise jalo. 
Kgomo ea tsala mme le gona ea swa. Lefatshe 
Iona lea tsala mme ga lee swe. Ja lo  se se mo- 
lemo, ke lefatshe.

K arabo ya me ke eo. Mme jaanong  sala 
sentle wa ga etsho.

K<5 nna wa gago
Molefe.

b) Sebaka Seileng (Fast Tense).
Sebaka Seileng ga se se se nang le sebaka 

se le sengwe fela jaaka  Sebaka Seleng, mme se 
na le d ipakana di le tharo, ebong Sebakana i) 
Phetso, le ii) Phetsw ana, le iii) Phediphedi.

i) Sebaka sa ntlha sa Sebaka Selling ke Sebakana Phetso (Perfect Tense).
Ha ke re : Ke ne ke reka, mongwe le mo 

ngwe a ka utlw a go re, tiro  e ya go reka kd e e 
setseng e dirafetse. Le ha go ntse jalo, ga go 
utlwale go re, e rile jaak a  go d irafala jalo, a e ne 
e setse e feditswe gotlhe. Mme ha ke re : Ke re 
kile, foo go utlw ala sentle go re, thekd ke selo se 
se feditsw eng gotlhe. K6 ka moo, ha mmolelfi 
o : ke rekile, sebakana sa ona re se bitsa Sebakana Phetso.

Tlhaolang M adira otlhe a Lo a fitlhSlang mo 
kgaolong e Lo e buisitseng a a em eng ka Seba
kana Phetso.

Mme otlhe a a sa em eng ka Sebakana Phe
tso Lo a tsise ka sona Sebakana Phetso.

E lang -tlhoko  ka fa Ledira, ha le bolelwa 
ka Sebakana Phetso le fetogang ka teng. Phe- 
togo e e atileng bogolo, ke ha “A” wa bofelo wa 
Ledira a tlosiwa ke “IL E ”, ja an a : Lema-Lemile, 
reka-rek ile , batla-batlile, bala-badile, tla-tlile.

Bolelang a mangwe a Lo a itseng.

Madira a a khu tlang  ka “ALA” k6 a “ALA” 
yo a tlosiwang ke “E T S E ”, ja an a : Robala-robe- 
tse, lala-letse, sala-setse, le jalo.

Bolelang a mangwe.
Madira otlhe a a khutlang  ka “SA”, le “SHA”, 

le “TSWA”, ke a “A” wa bo felo wa ona o tlosi
wang ke “IT S E ”, jaan a : B usa-busitse, n tsha-ntshi- 
tse, utsw a-utsw itse, isa-isitse, disa-disitse, bo- 
ntsha-bontshitse, le jalo. Bolelang a mangwe a 
a jalo.

Madira otlhe a a khutlang  ka “NYA”, ke a 
*YA” wa bofelo o tlosiwang ke “T SE ”, jaan a : 
Fenya-fentse, ikanya-ikantse, lebanya-lebantse, 
le jalo. Go sa ntse go na le M adira a mangwe 
a mo sebakaneng Phetso a fetogang a sa lebele- 
la thulaganyo e, mme a jalo le ona re ka a bi- 
tsang Masenamolao, jaak a : Tsena-tsenye, tena- 
tenne, tshw ara-tshw ere, tsaya-tsere, khubam a- 
khubame, rw ala-rw ele, ja-jele, le a mangwe.

Batlang a m angwe a a n tseng jalo.

13. Lokwald-Dikwald.
Lokwalo ka puo ya Seroma ke lo lo bidi- 

wang: Liber. L iber tota ke go ^re kgobati. Ha 
Baroma gongwe re ka re Maitalia a bitsa Lo- 
kwalb a re ke: Liber, ka Setswana ke go re: 
Kgobati, ke ka gonne, go tswa dipakeng tsa pele 
batho ba ne ba kw ala mo kgobating, kgobati e 
le pampiri ya bona. Leina la sekgoa la Lokwalo 
ke Buka. Leina leo 16na le tserwe mo leineng la 
setlhare se re ka se b itsang Mongena wa sekgoa 
ebong: B oekenhout ya sekgoa. Setlhare se se 
na le dipatinyana, tse tshim ologong go ne go 
kwalwa mo go tsbna, ka di le boleta, mme jalo 
di lebanye tha ta  go re go kwalwe mo go tsona.

Kgobati e bogolo go neng go kwalelwa mo 
go yona e ne e le ya lotlhaka lo lo neng lo 
tlhoga |mo m ekgatsheng le fa dinokeng tsa ma-

fatshe a A frika-botsheka, bogolo kwa Egepetf 
Bokima jw a lotlhaka loo kwa thitong ya 16na b 
ne bo ka ne bo le kana ka letsogo la monns 
BaegepetS ba ne ba itse go faga ka Iona ha b 
loga ditlhako, le diaparO tse dingwe tsa b6na 
Lotlhaka loo lo ne loo bidiwa: Papirus. Mme ki 
e le Iona lo lo neng lo dirisiwa go kwalla mo g< 
Iona gongwe mo lekwating lwa 16na, k6 ka moo 
ha e rile jaanong  batho ba lemoga go d ira  pa 
m piri ka tse dingwe, le yona ba e biletsa kwf 
go Iona, ba re k6: Pam piri.

Ka jeno pam piri e dirw a ka dikgong tsa 
ditlhare. Batho ba ntlha ba ba simolotseng gc 
d ira  pam piri ka kgobati ya d itlhare goa twe ke 
M atsaina, mme ba salw a m oragd k6 Majapane 
le B aarabia.

Ka jeno pam piri e dirw a fela ka logong 
lwa setlhare. Ke m efutafuta ya dipam piri e e 
dirw ang. Go na le dipam piri tse di kimakima, 
tse batho ba ru lelang matlo a bona ka tsona, 
gongw e tse ba di kokotelang fa tlase ga marule- 
16 a disenke, gore di kganele bothitb jw a tsona, 
ha go le bollo mo selem ong le mo letlhafuleng, 
le seram e sa ts6na, ha go le tsididi mo marigeng.

Mme e bile go na le dipam piri tsa mebala- 
bala tse di seng dikima thata, tse go phuthe- 
lw ang dil6 mo go tsona, D ipam piri tse di swaana 
tse di sesane bogolo k6 tse go kwalelwang mo 
go tsona, gongwe tse go gatisiw ang mo go ts6na 
go dira dikwald.

Bogologolo dikwalS di ne di sa gatisiwe, 
mme di ne di kwala ka seatla, ka sekwadi se se 
neng se dirwa ka lefofa la lefuka la din6nyane 
tse di kgolwane. Ga e ise e nne makgolo a le 
m abedi a dinyaga batho ba ithutile go dira di- 
pene tsa tshipi, tse di tshw anang le tse rona ka 
jeno re kw alang ka tsona.

Go gatisa, le ha Baegepeto, le m erafe e me- 
ngw enyana e ne e setse e na le dil6 tse di 
tshw anang le dikano (Distempele), gona go si-



)r molotswe k6 Johannes G utenberg, e ka ne e ne
0 e le ka 1440-1450. K gatiso ke selo se e rileng 
i; se sena go lemogiwa, sa tswellapele ka bonak6-
1 nako. Ka jeno tota le go kwala go setse go di- 

rwa ka mokgwa wa go gatisa.
Ha dipam piri tsotlhe tsa lokwalo di sena go 

gatisiwa, di kopanngwe sentle ka thulaganyo, 
di rokaganngwe jalo ka thulaganyo mo letlalong 
le le lebanyeng, mine e nne Lokwalo.

I
ii) Sebakana Phetswana (Perfect Tense).

Sebakana sa bobedi sa Sebaka Seileng kd 
Sebakana Phetsw ana. Ha ke re: Ke ne ke rSka, 
mongwe le mongwe a ka utlwa, ha go reka e le 
selo se se dirilweng, fela ga go utlwale, ha go 
setse go feditswe gotlhe gotlhe, mme e le selo se 
e ne ekete se neng se santse se dirwa. K6 ka 
moo re b itsang sebaka seo, re re, ke Sebakana Phetswana (Im perfect Tense).

Go bolela Madira ka Sebaka Phetsw ana, ke 
jaana. Ke ne ke rema, O ne O rekisa, ba ne ba tsamaya, le jalo le jalo.

Tlhaolang M adira otlhea Lo a fitlhelang mo 
kgaolong e Lo e buisitseng a boletswe ka Sebaka
na Phetswana.

Bolelang M adira ao ka, Sebakana phetso, 
mme e re e ntse e le a Sebakana phetso Lo be 
Lo a bolele e ntse e le ka sona sebaka seo, mme 
e le ka tsela ya Tirwa, le tsela T ira-T irega, 
jaana: Gatisitswe le gatisegile.

14. Mokwalo.
Lefoko le la Mokwalo kana ke le le kayang 

eng? Ha go twe: Mokwalo, re ka gopola go re, 
go teiwa mofuta wa ditlhaka, tse motho o di 
kwalang, gonne go na le m efutafuta ya ditlhaka, 
mme merafe' yotlhe ga e ise e dum elane go nna

le mofuta o le mongwe fela wa ditlhaka. Ditlha 
ka tsa batho ba ba agileng mo lefatsheng la 
Asia, ga di tshwane le tsa batho ba ba agileng 
mo E uropa. Mme le bOna baagi ba Asia ga ba 
kw ale ka d itlhaka tse di tshw anang botlhe. Ma- 
tsaina a na le d itlhaka tsa ona le M ajapane le 
6na a na le mokwalo wa 6na ntlheng ya ditlha
ka tse di fapaanyeng  le tsa m erafe e mengwe 
ya Asia. B aarabia  le Baindia le Bajuda, botlhe 
ba, ba na le mekwalo ya bona. Mme ha re ka 
tlhbkomela mokwalo wa B aarabia  le B ajuda se
ntle re tlaa fitlhela e le mekwalo e e sa fapaa- 
neng thata  thata. Mo lefatsheng la E u ropa  me
rafe e e kwa ntlheng ya bophirim atsatsi e na le 
mokwalb wa yona, o re ka o bitsang mokwalo 
wa seroma. Mme m erafe e e kwa ntlheng ya 
botlhabatsatsi, jaaka  M abulgaria le B agrika le 
ba bangwe mokwalo wa bona re ka re kfi o o fa 
gare ga mokwalb wa Batho ba Asia le batho ba 
bangwe ba Europa.

B ajerem ane le bona ba na le mokwalo wa 
bona, mme le ona o ntse o fokotsega, go tsena 
mokwalo wa seroma.

Mme ha go twe Mokwalo e bile go kaiwa 
mokgwa o ditlhaka di kwadilweng ka ona; k6 
go re : Ha mokwadi a na a itse gongwe a sa itse 
go kwala. Go na le batho ba mokwald wa bona 
o leng montle thata ba ba itseng go baya tlhaka 
e nngwe fela jaaka e nngwe, ba go tw eng: ba 
na le letsogo le lentle gongwe le seatla se sentle. 
Go na le batho ba ba itseng go kw ala sentle 
tha ta  gore mokwalo wa bona o kgatlhe motho '■ 
go o leba.

Mme ka lefoko la mokwalo e bile go ka 
teiw a mokgwa, o mokwadi o ru lagan tseng  mafo- 
ko a gagw e ka 6na mo go kw aleng ga gagwe. 
H a mokwadi wa setsw ana e le Motswana ka nosi, 
le ha O sa itse go re, go kwadile motho wa se- 
t§aba sefe, 0  ka lemoga fela ka mokwalo wa 
gagwe go re, go kwadile Motswana. Motho mo-

eweu, le ha e le yo o itseng puo ya setswana 
thata jang, se a se kwadileng se tlaa ne se le- 
mogiwa, ha se kwadilwe ke yo e seng Motswana. 
Mebolelo e a e kwalang e tlaa ne e supa go re, e 
bopilwe ka mokgwa wa puo ya batho basweu. 
Puo ke selo se se senolang motho ha e buiwa 
gongwe ha e kwadilwe. Mokwalo oa supa.

in )  Sebakana Phediphedi (Pluperfect).
Kwa ntle go dipaka tse re se tseng re utlw i

le mokgwa wa tsona wa go buega, re sa ntse re 
ka re: Ke ne ke rekile. Ka go bua jalo go su- 
piwa ha mo sebakeng sele, se se fetileng go reka 
le g6na go no go setse go dirafetse, E, re ka 
re: go reka go rile “fedifedi”. Ke ka moo ha 
sebaka seo re tlaa se bitsa: Sebakana Phediphedi.

Tlhaolang M adira otlhe a Lo a bdnang mo 
kgaolong e Lo e buisitseng mme Lo a tsise ka 
Sebaka Phediphedi.

15. Letsatsi la Boikhutsd.
K arolo  l.\

Mo ditiragalong tse dintsi tsa bogologolo, 
tse re utlwang ka ga tsona mo dikw along tse di 
galalelang, re utlwa go re, e rile ka motlha o ba- 
na ba Israele ba neng ba tswa mo kgolegong 
ya Babelone ka ona, go ne go le monna mongwe 
a bidiwa Boni, a agile fa m ollwaneng wa lefa- 
tshe la Mesopotamia. Monna yoo, e ne e le motho 
yo o molemo, yo o tlhalefileng, mme o na a na 
le mosadi le bana.

Go kile ga tla kwa go Boni moengele wa 
Modimo mo tshw anong ya m otlhanka wa kgosi 
Aretasaseta, mme a mo' raya  a re: “Nanoga o 
tsee mosadi le bana ba gago, le batlhanka le 
malata a gago, le thoto yotlhe ya gago, mme O

ye kwa lefatsheng la bo rraago , O thuse g( 
aga motse o mogolo wa boitshepo teng.” Bo 
ni a mo a rab a  a re : “Kgosi ya me, le Morem 
wa me, ke leboga thata, mme kana ke tlaa kg6 
na jang  go kgabaganya bogareganaga bo bogolt 
bo, ka e le fa e bile ke sa itse tsela?” Motlhaki 
wa kgosi a mo raya a re: “Tsam aya fela, mm* 
O ikanye kgosi.”

Boni jaanong  a phakela a tsam aya ka fo 
taelong ya kgosi, mme pelo ya gagw e yona ya 
boifa, ya re : “Go tlaa nna jang. ka ke tlaa bt 
ke tlogetse tsotlhe, bogolo ditsala tsa me, mmt 
ke tlaa be ke le moeng fela mo lefatsheng lotlhe 
ke sa itse ope?” Mme ga dirafala ka ba tsa 
maile dimeile di le thataro , ba lapa thata, mme 
ba re: “Re tlaa ikhutsa kwa kae?” Ba bom 
gaufe le tsela tente e nngwe ya kgosi fa pele ga 
bona. Erile ba tsholetsa maitlhd a bona, bi 
bona m otlhanka wa kgosi mo go yona, mme a 
ba bitsa, a re: “Ikhu tseng  fa.” Ba aparela gona 
mme m otlhanka wa kgosi a ba tlam ela ka dilc 
tsotlhe tse ba neng ba di tlhoka. Ba ikhutsa 
pila, mme ba tiisa dipelo tsa bona. Boni a bua 
re : “Ke molemo o mogolo wa Modimo. Mme 
kwa pele gona re tlaa thusiw a k6 m ang?” Jaa 
nong ga tla monna wa tente mme a mo supetsa 
tsela e e siam eng ya dimeile tse tha taro  gape le 
tsona ditselana tse di fapogang mo go yona. A 
ba tshegofatsa ka leina la kgosi, a ba lesa go 
tsam aya.

d) Sebaka Setlang (Future Tense).
Sebaka Setlang se na le d ipakana di le nne
i) N kare: Ke tlaa reka, gong we: Ga ke nke ke reka. Sebaka se ke sona re se bitsang Se- bakana Setlang (Simple Future).
ii)  Gape nka re: Ke ne ke tlaa reka, go- 

ngw e: Ke ne ke senke ke reka. Sebaka se ke

se re se bitsang: Sebakana Setlang P h e tsw an a
(Future Past). Gonne, ke sebaka se se kayang 
go re, ha sekete se kabo se dirafetse, foo theko e 
tlaa b6 e ne e fedile, le ha e se gotlhe gotlhe.

Tlhaolang mo kgaolong, e Lo e buisitseng, 
Madira otlhe a Sebakana Setlang, le otlhe a Se
bakana Setlang Phetsw ana.

Bolelang M adira a mangwe ka dipakana tseo.

Letsatsi la Boikhutso.
Karolo 2.

Boni le batho ba gagw e ba ne ba tswelela 
mo tseleng ya b6na, mme ba leka go tsam aya 
ka fa lefokong la m otlhanka wa kgosi. Ba ne ba 
itshokela m atshw enyego a tsela ya bona, ka ba 
ne ba tiisitswe ke mafoko a kgosi, a ba a utlwi- 
leng mo molomong wa m otlhanka wa yona. E 
rile ha ba se na go tsam aya dimeile tse tha taro  
gape, ba fitlhela tente e nngwe gape fa tseleng, 
le motlhanka wa kgosi mo go yona, mme le ena 
a thusa Boni, le ba gagwe jaaka  wa tente ya 
ntlha. Boni le batho ba gagw e ba ne ba tsam a
ya mo loetong la bona ka malatsi a le masome 
a a ferang bobedi; mme la bofelo ba fitlha sentle 
kwa lefatsheng la bo rraab o ; ke g6na Boni a 
lemogang go re, e ne e le Modimo o o mo thusitseng 
mo tseleng yotlhe ya bona ka moengele wa ona.

Loeto lo Iwa ga Boni lo, k6 setshw antsho sa 
bophelo jwa motho. Dimeile tse tha taro  ke ma
latsi a m arataro  a beke. Letsatsi la boikhutsd 
ke Sontaga. Tente e e fa tseleng ke K ereke e e 
leng ntlo ya Modimo. E agilwe ka ntlha ya mo
tho, gore a ikhutsise moya wa gagw e mo go yo
na, mme a ithu te go ikanya Modimo. M otlhanka 
wa kgosi k6 Moruti yo o biletsang batho mo ke- 
rekeng, mme a ba supetse tsela ya legodimo, le 
ditselana tse dintsi, tse di fapogang mo go yona. 
Malatsi a a masome a a ferang  bobedi, ke dinya-

ga tse di masome a a ferang  bobedi tsa bophek 
jw a motho mo tshepelong ya lefatshe. Lefatsh 
la bo rraetsho  ke legodimo.

Motho yo o lesilo ga a d ire sepe le kereke 
mme ka a sa kgone go utlwa lefoko la Modimc 
mo molomong wa m otlhanka wa ona, yo o kge 
thilw eng go re supetsa tsela e e isang  kwa le 
gaeng, le O le re baakanyeditseng, tsela ya ga 
gwe e timela mo bogarengganaga jwa lefifi. Y< 
o botlhale, o ra ta  kereke ya gagwe, mme o tlai 
tsena kwa legaeng la badum edi. ba e leng b< 
rraetsho, kwa o tlaa beng a bolokegile teng : Li 
yo o sa dum elang, ha a ka be a dum etse o ne a 
tlaa be a bolokegile teng.

D ipakana tse pedi tsa bofelO tsa Sebaka Se 
tlang  ke tse:

H i) Ke sa ntse nka re : Ke tlaa be ke rekile 
gong we: Ke tlaa be ke sa reka. Sebakana se 
ka e le se se tlaa bong se fedile gotlhe, ha seketi 
se dirafala, ke se re se b itsang: Sebakana Se 
tlang Phetso (F u ture Perfect).

i i i i )  Mme la bofelo nka re: Ke ne ke tlaa be 
ke rekile, gong we: Ke ne ke tlaa be ke sa reka, 
Ke go re : M ogang sekete se yang go dirafala. 
foo theko e tlaa bo e rile: fedifedi. K6 ka moo 
sebaka se, e le se se bidiw ang Sebakana Setlang 
phediphedi (F u ture Pluperfect).

T lhaolang M adira otlhe a Lo a bonang mo 
kgaolong e Lo e buisitseng; mme Lo a tsise ka 
Sebakana Setlang Phetso, le ka Sebakana Setlang 
Phediphedi.

16. Nko le tiro ya yona.
K aro lo  1.

Modimo o neile- motho dilo di le tlhano, tse, 
ha a di dirisa, a ka lem ogang ka tsona, dilo tsa

lefatshe, tse a phelang ka tsona, le mo go tsona. 
Dilo tse tlhano tseo, ka e le tse motho o ka lemo* 
gang dilo tsotlhe tsa lefatshe ka tsona, a ga se 
tse re ka di b itsang Dilemosi? Dilo tse tlhano 
tse k6 Tebo, gongwe Pono, le Kutlo le Kapoapo, 
le Tupo, le Teko-ya-monate.

Dilo tseo k6 tse Modimo o di neileng motho di
tokololo tsa gagwe, gore a di dirise le go itirela 
jalo ka tsona. Ditokololo tse a di d irisang ka 
tsona, tse Modimo o di neileng motho ke Maitlho 
le Ditsebe, le Menwana, le Nko, le Lolemb. Teb6 
gongwe pon6 kd selo se se d irw ang ka leitlho. 
Ka moo re ka re : Motho o d irisa leitlho la ga
gwe go leba, gongw e go bona. Theetso gongwe 
Kutlo k6 selo se se d irw ang ka tsebe. K apoapo 
k6 selo se motho o se d irang  ka menwana. Tupo 
k6 selo se se d irw ang ka nko, mme go leka mo- 
nate gona ke ga loleme. Jalo, re ka re : motho 
o itirela ka ditokololo tsa gagwe, ha a di d i
risa dilo tse, tse di mo lem ogisang tsotlhe tsa 
lefatshe.

Dilo tse dikgolo mo go tsona tseo ke Pono 
gongwe Tebo, le Kutlo gongwe Theetso. A koo- 
teng ga se ka ntlha ya moo, ha sengwe le sengwe 
sa dilo tse pedi tse dikgolo tse, se neilwe didirisi 
di le pedi, ebong maitlho a le m abedi go bona, 
le ditsebe di le pedi go utlw a? Le gona gape a 
ga s§ ka n tlha ya moo, ha ditokololo tse, ya re 
di ntse di le pedi, di neilwe tiro e le nngwe fela, 
gore di se diwe ke sepe se sengwe go e dira, 
mme di e dire ka botlalo. Nko le ha e le nngwe 
fela, e na le ditiro di le dintsi, ebong: Go hupa 
moya, le go n tsha mamina, le go ithinya, le go dupa. 
Loleme le Iona le ha le le-nosi k6 lo motho o lekang 
monate ka Iona, ebile o ja  ka Iona mme le 
gona o bua ka 16na. Mme maitlho ona, le ha a 
le mabedi, a na le tiro e le nngw e fela ya go leba, 
gongwe go bona. Le ditsebe le tsona le ha di le 
pedi, tiro ya tsona e nngwe fela, ebong ya go u* 
tlwa, gongwe go reptsa.

VII. Go bopega Ledira; gongwe 
Bana ba Ledira.

M adira a mantsi re ka re k6 bana ba Ledin 
gongw e ba M adira a mangwe. Gonne O ka fi 
tlhela Ledira le tsetse M adira a mantsinyant 
a mangwe, a a duleng mo go I6na, ha le iphetoli 
gongw e le ikoketsa. filangtlhokd mme lo gakga 
male go re, Ledira le losika tha ta  jang, ha ke re 
O dira phoso, ha O itira m otihanka wa go direla 
batho ba bangw§, le ha O dirisana le bao, ba 
ba itirglang, tse di yang  go ba dirafaldla tlalelfi

Mo mmolelong o, Ledira le legolo ke “DIRA" 
mme a m atlhano a m angwe k6 bana ba Iona 
B ana ba ba M adira re tlaa ba ithuta ka go leba 
bobedi le bobedi ba ona ba re tlaa fitlhelang e 
le mabapa.

i) DirAla, le Dirisa.
Ha re oketsa Ledira ka m ogatla wa “fiLA" 

e be e le gore jaanong  Ledira leo le kaya se 
motho o se d irang  ka ntlha ya yo mongwe go
ngwe ka ntlha ya se sengwe, ja ak a : Go tlhaba- 
nela le go buela le go swela m orw arraago. Go
ngw e m ogatla o wa “fiLA ” ha o okelediwa Ledira 
e be e le gore o supa ha Ledira leo le direla 
gongwe, jaak a : Go tsam aela, le go swgla kwa 
sekete.

Mme ha Ledira le ka okelediwa m ogatla wa 
“ISA ’’ gone e be e le gore Ledira leo jaanong  le 
supa ha motho gongw e selo se kgonw a go dira 
se Ledira le se kayang, jaak a : Go tsam aisa, le 
go fudisa, le go nosa dikgomo.

Mogatla o wa “ISA ” e bile k6 o o dirang 
gore Ledira ha e ne e le Lesefetetsa, jaanong  e 
nne Lefetetsa, ja ak a : Maru aa duma, mme k<5 
Modimo o o dum isang maru. Kgomo ea tsama- 
ya, ka motho a e tsamaisa.

Tlhaolang Madira otlhe a Lo a bonang mo 
kgaolong e Lo e buisitseng, mma Lo a tsise ka 
megatla ya “fiLA”, le “ISA ”.

Nko le T iro  ya yona.
Karolo 2.

Mme le ha ditokollo tse di dirisang dile- 
mosi tse, tsa go bona, le go utlwa, le go apaapa, 
le go dupa di na le tiro e kgolo thata, e mmele 
wa motho o ithusang ka y6 na mo dilong tse dintsi 
tse a di tlhokang mo bophelong jwa gagwe, ntlha 
e nngwe ditokololb tse, e bile ke tse di kgabisang 
mmele o, gore e nne o inontlentle thata thata. 
K6 mekgabo, e Modimo o e neileng motho go 
ntlafatsa mmele wa gagwe ka yona. Kana k<5 
mang, yo o sa itseng ka fa sefatlhego sa motho 
sea tleng se senyege ka teng, ha nko ya gagw§ 
e kgaogile, e jelwe k6 botlhoko jo bo tshwanang 
le jwa lepero, gongwe jwa kankere, go re go be 
go sale go bonala marapo a nko fela; gongwe 
ha a ka kgaoga ditsebe, jaaka go a tie go dira
fale, ha di jewa kd mollo gongwe ke serame. Foo 
rure sefatlhego sotlhe sa motho >oo, se a be se 
senyegile, se boitshega. Gongwe ha motho a latlhe- 
getswe ke leitlho, le phunyegile, le gontswe jaa- 
nong go setse mosima fela. Gongwe ha motho 
a kgaogile menwana e setse e le dikotunyana fela. 
Tsotlhe tseo ke tse bontle jwa motho bo fokotse- 
gang thata thata ka tsona.

Mme ditiro tse dikgolo tsa ditokololo tsa 
motho, tse di fetang tiro ya go kgabisa le go 
ntlafatsa mmele wa gagwe, kd go mo lemotsha 
dilo tsa lefatshe, tse a phelang mo go tsona le 
ka tsona, le go mo thusa, gore a di itirisetse le 
go iphedisa ka tsona, le ha go mo kgabisa le s6 na 
e le sel6 se segolo, se re nang le go se lebogela 
Modimo o o di re neileng. Kana sefofu k 6 motho 
yo o tlhomolang pelo thata thata jang, ka a sa

bone bontle jwa popo yotlhe ya lefatshe, le ts< 
di mo go Iona, tse Modimo o di dirileng k: 
botswerere jo bogolo, le ka botlhale jo bo gakga 
m atsang jwa ona, go tlotla kgalalelo ya ona 
Gape sesusu le sona ke motho yo o ka utlwelwang 
botlhoko thata thata jang, ka go pallwa ke go 
itsane le batho se ka ena, ka a sa ba utlwe, 
le ha a ba bona. Rure Modimo o mogolo, o o 
neileng dibopiwa tsa 6na dilo tseo; bogolo e le 
gore di lemoge ona Modimo wa tsona ka tsona 
A kgalalelo ya ona Modimo, o mogolo o, e bakWe! 
E, neelang Modimo tlotlo, neelang Modimo tlotlo!

Mme se le sona se gakgam atsang ntlheng 
ya ditokolold tse dintsi tseo, tsa motho, k6 ha go 
ise go bonwe di sa thusane, di sa utlwane, e 
nngwe e ra ta  go dira se e nngwe e se ganang, 
Nyaya, ga go na kopano epe, e e dirilweng k6 
batho, gongwe e e leng ya batho, ba ba emeng 
mo tirong e le nngwe fela e e nang le kutlwan& 
e e tshw anang le ya ditokololb tsa motho, le ha 
di le dintsintsi jaana. Kana k 6 thatano, le ika- 
nyano, le kutlwano, le thusano, e ntle jang  e e 
fitlhelwag mo go tsona. Tlha bakresete, kopan6 
e ya batho ba kereke, le bona ba ka ithuta go 
utlwana le go thusana le go ikanyana thata thata 
jaaka ditokololb tsa mmele le go agisanya jaaka 
tsona.

ii) Itira le dirana.
Bana ba ba bedi ba, ba Ledira le: “DIRA", 

le ha  ekete ba katokanye thata thata jaana, ka 
yo mongwe a okeditswe ka tlhogo mme yo mo- 
ngwe ena le ka mogatla ba atamelanye thata, 
gonne ha Ledira le, le okelediwa ka tlhogo e “I", 
e be e le gore tiro ya Iona ke e e boang e leba 
modiri wa Iona, e le le go direlwang modiri wa 
Iona ka Iona, gongwe re ka re, le modiri wa Le
dira o itirelang ka Iona, jaaka: Go ijesa, go 
iphedisa, le jalo le jalo.

Nko le tiro ya yona.
Karolo 8.

Mme le ha maitlho le ditsebe e le tsona di- 
tokololo tse dikgolo, e, tse dikgolo ntlheng ya 
go lemotsha motho dil6 tsotlhe, tse a phelang ka 
tsona, le tse a agileng mo go tsona, le ha go 
ntse jalo nko le yona e na le tiro 6 e e sa tshwa- 
nelang go tlhokomologiwa fela, ka e le e rure le 
yona e sa nyatsegeng.

Ha motho a kabo a sena tha ta  ya go dupa, 
o ka bo a sa bolo go ja dibodu, tse di ka mo 
lwatsang, a sa itse go re, a ke dibodu. Jalo le yona 
nko ke selo, se se thusang motho tha ta  thata, 
gore a se je dilo tse di tletseng botlhole jo bo 
bolayang. Kana ke mang, yo o ka mo gololang 
mo go jona?

Gape: Kana motho e ka nna yo o tlhomo- 
lang pelo thata jang, ha a ka palelwa ke go du
pa lonk6 lo lo botshe, lo lo monatenate lwa di- 

! thunya tse dintsi, tse di kgabisang lefatshe, ha 
| dipula di nele, tse go seng ope, yo o ka di epo- 
lolang ka ntlha ya bontsi jwa tsona. E, ke 
mang yo o iseng ke a itumelele lonko lo lo mo
natenate lwa dithunya, tse di tshw anang le tsa 
marose, le tse dingwe tse di ntseng jalo? A ha 
lonko lo lwa tsona lo ka dirologa, ga di tlaa be di 
senyegile thata thata, le ha di santse di ka kga- 
tlha matlho thata thata  jang  nn§?

Gape: A go na le motho, yo o nang le nko 
e e itseng go dupa, mme a ka aga mmogo le 
setoto se se bodileng? A ga re lemoge go re, ru re  
nko ke tokololo e e thusitseng motho gantsintsi 
mo malwetseng, a a ka bong a sa bolo go mo 
gatelela, ka a pallwa ke go dupa monkgo wa se- 
bodu se a agileng le sdna, gongwe se a se jeleng? 
Kana o na a tlaa bona kae thata ya go se gato- 
losa gongwe go a pitokolola mo go ena?

Jalo hee: ka nko ya motho e sa ntse e na 
le thata ya go dupa, ke lesego le legolo la Modi-

Morutapuo II* • 5

mo, le o le neileng motho go mmoloka ka Iona 
A motho, ha a sena nko e e dupang, mmele < 
nkga monkgo wa mofufutso, ga a kabo a ntse i 
fetisa nako e a tshwanetseng go tlhapa ka yona 
a sa tlhapa, bogolo ha go le maruru, mme mets 
a le tsididi? Mme a le sona ga se, se se neng 
se ka mo tsenya bolwetse? Rure nko kd lesegi 
la Modimo, le ha ya motho ekete ga e bogale 
gale, jaaka  ya diphedi tse dingwe; gonne sengwi 
le sengwe Modimo o se lekanyeditse kabelo ya 
sona, fela ka fa 6 na mo botlhaleng jo bogolo jwa 
6na o itseng ka teng. Ha motho a sa abelwa 
n k 6 e e bogalegale jaaka ya ntsa gongwe ya le 
nong, ke ka fa Modimo o itsileng a tlhoka go 
ngwe a sa tlhoke ka teng.

in )  Dirolola le Dirologa.
Mogatla o wa “Lola”, ;ha o okeditswe Ledira 

o supa go re, se se neng se dirilwe, jaanong se tlo 
siwa gape; gore se se tlhole se nna teng, jaaki 
Bofa-bofolola, thiba-thibolola, ribega-ribegolola 
le jalo.'

Mme mogatla wa “Loga” ona, ha o okedi 
tswe Ledira, e be e le go re, Ledira leo jaanong 
le supa go re, tloso eo ya go tlosa se se neng s( 
dirilwe, jaanong e dirafetse, jaaka : Bofolola-bo 
fologa, thibolola-thibologa, ribegolola-ribegolo 
ga, le jalo.

Tlhaolang Madira otlhe, a Lo a bonang mo 
temeng e Lo e buisitseng, a a okeleditsweng me' 
gatla ya “Lola,” le: “Loga.”

Batlang a mangwe a a ka tsam ayang ka 
6 na mokgwa oo.

Nko le tiro ya yona.
Karolo 4.

Re itse go re, nt§a e abetswe nko e e bogale- 
gale. Ha Modimo o e abetse jalo, le gona ke

ka fa o itsileng go batlega ka teng. Kana 
nko ya ntja ke e e bogalegale jang. K6 mang 
wa rona yo o sa golelang kwa metseng e megolo 
ya batho basweu, mme e le kwa mafatsheng a 
Batswana, kwa go sa ntseng go tsongwa teng 
ka dintja, mme a ka reng, ga a ise a bone, ntja 
e tsere lobelb lo logolo mo motlhaleng wa mutla, 
gongwe wa phologSlo e nngwe, e ntse e sa o 
bone motlhala oo, mme e o dupa fela ka nko? 
Gongwe a ga Lo ise Lo utlwe jaaka mo metseng 
e megolo ya batho basweu, mapodisa a a tie a 
tie ka dintja, go tla go tsaya motlhala wa seno- 
kwane, se se phuntseng golo gongwe go utswa; 
mme di o tsee motlhala oo, le ha o ka kgarakga- 
tshega, wa boaboela kwa le kwa gongwe wa tlo- 
latlolwa ke metlhala e mengwe gantsi jang, di se 
ke di o tlogele gape go ya di be di mmone, 
moutswi oo; mme di mo tlolele, ka di dupa mo- 
nkgo wa gagwe?

Gongwe ke mang yo o goletseng mo lefa- 
tsheng la Afrika-borwa pele ga ntwa ya Maburu, 
diphdlogolo di sa ntse di tletse mo go Iona, e re 
di tsongwa, fa gongwe di tlhabiwe, mme di se 
ke di bolawe; le ha go ntse jalo di ye go swela 
kwa nageng, mme di jewe ke manong, a a neng 
a sa ntse a tletse mo lefatsheng leno; mme a ise 
a ke a gakgamalele bogale jwa nko ya Iona le- 
nong? Legale go na le batho, ba ba gopolang 
go re, ga se bogale jwa nko ya Iona, mme ke bo
gale jwa leitlho la Iona, le le bonelang kwa kga- 
kalakgakala, go lemoga kwa setoto se leng teng. 
Mme ga se selo, se se ka dumelesegang tha ta  go re, 
a rure e ka nna leitlho, le le ka bonang jalo? A 
mme le ka bdna se se dirafalang kwa moseja 
ga thaba, e e fa gare ga Iona le kwa phologolo 
eo e swelang teng? Nyaya, ga se leitlho le le 
bogale le le ka bonelang kwa kgakala la lenong, 
mme ke nko e e bogalegale, e e dupang  selo le 
ha se swetse go pota thaba kaa kwa.

Go itsege sentle go re, dintsi tsedi kgolo tse di
5 *

tala, mogang motho a apayang morogo, o o bidi 
wang kole, mine e sa ntse e le gona fela a < 
tlhatlhegang, di tlaa bonala ka pelepele, motho i 
sa itse go re, di tswa kae, gongwe di itsile ki 
eng. Di gogilwe ke monkgo wa morogo oo. Kl 
jona bogale jwa nk 6 e e itseng go dupa, le ha 
motho a sa tlhaloganye go re, selo seo se ka 
dirafala jang.

iv ) DirSga le Diragala, gongw e Dirafala.
Mogatla wa “fiGA” ke o o d irang go re, Le 

fetetsa le fetoge e nne Lesefetsa, ka e le o o fe 
tolang mmolelo otlhe, gore Sediri se tloge mme 
Sedirwa se ye go nna Sediri, jaana: Motho o 
kgona tiro. — Tir6 e a kgonega. Phage o robile 
kala ya setlhare, — Kala ya setlhare e robegile, le 
jalo. Tlhaolang Matiira otlhe a mogatla oo me 
kgaolong e Lo e buisitseng, mme Lo hope mebo- 
lelo, e Madira ao a tlang mo go yona kwa ntle 
ga mogatla oo.

Mogatla wa “GALA” gongwe “FALA ”, le 
ona o tshwana le wa “fiGA”, mme ga o mo Ma- 
direng a le mantsi. O ipontsha jaana: Molemi o 
utlwa lentswe la kgomo, — Lentswe la kgomo le 
a utlwafala.

Batlang Madira a mangwe, a a tleng a buiwe 
ka mogatla oo.

17. Diane.
Lo s6 bone mabye go katogana, bosigo a a 

atamelana.
Lorw aneng go tsenelwa gongwe.
Mma Dipodi ga a ipone se se mo tlhogong, 
Mafoko ga a timanwe, go timanwa di jo. 
Magodu a itlhopela, a itobatobeletsa.
O itlhatlaganyetsa magala tlhogong.
O mpatlisitse ’goponyana lwa phiri.

Phatla-phatla oa iphatlalaletsa.
Go lesiwa bo tshologileng, go somarelwa bo 

seatleng.
Tselakgopb ga e latse nageng.
A lo mpona phiriwapotlana lwa mpataganela?
Aramela letsatsi le sa tlhabile.

v> Diradira le Diraka.
Go dirisa Ledira ka go le bua gabedi k6 

go ntsifatsa gongwe go tiisa se se se bolelang 
ka go le bua gangwe fela, jaana: Motho oa 
boa, — motho o ntse a boaboa. Moleleki oa tsa- 
maya, e, o ntse a tsamatsamaya, ga a khutle.

Go oketsa Ledira ka mogatla wa “KA” le 
gona ekete ke go ntsifatsa se Ledira le se bole
lang ha le buiwa gangwe fela, jaana: Motho o 
thubile ntlo, e, o thubakile gotlhe gotlhe, le jalo.

Tlhaolang bana botlhe ba Madira, jaaka Lo 
ba ithutile, mo Dianeng tse Lo di buisitseng, mme 
Lo bolele se ba se kayang.

Ha jaanong re sa ntse re rata  go akaretsa 
bana botlhe ba Ledira, jaaka re ba ithutile, ra 
ba ra ba fetola go nna Maselo, re ka riana:

M a d ira a m agolo . . M aselo  
m o

a  a  tsw a n g  
go ona.

DIRA b Of a TIRO p Of O
Bana ba ona Maselb a bona.

1) Direla bofela tirelo pofelo
2) dirisa bofisa tiriso pofiso
3) itira ipofa itiro ipofb
4) dirana bofana tirano pofano
5) bofaganya pofaganyb
6) dirolola bofolola tirololb pofololo
7) dirologa bofologa tirologo pofologo
8) direga
9) diragala

bofega tirego
tiragalo

pofego

10) diradira bofabofa tiratiro pofapofo
1 1 ) diraka bofaka tirako pofako.

Mme bana ba, ba Ledira le bona ba sa ntsi 
ba na le bana ba bona, ditlogolO tsa Ledira. Di 
tlogolo tse di jalo ke tse:

Bana ba bana Maselo a bona.
1 ) bofelela pofelelo
2 ) itirela ipofela itirelo ipofelo
3) itirisa ipofisa itiriso ipofiso

Ha re rata, re  sa ntse re ka isa kwa kgaka 
la. Fela re tlaa khutla fa, gonne ka tseo, re sets« 
re bonye go re, puo ya Setswana e maatlametlo 
t6 ta ka go itse go bopa mafoko ka a mangwe.

Bopang mebolelO ka Ditlogolo tseo tsa Ledira

18. Meboleld ya go ithuta 
Madiranyana.

Karolo 1.
Ke bona go re, re tlaa bona tsela ya go 

ya kwa lefatsheng la Kgalagadi, ha mogopolfl 
wa mong wa gago o ka nna wa nna jaaka o 
ntse o ntse go tloga maloba, ha ke se na go 
bua le ena ka ga 16na leeto leo. Ke tlaa leka go 
nne ke mo sokolla ka go mo supetsa go re, ha a 
ka dira go re, re bone tsela ya go ya kwa teng, 
le kwa mafatsheng a merafe e e kwa pele ga 
letsha la Mfame, sengwe le sengwe se re tlaa se 
bonang kwa teng, sa tlwaelo, le sa mekgwa ya 
batho ba mafatshe ao, se tlaa mo tsisetsa tlotlo 
e kgolo go feta e e ka tshoka e neetswe rona. 
Ke tlaa be ke sa dire sepe sa boleo, ka ke tlaa 
be ke bua boammaarure. Ke tlaa leka, gore ke 
mmone gape kamoso, ka ga yona kgang  e, mme 
e tlaa re, ha re ka fetsa go bua nako e sa le 
teng, ke tlaa dira go re, ke Go bone, ke Go bole- 
lele, se maikutlo a bofelb a gagw e e leng 6 na.

VIII. Madiranyana, ebong
i) Matlatsamadira a a ka Smang a le nosi.

Madiranyana a Matlatsamadira re setse re 
kgatlhanye le ona mo thutong e nngwe ya lokwa- 
16 lo, mme ra  utlwa go re, tirS ya ona ke go tla- 
tsa Madira, fa a sa fetseng mmolelo pila teng. 
Re a bitsa Matlatsamadira ka ntlha ya moo. 
E bile re utlwile go re. ya re a le nosi, a sa pata 
Ledira le le ngwe, le ona e line Madira a a tle- 
tseng. Jaana :  “Pula e tlaa tloga ee na; re itse go 
lema. Mme le gona nka re: “Ke itse sebaka se 
a neng a tloga ka s6 na.” Mo mmolelong o, “itse” le “tloga” ke Madira a a tletseng. Mme 
mo mmolelong wa pele 6 na “tloga” le “itse” e 
ne e le Matlatsamadira, a a thusang gongwe a 
tlatsang Madira, gore puo e ntlafale.

Bolelang Matlatsamadira a a jalo, Lo be Lo 
hope Mebolelo ka ona.

Mebolelo ya go ithuta Madiranyana*
K aro  Id 2.

Baetsho, ga s6 bosilo go re, motho a leke se 
mogopolo wa gagwe, o mo rayang  o re, a se d ir6, 
ha e se se se bosula. Ha re ka be re sa dire 
ka gale, se maikutlo a rona, a re ru tang  go re, se 
ka re boloka, le gona se ka boloka bontsi ba 
batho ba rona, go ka be go se sepe, se motho a 
ka beng a se dirile go tsholetsa kemo ya botshe- 
16 jwa baagi ba lefatshe. Re tlaa leka, re tlaa 
bona, fa re tlaa pallwang teng. Ba bantsi ba 
bogologolo ba kile ba leka, ba pallwa; mme le 
ka jeno ba ntse ba leka, mme ba ntse ba dume- 
la go re, la bofelo ba tlaa tshwara se maikaelelo 
a mogopolo wa bona e leng sona. Le rona, ha 
re ka nna ra  leka, ra  nna ka mogopolo o le mo- 
ngwe fela, e tlaa re la bofelo ra bona sa maikae
lelo a dikeletso tsa rona.

ii)  Matlatsamadira a a sa ka keng a bol&lwa 
a le nosi.

Mofuta o mongwe wa M adiranyane ke a a 
sa kakeng a boleiwa a le nosi, mme a tshwanetse 
go nna a pata Madira. M atlatsamadira a a ntseng 
jalo ke a a thusang Madira go bolela Sebaka Seileng 
le Sebaka Setlang. Dipakana tsa dipaka tseo ga 
di kake tsa boleiwa ntle go Matlatsamadira a 
a ntseng jalo. Re ithutile dipakana tse, ebong 
go re, Sebaka Seileng sena le dipakana tse: Seba- 
kana Phetso, le Sebakana Phetswana, le Seba- 

x kana Phediphedi. Gape re ithutile go re, Sebaka 
Setlang se na le D ipakana tse: Sebakana Setlang, 
le Sebakana Setlang Phetswana. le Sebakana Se
tlang Phetso, le Sebakana Setlang Phediphedi 
Dipakana tsotlhe tseo ke tse di ka bolelwang fela 
ka go dirisa Ledira mmogo le Letlatsaledira.

Ha re bolela sengwe ka dipakana tsa Seba
ka Seileng, re tlaa nna le go re: Ke NE ke reka, 
gongwe: Ke NE ke rekile; gongwe: Ke NE ke 
SA reke, gongwe: Ke NE ke SA reka. NE le 
SA k6 Matlatsamadira a a thusang Ledira go 
bolela ka Sebaka Phetswana, gongwe Phediphedi, 
ka tlhomamiso gongwe ka tatolo.

Ha re bolela sengwe ka Dipakana tsa Se
baka Setlang le gona re tlaa nna le go re: Ke 
TLAA reka, gongwe GA ke NKE ke reka, go
ngwe: Ke NE ke SE NKE ke reka. gongwe: Ke 
TLAA BE ke rekile, gongwe: Ke NE ke TLAA 
BE ke rekile. Mafokonyana otlhe, a a gatisi- 
tsweng ka ditlhaka tse dikima ao, ke Matlatsama
dira, a a thusang Ledira  go bolela ka Sebakana 
Setlang, le Setlang Phetswana, le Setlang Phetso, 
le Setlang Phediphedi.

Mafokonyana otlhe ao, a re a bitsang Matla
tsamadira, a a thusang  Ledira go bolela ka di
pakana  tsa Sebaka Seileng, le ka Dipakana tsa 
Sebaka Setlang; ke a  re utlwileng go re, ga aa ka



ke a ema a le nosi, mme a ka bolelwa fela mmo- 
g6 le Ledira. Le ha go ntse jalo go na le le- 
ngwe la Mafokonyana ao, le le sa ikobeleng molao 
oo wa go re, ga le ka ke la buiwa le le nosi, le 
se na Ledira. Lefokonyana leo ke: TLA, gonne 
re ka re: Tlaa kwano! gongwe ra re: Ke etla, le 
jalo. Mme ka lefokwana leo e le, le le sa ikobe- 
eng molwa, le Iona re ka re, k6 Lesenamolao, ha 

le bolelwa e le Letlatsaledira.
Tlhaolang Matlatsamadira, a a sa ka keng 

a ema a le nosi, mo kgaolong e Lo e buisitsepg 
mme Lo bolele go re, ke a a thusang Ledira go 
bolela ka Sebakana sefe.

Mebolelo ya go ithutaMadiranyana.
K arolo  3.

Bakeng la tiro e e inolemo, e O e diretseng 
batho ba, ke go kopa go re, O nne teng kwa phu- 
thegong ya morafe, e e tlaa nnang teng kamoso. 
E tlaa re ha kgosi e se na go nna mo sedulong 
sa yona, ke tlaa ema ke e dumedisa, ke e boka, 
mme kwa bofelong jw'a loboko, ke tlaa bua ka 
mantswe, a a tlhabang pelo ka ga bogolo, le ka 
ga tshiamo ya tiro ya gago.

Ke tlaa lala ke bonye Moilwe, ke molella ka 
ga tiro e, mme ke tlaa mo kopa go re, e re ka
moso. ha ke se 11a go bua, a erne, a ntlatse mo 
puong ya me. Ke motho yo ke a neng ke mo 
kope. go nthusa mo kgangnye ya morafe. Ha O 
ka nna wa itshwenya go dira jalo, O tlaa nna 
motho, gonne kgosi e tlaa .go tsosetsa sefatlhego, 
e go tsholetsa, gonne go dira jalo, ke go tsholetsa 
leina la yona.

Hi) Matlatsamadira a a sa ka keng a bolfilwa a le nosi.
Matlatsamadira a mangwe a a sa ka keng a 

bolelwa a le nosi, ha e se mmogo le Ledira fela, ke

a a dirisiwang, ha Ledira le bolelwa ka ditselana 
tsa Iona, e leng tsa: 1 ) Kgono: NKA reka, le 2) 
Tlwaelo: Ke a TLE ke reke, le 3) Temalo: Ke 
a NNE ke reke, le 4) Tsweletso: Ke NTSE ke 
reka, gongwe: Ke SANTSE ke reka, le 5) Ekabo: 
NKABO ke reka, le 6) Gangwe le gape: Ke a 
NE ke reka, le 7) Tlhaloso: Ke a BE ke reka, 
le 8) Kopo: MMA ke reke, gongwe: NT A ke 
reke, le 9) Kopotaolo: A re KE re reke.

Mafokonyana otlhe a a kwadilweng ka di- 
tlhaka tse di kima ao, k 6 Matlatsamadira a a thu- 
sang Ledira go ka bua ka Ditselana tseo tsa Iona

Tlhaolang mofuta oo wa Matlatsamadira mo 
kgaolong, e Lo e buisitseng. Bolelang a mangwe 
a a ntseng jalo, mme Lo be Lo hope Mebolelb ka ona.

Mebolelo ya go ithuta Madiranyana.
K aro  Id 4.

Batho ba teng, ba ba lesitseng dipelo tsa 
bona go nna mongobo wa lefufa le keletso ya 
go direla bangwe ka bona bosula. Ga ba tlha- 
loganye go re, go tsholela motho yo mongwe lefufa, 
ke go tshola noga mo kgetseng tsa bona. Ba ikae- 
letse go re, e tlaa re ka letsatsi lengwe ba itee 
ena yo ba mo tsholetseng lefufa, go mmolaya ka 
yona, mme la bofelo e tlaa bolaya bona batshodi 
ba yona. Ba tlaa lebala, ba gopola go re, ke mo- 
lekane wa bona, mme motho a lokele letsogo 
la gagwe mo kgetseng a lebetse go re, o tshotse 
noga. Letsatsi leo, e tlaa nna la gagwe la bofelo. 
Loso lo tlaa tlela ena yo o eleletsang wa ga 
gabo bosula; gonne o lebala go re, se ena e leng 
sona, ke se a se neilweng ke modiri wa gagwe; 
mme se mongwe ka ena e leng s6 na, ke se a se 
neilweng ke mmopi wa gagwe. Tiro tse tsotlhe 
tsa bophelo jwa rona, di mo atleng tsa gagwe yo 
o re dirileng, mme rona ga re na kabelo epe ya 
sepe sa tsona.

[ iv) Lidiranyana la: “Go nna”, gongwe “Go baa”. (To be).
Lediranyana leo le rata go re, le beelwe thok6> 

le sekasekwe, le Iona fela, gore re le bone pila, 
le go tlhaloganya mokgwa wa Iona. Gonne le feto- 
gafetoga fa O a beng O batla O timela, sa itse 
go re, a e sa le Iona.

Lediranyana leo, le utlwala sentle ha O le 
bolela ka Sebaka Setlang, O re: Le nna ke tlaa 
NNA teng. Tse di tlaa NNANG isagwe, ga re di 
itse. J 6 na o tlaa NNA mogale, a ka se ka a 
NNA legatlapa.

E bile le utlwala go re, e sa le Iona, ha le tla 
ka ditselana tsa Ledira, e leng ya Kgono, ha ke 
re: Selo sele e ka NNA photi, e ka NNA phu- 
duhudu, ka gongwe e ka NNA selh se se)e fela, 
Le ka tselana ya Kopo, ha ke re: A a B E E  teng, 
mme wena O se NNfi teng Le ya Taoi ha ke 
re: Lona lo NNE teng, mme bona ba se teng.

Ka tselana ya Tlhbmamo gona Lefokonya- 
na le, re fitlhela lefetogile gotlhe, ha ke re: (Nna) 
KE (I am) teng; Ke NE ke LE teng. (Wena) O 
(you are) koo; (£lna) O fale, Ga a Y0  fa; o NA 
a SE teng, mme GA a teng le jaanong. Mo me- 
bolelwaneng e GO NNA gongwe GO BAA go feto- 
gile gotlhe mme boemong jwa ona go tsena mafo- 
konyana, a Lo fitlhelang a gatisitswe ka ditlhaka 
tse di kima.

Ha go bolelwa ka ga Leselo se le leng sona 
go tlaa ne go dirafala, ka go dirisiwa ga lona 
Lediranyana le, go twe: Kgomo Kfi seruiwa, 
nna KE motho, wena O senatla.

Ha Lediranyana le, le tsamaisiwa le Ditlho- 
pha tsa Maselo, re tlaa fitlhela le ntse le fetogela 
mo mokgweng wa Setlhopha se le tlang le sona 
go twe: Batho BA mo pitsong; Mmooka O mo 
khwiting; letsatsi LE mo m arung; loso Lo fa; 
setlhare SE kwa; felo fa GO gontle.

Mme Lediranyana leo, e bile le sa ntse le ka

tla e le Lediraletlhaodi. H a k e  re: Ke se ke LENG 
sona; wena O tlaa nna se O BEILW ENG sona, e 
LENG mmetli; motho yo, ke yo o tlaa NNANG 
mothusi wa me

Supang go re, Lediranyana la “NNA” gongwe 
“BAA” Lo le itse pila, ka go le tlhaola mo kgao- 
long e Lo e buisitseng, le go bolela go re, le tla 
ka sebaka sefe, le ka tselana efe.

19. Monate wa Dijo mo Ganong.
Karo Id 1.

Tiro e kgolo ya loleme ke go bua. Ga go 
na setlhodiwa se sengwe se se neilweng pub, e 
e tshwanang le ya motho. Diphblbgolb le tsona 
di na le pub ya tsona, mme ga se e di utlwanang 
ka yona jaaka batho. Ha kgomo e 11a, re ka 
utlwa kgomo e nngwe e e araba  ka go 11a gape; 
bogolo namane ke e e itseng lentswe la mmaayo, 
jaaka  sephedi sengwe le sengwe, e re ha mmaaso a 
11a, se be se itse go re, ke mmaaso yo o Hang, 
mme se a raba  ka go 11a gape. Mme ke go tlha- 
loganya tumo fela, ga s6 go itse go re, ha pholo- 
golo se ka yona e 11a jalo, e a bo e reng, gongwe 
e batlang. Motho ena o itsise yo mongwe me- 
gopolo ya gagwe ka puo ya gagwe. O e neilwe 
ka ntlha ya moo, gore a itsise yo mongwe me- 
gopolo ya gagwe ka yona, gonne se se mo pelong 
ya motho ke se se tlhagelang kwa ntle fela ka 
pub. Mafoko ke a a senolang megopolb ya pelo. 
Mme ke se se utlwisang botlhoko thata, go utlwa 
go re, bontsing jwa batho mafoko ga a ntshe tse 
di molemb, mme a tlhagisa tse di bosula, e leng 
tsa go kgala Modimo, le go senya motho; etswe 
tota loleme lo no lo neilwe batho, gore ba tlotle 
Modimo ka Iona, le go thusa batho ka dikaelo, le 
ka dikgomotso tse ba di ba utlwisang ka loleme. 
Ka jeno ke se se utlwisang botlhoko thata thata, 
ha batho ba sa dirise loleme ka go rialo. Nyaya,

ha motho a ka rialo, O fitlhele batho ba sa ra te  
go mo reetsa; O utlwe ka bonako motho a re :  
Ga ke na sebaka, gongwe a re, kana ke lapile 
thata jang  ne, ke rata  go yoo itapolosa; O bone 
a setse a wela mo tseleng. Mme ha e ka re a 
setse a go fularetse jalo, Oa simolla go bua 
tse di bosula, O ka gakgamala, ka ena yoo, a boa 
a tsile go reetsa; jaanong a sa tlhole a lapile, 
mme a na le sebaka.

Kana go tswa kae, ka go ntse jalo, ka batho 
ba itumelela tse di maswe fela? Ke ka gonne 
dipelo tsa bona di senyegile, di tletse boleo fela. 
Jaanong ka megopolo ya bona e kgoberegile thata 
jalo, mafoko a a tlhagisang megopolo le ona a 
pallwe k 6 go ntsha se sele, ha e se, se le sona 
se kgoberegileng fela, se tletse maswe.

Ha batho ba ka simolla go tlogela lefatshe 
gape le go boela kwa legaeng la nnete la bona, 
le ba duleng mo go Iona, ha ba latlha Modimo 
le boammaarure, foo ba ka simolla gape go ila 
tse di maswe le go rata tse di molemb, le go na- 
tefelwa k 6 tsona. Ka ba tlogetse legae le boa
mmaarure, ba ile kwa boeng, ba natefelwa ke tsa 
boeng, mme ba latlhile tsa legae. Ba ka simolla 
go kgatlhiwa ke tsona fela gape, ha ba boa ba 
tlogela boeng, mme ba batla tsa legae.

II. Letlhalosi (Adverb).
Karolo 1.

Jaaka  Letlhaodi e Ie lefoko le le dirisanang 
le Leselo, jalo Ledira le Iona le na lefoko le le di
risanang le Iona. Lefoko leo ke Letlhalosi. Re 
utlwile go re, Letlhaodi ke lefoko le le tlhaolang 
Leselo mo go a mangwe, jaaka go twe: Ke 
motho yo MOGOLO.

Letlhalosi Iona ke lefoko le le tlhalosang ka 
fa Ledira le d irang  ka teng; ha go twe: Setlba- 
re se godile GAGOLO.

Ha re tlhotlhomisa Matlhalosi, re tlaa fitlhela

e  le a a mefutafuta. Mefuta e megolo ya Matlha- 
Josi ke e:

1) Letlhalosi la sebaka, ke le: O tsile MAARANE, 
re tlaa fuduga ISAGWfi, kgomo eo e sale e 
e swa NGOGOLA, le tse di n tseng jalo.

2) Letlhalosi la mafelo, ke le: Ngwana o ile 
GAE, Mpya e tshabetse kwa ntle, Ba ile rae- 
rakeng, le jalo.

3) Letlhalosi la mokgwa, ke le: Ba lemile PILA, 
O humile GAGOLO, o feletswe GOTLHE, le 
a a ntseng jalo.

4) Letlhalosi la paid, ke le: Ke mmonye GA- 
RARO, o ntse a tla GANGWE LE GAPS, o 
boile GANTSI. le a a ntseng jalo.
Tlhaolang Matlhalosi otlhe mo kgaolong e

Lo e buisitseng; Lo bolele go re, ke a mofuta ofe.

Monate wa Dijo mo Ganong.
K aro lo  2.

Ka Modimo e le o mogolo, o o d irang  dilo 
tse di gakgam atsang  thata, le loleme o lo dirile 
e sd go re, lo dire tird e le nngwe fela, mme e 
bile o lo neile tiro e nngwe gape, e leng tiro ya go 
lemotsha motho monate gongwe botlhoko jwa 
dijo tse a di jang. Kana dijo ga di tshwane 
mo dilong tse dintsi. Ga di tshwane ntlheng ya 
go utlwana le phodisego le boitekanelo jwa moji 
yo o di jang, le ya go mo nonisa gongwe go mo 
otisa. Jalo e bile ga di tshwane ntlheng ya go 
natefela gongwe go se natefele motho yo o di 
jang. Dijo ke dilo tse di nang le mefutafuta ya 
kutlwalo ya tsona, jaaka botlhoko le bojarara  le 
pabo gongwe phiso le botlha le monate le botshe.

Dijo ha di le botlhoko, gongwe di le bo jara
ra, gongwe di baba, Motswana o a tie a re: di 
botlhoko, gongwe a re: ga di monate. Mme ha 
di ka ne di le botshe, gongwe di le monate, gona 
a bua fela a re: Dijo di monate gongwe a re: di

monate thata, gongwe monate gagolo, gongwe mo- 
nate gagolo thata, gongwe monate gagolo thata 
thata, ha e le tse a ra tang  go di tlotla thata thata.

Lefoko la: monate ke le Motswana e bile o 
le dirisang mo dilong tse dintsi disele, tse di mo 
tlelang mo botshelong jwa gag we. Ke fela jaaka 
lefoko la: go ja, le 16na a le dirisa thata thata, 
le mo dilong tse dintsi thata. Ha Motswana a 
itumetse, O tlaa utlwa a re: Ke jele monate, le 
ha dijo di ne di seo. Gongwe O ka utlwa a bua 
ka ga tiro a re: ke e e monate, le tse dintsi disele.

Lefoko le lengwe le Motswane o le dirisang 
ka ona mokgwa oo, ke la: “goo swa.” O ka utlwa 
a re: Ke sule ka tlala, gongwe a re: Ke bolai- 
lwe ke tlala, gongwe ke lenyora, gongwe ke tir6 , 
gongwe ke pelo, le tse dintsi disele. Ka go bua 
jalo go supega go re, dijo ke selo se segolo se 
se ratiwang thata, mme loso Iona e le selo se se 
boitshegang gagolo go gaisa tse dingwe.

Re utlwile gantsi thata go re, kgomo e ne 
e le sel6 se Motswana o neng a se ra ta  thata. 
Ke ka ntlha ya moo, e re ha a tshwantsha selo 
mo bogolong jwa s6 na, a se tshwantshe le yona 
kgomo, a re: Namane e tona ya selo. Rure Mo
tswana o ne a itse go bua sentle thata.

Letlhalosi.
Karolo 2.

Letlhalosi ga se fela lefoko le le tlhalosang 
Lediri, mme e bile ke le, le a tleng le tlhalose 
mafoko a mangwe e leng: Letlhaodi, le Letlha
losi le lengwe, le Lebadi. Ha go twe: E ne e 
le dikgomo tse tharo FfiLA, tse dintle GAGOLO, 
tse a di bolaileng gagolo BOGOLO, ke go re: 
Fl<lLA ke Letlhalosi le le tlhalosang Lebadi; mme 
GAGOLO ke Letlhalosi le le tlhalosang Letlhao
di, mme BOGOLO ke Letlhalosi le le tlhalosang 
Letlhalosi. Tlhaolang Matlhalosi otlhe a a mo 

*

kgaolong, e Lo e buisitseng. Lo bolele go re, a k§ 
a a tlhalosang Letlhaodi gongwe Letlhalosi go-! 
ngwe Lebadi.

Monate wa Dijo mo Ganpng.
Karol6 3.

Mme jaanong ha e le ntlheng ya monate wa 
dij6 mo ganong, gongwe moutlwalo wa tsona. re 
ka botsa go re: pharologanyo ya dilo tse: Bo- 
tlhoko le Bojarara  le Pabo le Botlha le Botshe 
le Monate k 6 efe.

Monate ke moutlwalo wa dijo dingwe le di- 
ngwe, tse di itumedisang loleme lwa motho thata. 
E ka nna masi, gongwe bogobe, gongwe nama, 
gongwe disele. Botshe bona ke jwa dinotshe le 
jwa sukiri le tse dingwe tse di jalo. Botlhoko 
ke moutlwalo o re o fitlhelang bogolo mo selong 
se se bidiwang santlhokwe, ja aka  leina leo la s6 na 
le lemogisa ka nosi.

B ojarara ke moutlwalo wa bojalwa jwa 
setswana, mme botlha jona ke jwa Morotologa, 
bogolo ha o jewa go fitlha kwa thapong ya 6na. 
Pabo gongwe phiso ke moutlwalo wa selbnyana 
se se bidiwang pepere.

Selo se motho o farologanyang dil6 tsotlhe 
tseo ka sona kd loleme. Ke Iona lo a utlwang ka 
Iona ha selo se le botlhoko, gongwe se le bojara
ra, gongwe se baba, gongwe se le botshe, gongwe 
se le monate. Ke foo O tlaa utlwang motho a 
bua ka ga bojarara  le botlhoko le botshe le 
monate le pabo le phiso ya selo.

Mme moutlwalo wa d i !6  ga o tshwane mo 
bathong botlhe; gongwe re ka re, loleme lwa bona 
ke Iona lo lo sa tshwaneng, gonne motho yo 
mongwe O ka utlwa a bua ka ga monate wa dijo, 
tse yo mongwe a sa fitlheleng monate ope mo go 
tsona. Yo mongwe gape O ka utlwa a bua ka ga 
bojarara  jwa dijo, etswe yo mongwe ena dijo tseo 
di mo natefela thata. Selo seo ga se tswe mo di-

jong, mme se tswa mo phapaanong ya moutlwalo 
ntlheng ya 1 1 ̂ m«-• Iwa y<>, Ip Iwa yo mongwe. K6 
go re, dir,erne tsa b 6 na ga di tshwane mme dia fa-, 
paana. fela jaaka go le phapaano mo bathong 
ntlheng ya di 16 di le dinisi, e, re ka re mo dilong 
tsotlhe, gonne ga go na batlio ba le ba bedi mo 
Infatsheng lotlhe. ba ba tshwafiang gotlhe mo di
long tsotlhe, j taka go s6 d 'phedi dipe tse pedi, 
tse di tshwanang gotlhe gotihe. Mme ke selo se 
Be supaug gape botlhale jo bogolo jwa Modimo, 
mmopi wa tsbna.

Motswana ka a goletse mo dijong tse di 
nang le bodila gongwe bojarara. o na a rata  dil6 
tse di ntseng jalo ihata th • ta, jaaka lekuka, gongwe 
bojalwa jwa setswana, le tse di ntseng jalo.

II.- Letlhalosi.
K aro lo  3.

Letlhalosi ga s6 fel lefoko le le itlhaotseng 
gotlhe gotlhe mo mafokong ot'he a mangwe a 
puo ya Botswana, nime re ka fit hela le fa gongwe 
le dirwa ka maf ko a mangwe, jaaka: ka Leseld, 
gongwe ka Let haodi gongwe ka L< badi.

Leselo le ka f toga la nna Letlhalosi, ha le 
bofeletswe mo L< direng ka go tam iw a ka “KA”, 
jaaka ha re re P  la ee na KA METLHA, ba tsa- 
made KA HONAK0 Gongwe le nna Let halosi 
ha le tlamilwe ka “LA”, jaaka ha re r>-: Pitsa e 
tletse LA GO TSHOLOGA, motho o Iwala LA 
GOO SWA.

Letlhaodi le Iona lea tie le nne Letlhalosi, 
ha e le le » t h ilosai g Ledira gongwe Letlhaodi. 
gongwe Let'lialosi le It ngwe. jaaka ha re re: 
Kana m< tn<. y.> o inontlg GAGOLO jang, O tsa- 
ntaile GAGOLO SEGOLO.

Lff' ko t« bor ro le lea tleng le nne Le
tlhalosi h i e te, le n- Ihalosaiig Ledira, k6 Le- 
liadt jaak 11a re re: T ela e, se  e tsamaile GA- 
NTSI ebong GA R A T a RO.

Morutapud II. 6

Tlhaolang Matlhalosi otlhe mo kgaolong e 
Lo e buisitseng, Lo bolele go re, a ke Matlhalosi a 
Leselo gongwe a Letlhaodi gongwe a Lebadi.

D irang mebolelo, mme lo dirise Matlhalosi 
ano mo go ona:

E sa ’ le ka, le: gantsi, le : ka bosakhutleng, 
le: gape, le: go tloga fa, le: ka letlatlana, le: ka 
malatlhantshwana, le: maitsiboana, le: maitsiboa, 
le: gangwe le gape, le: ka metlha yotlhe, le: kwa 
ntle, le: kwa tlase, le: pelenyana, le: ka botswe- 
rere, le: ka bonakO, le: gabedi, le: gangwe fela, 
le: ka thata e kgolo, le: ka mahube a naka 
tsa kgomo.

2 0 . Mebolelo ya go ithutakayona.
1. Bana ba gagwe ba ne ba 6 pela sentle, 

2. Ke mmona ka gale, fa tsela e welang mo no- 
keng teng. 3. Kgantele ke tlaa ya kwa nokeng. 
4. Re utlwetse loso lwa gagwe maabane. 5. Re 
tlaa gopola go bina ga gagwe ka metlha. 6. Ha 
O dira tumelano le motho, Oa ipofa, O sebetse 
ka matsetsengko. 7. Re ba laetse go re, ba boe 
ka pele, baa tie go golla mo sekgweng. 8 . E 
rile go sena go feta malatsi a le mantsi, ra  go- 
r 6 ga mono, ra emisa fa sakeng. 9. E rile bogo-l 
logolo ga be go le motsana fale, fa thabeng. 
10. Jaak a  O bolela go re, O ba bonye ba utswa, 
mme wa s6 ka wa itsise ope mo motseng, 0 
utswitse mmogo le bona. 11. Isa dipodi tse kwa 
pele mo patlalong, mme a dinku di y§ kwa mo- 
rago, mo sakeng. 12. E rile pele ba mmaya kwa 
pele mo sedulong sa ntlha, mme morago ba mmaya 
kwa morago mo mannong a bofelO. 13. Ke selo 
se re se bonang mono mo borwa ka metlha. 14. 0 
bolaile dikgogo tsa me ka bomo ka molamu. 
15. Ditlhako tse di batlile go fela. 16 IkgaoganyS 
gotlhe fela le mekgwa ya bosula, e O e ithutileng 
mo mebileng. 17. Kooteng dipitse di tlaa bqlla



mo gae morago ga dikoloi. 18. Tau e bolaile 
kgomo kwa morakeng, ya ee ja ka bontlha bo- 
ngwe. 19. E rile motlhamongwe bo-tshw ene ba 
be ba tletse mo sekgweng se. 20. Ke solofetse 
go ya go aga isagoe kwa dikgweng. 21. Batswa- 
na bogolo ke barui ba dikgomo, tse ba lemang 
ka tsdna kwa selokong. 22. Kgosi e gakgametse 
segolo go utlwa basimane ba feditse gotlhe gotlhe 
kwa masimong. 23. Legale ba ile go tsoma, 
mme ga go itsiwe kwa ba ileng go tsoma teng.

Supang go re, Lo itse se Letlbalosi e leng 
sona, ka go ntsha Matlhalosi otlhe, a a mo mebo- 
lelong 6 Lo e buisitseng.I

III. Letlama (Preposition).
Letlama ke lefokonyana le le tlamang Leselo; 

le le kopanya le Ledira. Ha ke re: Ke rema KA 
selepe KWA sekgweng, mafokonyana a: KA le 
KWA ke Matlama, ka a tlamile Maselo a: SELfi- 
Pfi, le SEKGW ENG le Ledira le: REMA. Jalo 
selepe ya nna se go r§ngwang ka sona, mine 
sekgwa sona ya nna se go rengw ang mo go sona.

Tlhaolang Matlama otlhe a a mo kgaolong 
eL oe  buisitseng ya Mebolelo ya go ithuta ka yona.

Lo bona diphatlha, tse di mo gare ga me
bolelo e e tlang e. Di tlatseng ka Matlama a a 
tshwanetseng, mme lo bolele go re, a tlamile eng. 
Lo dir8 ka mokgwa o: KA o tlamile selepe ya 
nna sa go rema.

1) Jona  o le m a ...............mogoma.
2) Mmutla o g a n e t s e ...............mosimeng.
3) Kgomo e b o th i le ....................  setlhareng.
4) Mme o i l e .................... tshimowg
5) Dipodi di fula .......... nokeng.
6) Motho o t s e n y b ..................tlung.
7) Ke itisitse . . . . .  mongkanaake.
8) Mosimane o thubile l e b e lo ............pitse.

Itireleng mebolelo e e tshw anang le e ka
Matlama a: godimo ga, le: tlase ga, le: fa thoko

ga, le: mo teng ga, le: kwa ntle ga, le: ntle go, 
le: go bapa le, le: mmogo le: Lo dire ka mo- 
kgwa o. Lo re: Lenong le fofa GODIYIO ga thaba.

Matlama a mofutanyana o mongwe ke a: 0 
lwala LA goo swa. O loma SE KA mpya. LA 
o tlamile GOO SWA. a go kbpanya le LWALA. 
SE KA o tlamile MPYA, a e kopanya le LOMA.

Ha re bona kubu, re ka e tshw antshanya le 
tshukudu, gongwe le tlou, kapo le kolobe E na 
le tshwanb ya dilo tseo mo popegong ya yona 
yotlhe. Tihogb ya yona e phaphathi, ditsebb tsa 
yona di dinnye, mme molala wa yona o mokhu- 
tshwane. Maoto a yona le ona a inakhutshwane, 
mme mpa ya yona e batla e kgoma lefatshe, 
ha e tsamaya

B011116 jwa kubu ke dinoka tsa lpfatshe la 
Afrika, mine kwa e tionwang ka bontsi jo bogolo 
teng, kb mo nok»ng ya Tsobe, e e leng senwa- 
ne sa noka ya Sambesi. Fa gaufe le dikgatlhA 
tsa yona noka e ya Tsobe le ya Sambesi. go 
na le lekgabana, le metsi a noka ya Sambesi a 
ikgaolang mo nokeng e ka go le potologa, le go 
ya go wela jalo mo nokeng ya TSobe, dinoka 
tseo di ise di kgatlhane. Kb metsi a a boteng, a 
a makete. Foo, go ka twe, kb lesaka la dikubu, 
gonne k6 fa di isallang teng. Ga go na moiho 
ope, yo o ka lekang go tsamaya mo go ona me- 
tsi ao ka mokbro. Ha a ka leka o tlaa latlhegb 
lwa kb botshelp jwa gagwe, mmogd le mokoro 
wa gagwe. Kubu e tlaa o tshwara, e o thubaga- 
nya ka m§no, le mong wa ona e mo tshwara, 
e mo kgaoganya.

Kubu e tlhola mo metsing moishegare, mme 
le ha go ntse jalo, e tshwanetse ka sebaka le 
sebaka, ya inosa tlhbgo, kapo nk6  ya ybna go 
tsaya moa. Ha e le fa di leng teng ka bontsi,

Kubu.

0 ka lemoga ka go bona fale le fale gp inoga 
tlhogb ka sebakanyana se se khutshwanyane. 
Bosigo kubu e tswela kwa ntle; e fula fa 
gaufe le n<>ka. Fa go -leng masimo teng gaufe 
le bonno jwa yona, ea* tie e nne letshwenyo le 
legolo mo go beng ba ona ka go ba senyetsa 
maliele otlhe. Fa e jeleng teng mo tshimong, O 
ka ba wa re: mabelS a segetswe kwa dikutung 
ka thipa. E ja mabele gotlhe, ditlhaka le lotlhaka.

Mo dinokeng tse dipotlana tse di gaufe le 
rona, kubu ga e tlhole e le teng. E feditswe k6 
batho basweu ka go e bolaya ka tlbobolo Gape 
mo e sa ntseng e bonala ka bontsinyana ke mo 
dinokeng tsa Sambesi le Nili le Odi kwa tlase. 
Nama ya yona ea jewa, mine letlalo la yona le 
diriwa di sainboko le dime, tse re di bonang 
ka gale.

IV. Lekopanyi (Conjunction).
Lekdpanyi ke lefoko le le kopanyang Leselb 

le lengwe, gongwe mmolelo le mmolelo o mo- 
ngwe. Lekopanyi le le kopanyang Mas> 16 le di- 
risiwa thata. Ha go twe: Mod into o nneile mme- 
le LE moya LE matlho LE diLebe LE diihotd 
tsotlhe LE tlhaloganyo LE maikutlo otlhe, go 
dirisitswe Lekopanyi le: “LE” fela. Go tsliwana 
jaaka ekete le kopanya Maselo fela, mme totatota 
le kopantse mebolelo. Gonne ha mo puong Le
kopanyi leo. le ka bo le se teng, re ka bo re 
tshwanetse go bua jaana ra re: O nneile, inmele: 
o nneile moya, o nneile matlho, le go tswellapele 
jalo fela, mme ka na foo puo e ne e tlaa nna e 
e telele-telele jang! Jaanong  Lekopanyi le: “LE” 
le kopantse meboleionyana yotlhe eo, fa Ledira le 
sa tlholeng le batlega te n g 'g o  boaboesediwe.

Makopanyi a mangwe a kopanya mebolelo 
jaaka ba re re: Ha O ya kwa Pilwe, O rata go 
Gamaya sentle, GORE O fitlhe ka pele. GONA. 
0  se ka wa fapoga tsela ya tsogo le, E KA RE

GONGWE wa timela. Makopanyi a matlhano ao, 
a kbpantse mebolelo e metlhano ele, gore e nne 
mmolelo o le mongwe fela.

Makopanyi a mangwe a ona mofuta oo, k& 
a: Gonne, le: E se re gongwe-, le: Ka gongwe, le: 
Le ha go ntse jalo, le: Ekete, le: Etswe, le: 
Ebong, le: E leng, le: Ke gona ka moo. Bopang 
mebolelo ka Makopanyi ao.

Makopanyi a mangwe gape a farologanya 
jaana : O rile, o tlaa go bitsa ka jeno, GONGWE 
ka moso LE HA E LE ka tsatsi le lengwe, LE 
HA E KA NE E LE ka beke e e tlang. HA E 
LE  nna, a ka se ka a mpitsa.

N tshang Makopanyi otlhe mo temeng, e Lo 
e buisitseng.

22. Kgogo le Segodi.
Ga twe, e rile bogologolo go ise go nne 

tlh6 an6 le kilano le kgaogano le polaanb fa gare! 
ga diphedi tsa lefatshe, kgogo e ne ya ya kwa 
go segodi go adima lomao, go roka dikobo tsa 
yona. Ka tshiamo e ne e sa le. teng go feta 
dilo tsotlhe, segodi ga sea ka sa ipotsa go re, 
a se tshwanetse go adima kgogo loma6 . Kgogo 
e ne ya boela kwa ga yona. m ine .ya  feta ya 
simolla go dira tiro ya yona.

Ka go tlhoka lesego go le teng, kgogo e ne 
ya latlhegelwa ke lomao lwa segodi, tiro ya 
yona e ise e fele. Ya leka go lo batla ka seba- 
ka, e ise e itsise mong wa 16na go latlhega ga 
Iona. La bofelo segodi sa fela pelo, mme sa ro- 
ma ngwana kwa go kgogo go ya go tsaya lomao. 
Kgogo ya feta ya bolella ngw ana wa segodi go 
re, lomao lo latlhegile; mme segodi e rile se 
utlwa p u 6 eo, sa tloga sa ikisa kwa go kgogo go 
botsa ka fa lomao lo latlhegileng ka teng.

Kgogo ya feta ya bolela ka fa lomao lo 
latlhegileng ka teng, le ka fa yona le dikgo-

gwana tsa yona di ntseng di leka go lo batla ka 
teng. E ne ya bolSIa go re, lomao lo pa le lo la- 
tlhega e ise e dire sep§ ka 16na, mme pelo ya 
y6na e botlhoko thata bakeng la tiragalS eo.

Segodi sa re: uAo! Ntlha O ntse O sa 
nkitsise ha lomao lo timetse?” Kgogo ya re :  
“Ke ne ke ise ke tlhoboge go lo batla, mme ke 
na le tsholof§16 ya gore, ke tlaa lo bona.” Se
godi sa re: “Waii! O dirile phosd. O ka be O 
6e ka wa letela, gore ke be ke tie go go botsa; 
kana ga rea lo t lhakane la” Kgogo ya re: “Jool 
0 bua jang  nee? Ga Oa tshwanela go bua le 
nna ka mafoko a a ntseng jalo, le ha lomad e le 
lwa gago. BotHa kwa gae, mme O tsoge O tla 
le batho go re utlwisa kgang e. Ke bona go re, 
rona ka bobedi ga re ka ke ra  utlwana.”

Segodi se ne sa boela kwa gae, mme sa lala 
se ile go laletsa diphologdlo tse dingwe, gore di 
tie go se utlwisa kgang ya sona le kgogo. Mo 
diphologolong tse di neng di le teng, go ne go 
le katse le esgle le motho.

E rile ha lekgotla le se na go phuthega, 
segodi sa kopiwa go re. se lotlegele lekgotla ka 
fa se Hang ka teng, mme ha se sena go bolela, 
kgogo le yona y.a bolela ka fa lomao lo neng 
lwa timela ka teng. Ha lekgotla le lemoga go re, 

I kgogo e ne e sa latlhe lomao ka bomo, le ne la 
kopa segodi go re, se bole e tsela e s6 na se b6 - 
nang go re, kgang e ka fediwa ka yona. Segodi 
sa ema sa re: “Nna ka re, ke tshwanetse ka 
ituela ka bana ba kgogo go tsamaye e be e tsise 
lomad lwa me.”

Katse ge e utlwa pu6 eo, ya tloga ya leba 
kwa sekgweng, ya re: “Ao! ao! a o o ! !! ya ba ya 
re: “subee”. Esele le yona ya tloga ya leba kwa 
ya re: “Owii! owiii!! owiii!!! Motho a re: “Mma- 
lo !” Le ena a tloga a tsamaya.

Kgogo ya botsa segodi ya re: “Rea reng? 
Kana batho ba re tlogetse, kgang e sa fela.” Se
godi sa re: “A wa re ga ea fela? E fedile.”

Sa tloga sa re, “phuruu”, sa leba kwa godimo; 
e rile se le kwa godimo, sa boa se ikolopile. sa 
feta sk re kgogwana sa e re, “phamo.” Go tloga 
foo segodi se ja  bana ba kgogo, mme kgogo le 
yona ka e tlhoafaditswe k6 go jelwa bana, e fata 
ka metlha le bana ba yona go |pka, ba e ka se 
ka ya b6 na lomab lwa segodi, gore se tie se lese 
go e jela bana.

V. Letsiboga (Interjection).
Matsiboga k<§ mafokonyana a motho o a 

ntshelsang ka pele, le ka tshoganetso, a tsibosi- 
tswe ke i-engwe se a se bonang gongwe a se 
utlwa, mme sa tsosa kgakgam at>6 gongwe le- 
tsh o to  gongwe pelaelo gongwe boiumelo. le ha 
e le se sengwe fela mo go 6 na. Ga se mafoko 
a a bolelang taba le ha e le polelo e e utlwa- 
la.ng. A batlile go tshwana le modumo o o ntshi- 
wang ke diphedi tse dingwe, ha di tletswe ke se 
se ntseng jalo. Ka mafoko no, le ka medumo 
eo, go lemotshega se se mo pelong ya motho go
ngwe ya seph-di.

Mafokonyana ao ke a a jaana: Motho ha a 
tshogil , a re: “Joo! Joo nnaa!” Ha a gakgame- 
tse, a re: “Mmaalo!" Ha a nyatsa, a re: “Oaii!” 
Ha a gana, a re: “G ael” gongwe: “Le g o k a !'1 
Ha a a fya, a re: “Tshutshu!" Ha a gatsela, a 
re: “Tshikhi!”

A mangwenyana k6 a: “E !” “Ahee!” “N yaa!” 
‘ Ao!” “Auwii!”

Bolelang a mangwe a Lo a itseng!
N tshang a a mo kgaolong, e Lo e buisitseng.

23. Loeto lo Monate.
Re kile ra  be re le mo loetong, re ya kwa 

Mmu*6 o tlhaotseng lefatshe teng, gore e nne la 
diphologolo. Lefatshe leo le kwa botlhabatsatsi.



Molelwane wa Iona o o leng ntlheng ya botlha- 
| batsatsi ke dilhaba tsa Lehdmhd. tse e bileng di 
le molelwane o o kgaoganyang lefatshe la Trans 
vaal le la Map tokisi.

Lefatshe leo le kwa tlase, ka le le gaufe le 
lewatlb. Ditsela tse di isang kwa go Iona, di fo- 
loga ka dilhaba tse di goletseng kwa godimo

N are.
thata, ke tse di boitshegang L» ha go ntse jalo 
re tsamaile sentle, ra fitlha kwa e sa bolong go 
nna keletso ya rona go ka fitlha teng.

Naga eo, ke ya bohtle jo Ijos/ o Io . ke e e ntseng 
e re, “ta laa!” Ke ya dikgwa ise dikiina, tse di 
ntseng di re; ‘ t-hoo!” Ke ya dipholbgolo tsa 
mefutafuta, tse di leng mo go yona, tse e reng di



90

ragoga, e be e ne ekete lefatshe lea roroma, go 
ntse go re, “r r r ru u u !” Go teng tau, le nare; go 
kgokong; go th 6 lo; go pitse, morole o modilotsa- 
na; go phala, d iraparapa tsa mefaratlhatlha. 
Tshwene ke e le yona e sa tlhokweng, monnana

Tholo.
o  o seriba. Le nkwe e teng, sebataladi sa go 
ratela le go gagabela disaelemogi. A ke batla 
go lebala thutlwa, namane e e bodilodi ba nkwe, 
sekapitse se se molala .o leng moleele go ka fi- 
tlha kwa dikaleng tsa ditlhare tse di godileng!

A bontl§ jo bo gakgam atsang! Go ka baa 
eng se se ka itumedisang motho jaaka go bona 
dibopiwa tseo tsa Modimo, di ntse mo gatsona ka 
kagiso, di sa tshosiwe k6 babolai, ka ba se teng! 
Le ha re sa fitlba kwa mfameng o o kwa botsheka

P itse le kgokong.

wa naga 'eo go leng dioka mo go yona, e leng 
tlou le tshukudu le phofu, re bonye mefuta e 
mentsi ya diph616g61o. Mefuta ya tse re di bo- 
nyeng ka matlho, ra  di bala, e ka nna masome 
a mabedi a a metso e metlhano.

Diphologdlo tseo, le ha di le dintsi jaana, 
mafulo ga di a fetse. Re ne re le kwa teng ka 
kgwedi ya Phatwe, le ha go ntse jalo mafulo a 
na a sa le magolo, dilo di nonne, di tshutshuma 
mafura. Metsi le ona ga di a tlhoke, dinoka tse 
di metsi a magolo di ralala naga eo, di gwasa, 
di ntse di re, “gw aaa!” Mme mo nageng, e ekete 
e katogileng metsi. Mmus6 o a di phunyeditse, 
wa aga m atam 6 , gore di se ka tsa ya go kgobo- 
kanela kwa riinokeng, mme di kgone go fula naga 
yotlhe. Rure di babaletswe sentle thata. E tlaa 
re gongwe isagwe ra ya teng gape.

VI. Tshwantsho.
Ha re ka bo re ya ka mefuta ya mafoko a 

Sekgoa, re ka bo jaanong re re, re e feditse, 
Feia mo Setswaneng go sa le mofutanyana wa 
mafoko a mo Sekgoeng a sa bonaleng; mme le 
ona k6 a a sa tshvvanelang go .tlhokomologwa.

Motswana ha a bua, a tlotla, gongwe a tsere 
kgang, o tlwaetse go thusa puo ka diatla. Ha a 
bolela bogolo jwa namane, o tlaa tshwantsha ka 
seatla, a se tlhamaladitse, mme se sa batalala, se 
©misitswe, ke go re mongwana o tnogolo o lebile 
kwa godimo a re, e kaka. Ha e le bogolo jwa 
kolobe ke bona a bo supang ka seatla se se tlha- 
maladitsweiig mme se bataletse. Bogolo jwa ngwa- 
na jona bo tshwantsha ka seatla, a se konne, 
menwana e ile kwa godimo, a re, o kana. Ha e le 
nlho e e duleng mo lekotong, o tlaa tshwantsha 
ka atla tse pedi, a re, lekotQ le ne le rurugile, le 
le kana.

Le ka mafoko Motswana oa tshwantsha, 
mme mafoko a re a tlhalosang fa, ke ona a Tshwa
ntsho.

Motho a ka re: Ke fitlhetse naga e re, ‘fyii”. 
Ka go rialo o tshw antsha bontsho jwa pilo. Ha 
a re: O takile ntlo ya gagwg, e ntse e re; “tuuu”, 
o tshw antsha bosweu jo bogolo jwa ntlo.

A mangwe k6 a: O wetse mo bodibeng, a 
re, “thobu,” a ba a re, “nwee.” Ke bonye tlhapi 
e re, “bilo”, e be e nwela, e re, “timatime”. A ja 
nania ele, a e re, “ta.” A tshaba a re, “fataka.” 
A didimala, a re, "tu”.

Bolelang a mangwe, a Lo a itseng.
Mefuta yotlhe ya mafoko a puo ya segarona 

ke mefuta e le lesome. e leng: Leselo le: Le- 
tlhaodi, le: Letlosa, le: Lebadi le: Ledira, le: 
Letlhalosi, le: Letlama, le: Lekopanyi, le: Le- 
tsiboga. le: Tshwantsho.

Bolelang mafoko a le mabedi a njofuta mo- 
ngwe le mohgwe wa mefuta e e lesome eo ya puo 
ya Setswana.

24. Mokgalagadi le ditau.
Pol§lo nngwe ya bogologolo ea re: Monna 

mongwe wa Mokgalagadi, e kile ya re a tsamaya 
mo sekgweng, a fitlhela tau e bolaile phologolo. 
0  na a sena mfago, e bile a bolailwe ke tlala. 
Ka jalo a ragogela kwa taung. a e tshosa a e 1§- 
leka. a e tlogedisa phologolo. E rile tau e se na 
go tshaba, a sal a a kgoboksnya dikgong, a ite§la 
mollo fa sefifiug sa phologolo gore tau e se ka 
ya mo tlhas^la.

Ka masa a sega nama, a tsamaya. A tlhola 
a tsamaya, ya ba ya nna mot>hegar o mogolo. 
letsatsi le tuka boll6 , le fisa, !*• ntse |h re. ' tsh irrr”. 
A utlwa a lapile, ka gonne a |et-e a sa robala, a 
letile tau e a e tlogedisitseug phol6i>616 Ke ha 
a ya no  ikhutsa mo meriting wa setlhare.

E rile a ntse a ikhutsitse, a utlwa lotswald 
lwa gay we lo mo raya lo re; *'tau e mo setse 
mon g o ” A bo a namSIa setlhare, a ya go nna 
mo dikaleng tsa s6 na. Ya re a le koo, a gadi- 
mela kwa m<>r go a bona ditau di le nne, di mo 
tshot 'e  motlhala. A lemoga go re, ha a ka bo a 
aa pa lama setlhare, di ka bo di mmolaile.

Ditau tsa nna tsa tla le 6na motlhala, tsa ba 
tsa fitlha fa ku tung  ya setlhare, se a leng mo go 
sona. Mme e re di se feta, motlhala di o tlhoke; 
di boele kwa moragS, di o tsee gape, o tie go di 
timeleja gape fa kutung ya setlhare. Ditau tsa 
nna tsa boaboa jalo, §na a ntse a di lebile a le 
mo setlhareng. La bofeld nngwe ya tsona ya le- 
lala, ya mmona ya duma. Tse dingwe le tsona 
tsa isa matlho tsa mmona. Jaanong tsa dikologa 
setlhare di mo leletse, di pallwa ke go namela, 
ya ba ya re moragb tsa botha mo moriting. 
Monnana a ba a ithaya a re :  “Joo nnaa ke sw§- 
lang?! Ke tlaa di tshabela kae?” ^

Mokgalagadi, ka a letse a sa l’obala, a otsela, 
a ba a tshwarwa ke boroko, a re, "swe” gona 
koo dikaleng. Go thanya ga gagwe mo borokong 
ya be e le ha a sitlhamologa mo dikaleng, a ba- 
taganela  mo godimo ga ditau, tse le tsona di ro- 
betseng, a re, “ruth@e.”

Morble o o borokwana, bo tau, e rile ba tha
nya foo, ba tshogile, ba sa itse gore l?a welwa ke 
eng, ba ragoga, ba phatlalla, ba tshaba: Mokga
lagadi le ena a tloga ka lebelo le legolo, a na a 
sala a tshaba, bosigo jwa ba jwa tsena a ntse a 
tshaba, a sa itse kwa a yang teng; a ba a idi- 
badiwa k6 sepyhi gare ga bosigo. A tsoga a 
selwa kd badisa ba meraka, a namaletse mo na- 
geng. Ba mo isa gae, ba mo tlhomola mebitlwa 
ya ditlhare tse' a letseng a di sutlhakile, ba mo 
alafa, a ba a fola.

Mafoko a mefuta yotlhe e re ithutileng mai- 
na  a yona a Setswana mo lokwalong lo, re tlaa 
a fitlhela mo kgaolong, e re e buisitseng jaanong.

Tlhaolang teng: Maselo.............................
M a t lh a o d i .....................
M atlosa ...........................
M a b a d i ..........................
M a d i r a ..........................
M a tlh a lo s i .....................



M a t l a m a ................. ..  .
M akdpanyi....................
M a ts ib o g a ....................
le a Tshwantsho. . . .

VII. Masenamolao.
Re utlwile ka ga mafoko a pud ya Setswana, 

ra ba ra b6na ka fa mafoko ao a fetogang ka 
teng. Dilo tseo di re lemogisitse go re, puo ya Se
tswana ke e e ru lagantsw eng sentle, e e sa feto- 
geng fela kwa ntle go ka fa melaong ya y6na.

Le ha go ntse jalo le yona e na le mafoko 
a a sa fetogeng ka fa melao ya puo e batlang ka 
teng. Mafoko ao ke a re a biditseng Masena
molao. Jaanong  re sa ntse re tlaa leka go a 
tsisa mm6go Masenamolao otlhe a a re utlwileng 
ka ga 6na, le go oketsa a re iseng re utlwe ka 
ga ona, kd a:

1) Maselo a e leng Masenamolao.
Re utlwile go re, ngdtlo e dirafala ka go oketsa 

mogatla wa ANA mo Leselong. Jaanong  go na 
le mafokonyana a se kae a a sa tsamayeng jalo. 
Kd a:

Motho o nna Ngwana, mme e seng Mothwana. 
Kgomo e nna Namane, mme e seng Kgongwana. 
Nku e nna Kwana, mme eseng 'N gw ana.

2) Matlhaodi a e leng Masenamolad ke a: 
Nkgwe e nna Kgwana, mme eseng Nkgwana. 
Ntsho e nna Tshwana. mme eseng Nlshwana.

Gape: molao wa puo wa re: Ke Matlhaodi 
a mmala fela a, ka go oketsa mogatla wa ANA, 
a d irang  go re, mmala oo e nne wa Setshegadi 

Tshojwa ke Letlhaodi la popego, mme ka go 
tsaya mogatla wa ANA:

Tshojwana, le dira gore e n e Setshegadi, eseng 
go ngdtldga.

minona, ba tshoga thata, ba leka go tshaba, mme 
monnamogolo a ba leleka; ba palama mo godimo 
ga setlhare, mme a se kgaola, le sengwe le sengwe 
ae ba tshabelang mo go sona, le ha se le se ki- 
ma jang!

E rile jaanong ba sa tlhole ba bona maano 
ape, Masilo a bitsa dintja tsa gagwe, a di sasetsa 
mo monnamogolong oo, tsa mo tshwara, tsa mmo- 
laya. Masilo le Masilonyana ba bona kgololo jalo 
mo senatleng seo sa monnamogolo; mme ba ya 
kwa gae, kwa tshabo ya bona e neng e setse e 
ba atameditse teng.

E rile jaanong  setoto sa monnamogolo se 
bola, lenala le le telele la gagwe la fetoga la nna 
mosadi, mme go sa itse ope. Morago gar sebaka 
se se telele ka Masilo le Masilonyana ba ntse ba 
tsoma, ga d iragala letsatsi lengwe, ka ba tswa kwa 
nageng go tsoma, ba fitlhela motse wa bona o 
ribegetse le baagi ba ona botlhe, go sa sala sepe 
se se sa ntseng se bonala, ha e se mokgoro wa 
lekgotla le mannb a matlo fela, a a neng a eme 
mo go ona. Le ha go ntse jalo dijo tsa bona ba 
fitlhela di baakantswe, di le mo megopong ya 
bona. Selo seo sa ba gakgam atsa thata, bogolo 
ka go ntse go tswelela jalo, ba ntse ba fitlhela 
dijo tsa bona, mme ba sa itse, le ha e le go bona, 
yo o di apayang.

Letsatsi lengwe ba bolola gape go ya go 
tsoma, mme ka ba rata  go bona le go itse moapei, 
ba boa ka bonako; ba ba ba mo fitlhela a sa ntse 
a apeile, e le mosadi; mme ba mo tshwara, gonne 
le ha a ne a ra ta  go tshaba, ka a ba b6na, ba 
mo kgona ka thapelo le puelelo go sala.

Jaanong  ba mmolelela tsotlhe tse di dira- 
galetseng ba ga gaabo le motse wa bona, mme 
ba mo rapela go nna le bona. Ka nnete a du- 
mela go aga nabo; a ba direla tsotlhe ka molemb; 
ba ntse ba fitlhSla tsotlhe di rulagantswe, di baa
kantswe sentle, ha bai boa kwa nageng.

Ka motlha mongwe ka ba ntse ba tlotla ga 
bohutsana jwa bona ebong ga thebegetso ya ba 
gaabo le motse wa bona, mosadi yoo a ba raya 
a re: “Kea bo nka re: motse wa Masiio ema! 
mme Lo ka tshoga, o ema gape fa pele ga Iona 
jaaka pele.” Jaanong  ba mo tshwenya ka mera- 
pelo, gore a ke a bue jalo, mme ene a didimala fela.

Ka moso ba tswa gape go ya go tsoma jaaka 
gale; mme e rile ba boa ka maitsiboa, ba gakga- 
madisiwa gagolo ke go bona motse otlhe wa bona 
o erne ka thulaganyo yotlhe jaaka pele, le ba 
gaabo botlhe ba le mo go ona.

Ga nna boitumelo jo bogolo. Mme Masiio 
le Masilonyana ba lebala go leboga mosadi yole; 
ba fetela fela kwa malapeng a bona. Ka go dira 
jalo ba utlwisa mosadi botlhoko thata thata. Ka 
ntlha ya moo a nyeletsa motse gape, ka ba sa 
ile go tsoma, mme e rile ba boa, ba fitlhela gape 
motse o se teng, ba gorogela gape go ene; 
ba fitlhela a ba baakanyeditse fela jaaka pele, 
mme bona ba bo ba hutsafetse segolo bogolo, ba 
mo rapela thata go re, a ba bolelele phoso ya bona, 
ha a tlaa ya go ba direla jaana. Mme ka a ba 
bolelela, ba ikwatlhaya fa pele ga gagwe.

Ka ntlha ya moo, e rile ba boa ka moso gape 
kwa tsomong ya bona, ba bona motse wa bona 
o eme gape.

Jaanong  ga feta malatsinyana ba ntse ba ' 
mo logela maano a a bosula, go ya letsatsi le 
lengwe ba ba ba gbrogela go ene ka fa ba tloa- 
elanyeng nae ka teng. mme ba robala gona. E 
rile malatsinyana a se na go feta, ba tla gape 
go ene; ba mo raya ' ba re: “Re bonye logong 
lo lo siameng, a re ye, gore re le Go fatsetse; O 
tie O le tsee, O tie gae!” .

A ba.utlw a, a ya nabo' mme ka a sa baaka- 
nya dikgong, tse ba di fatsitseng, ba mo kgaola 
tlhogb mo kinamong ya gagwe.

A swa jalo; mme bona ba ya go age t,«himo 
ya ga Masiio.

T

2) Tshim o ya  ga M asilo.

Ea re ka go ne go lengwa ka mogoma wa 
setswana wa mabogo, go kgatwa thite, Masilo 
a nna fela mo nageng, a tsoma; mosadi wa gagwe 
a lema a le nosi.

Mme ka a na a le senatla mo tirong eo, o na 
a tie a kgate tenia e kgolo, e ntle ka letsatsi le 
le lengwe fela. E rile jaanong ka letsatsi lengwe, 
ka a lemile gape tema e e lekanyeng bonatla jwa 
gagwe, ka letsatsi le phirima, a ena a sat 
a lebile tema, e e lemilweng, a tie a itse go t 
kobo ya gagwe, le go ya kwa gae. M 
tshoga ka a utlwa nonyane e bitsa e re :  
di! boleme jwa ga mogatsaa Masilo tlhake!” 
go re: Tlhakana, O tswe thite!) Ga nna jalo 
boleme jo a tlhotseng a bo lemile, jwa feloga, jwa 
nna thite gape. Mme ene a boela kjva gae ka 
dikeledi a tshwerwe ke kgakgamalo le poifo le 
maswabi.

Selo seo sa diragala ka malatsi a otlhe; ea 
re ditema tsa batho ba bangwe di ntse di golela 
pele, ene a bo a ntse a se na sepe. Jaanong  mo- 
gatseaa Masilo a bolelela monna wa gagwe, se a 
ntseng a se bona le jaaka  go ntse go diragalela 
tema ya gagwe. Mme Masilo a le setswerere ■ 
tsomong, a se ka a rata go bolaya nonyane eo, e 

*a eletsa go e tshwara, gore a tie a itse go 
gisa; bogolo ka a utlwa, ha e ntse e naGe :r> ■>
a le mangwe fela, ha e tsile go senya. M 
ya gb e lalela Ea re, e itlhoma e re e rog, , 
a bo a e tshwara.

Jaanong  Masilo, ka a eletsa fela go e bogi- 
sa, a tsaya mmutlwa, a re o e tlhaba mo mara- 
gong, mme ya mo raya  ya re: “Se ntlhabe, mme 
ke tlaa Go ntshetsa masi!” Masilo a araba a re: 
“A ntshe!” — Ka nnete ya ntsha masi a lekuka, 
a a natefelang Masilo le mogatse, ka baa ja.

Jaanong  Masilo le mogatse ba tsaya nonya
ne ba ya kwa gae le yona. Ea re ba fitlha teng,

Masilo a tsaya mmutlwa gape, mme ka a re,~o tlha- 
ba nonyane ka 6na, ya mo rapela, ya re: “Se 
ntlhabe, ke tlaa Go naya masi!” Masilo a e lesa, a 
amogela masi. Ga diragala ka metlha, gonne 
ka Masilo a b6na, e mmusetsa, a e boloka mo 
sefalaneng.

Ntlo ya Masilo jaanong ya tshela ka boitu- 
melo, gonne masi a ne a ntshiwa kd nonyane. 
Mme le tema kwa masimong ea gola ka bonako, 
ka e sa tlhole e rogiwa. Batho bona ba .ntse ba 
gakgamala, ha koo f ra  Masilo go ntse go bonwa 
masi a lekuka.

E rile jaanong letsatsi lengwe, ka go ilwe 
kwa masimong le tsomong, mme morwadia Masi
lo a setse a le esi mo gae, a raya banyana ba 
bangwe ka boikgantso, a re: “Kwa ga etsho go 
na le nbnyane, e ntsha masi!” A tsamaya a e 
ntsha, a e direla ka fa a tloaetseng ka teng, mme 
ya ntsha masi. Ea re jaanong ka ba natefelwa 
ke masi, mme ka ba tlhokomologa nonyane, ya 
fofa ea ya, ea lata tshimo ya ga mogatsaa Masilo, 
e jaanong e setse e godile ka mokgwa o o 
gakgamatsang.

E rile mogatsaa Masilo a santse a ntse a 
kgata teng, a tshoga fela a utlwa e setse e re: 
“Phara! Tswidi! boleme jwa ga mogatsaa Masilo 
tlhake!” Mme ea re a tsosa matlho, a gadima, a 
kgobega marapo, ka a bona e le thite fela gotlhe. 
Jaanong a boela kwa gae ka selelo Mme ea re 
a utlwa, se se diragetseng, a itaya ngw ana wa 
gagwe. Ba lala ka tlala, gonne masi a see yo. 
Ka mos6 Masilo a ya go e laelela gape, mihe a 
na sego, a e tshwara gape; ga ba ga nna fela 
jaaka pele.

E rile letsatsi lengwe ka ba ga Masilo ba 
ile masimong, bana ba motse ba tla gap’e go 
tshameka le ba gagwe le .go nwa masi a nong. 
E rile jaanong ba kgotse ba tlhokomologa nong, 
mme ya tswa ya fofa ya ya. Ba e latela e ntse 
e tswelelapele e letsa molodi.

7 a


